
Þegar þetta er skrifað, undir lok apríl 2020, hugsa ég með eftirsjá 
til ársins 2019. Það var gott ár fyrir Akureyringa og landsmenn 
alla, en hætt er við að minningar um árið 2020 verði erfiðari. 
Óværan sem kennd er við Covid-19 hefur sett líf okkar allt úr 
skorðum og miðað við ástandið núna má með sanni segja að árið 
2019 hafi allt leikið í lyndi.

Rekstur sveitarfélagsins var í góðu jafnvægi árið 2019 og kom í 
ljós þegar árið var gert upp að Akureyrarbær var rekinn með 463 
milljóna króna afgangi en áætlun hafði gert ráð fyrir 86 milljóna 
króna halla. Akureyrarbær er einn alstærsti vinnustaður bæjarins 
með tæplega 1.600 stöðugildi enda er þjónustan sem 
sveitarfélagið veitir mjög umfangsmikil og traust. Sveitarfélagið 
rekur meðal annars leik- og grunnskólana, öldrunarheimilin, veitir 
ýmsa velferðarþjónustu, sér um skipulag byggðarinnar, 
endurvinnslu úrgangs og önnur umhverfismál, kemur mjög að öllu 
íþróttastarfi og menningarmálum í bænum, og svo mætti áfram 
telja.

Könnun meðal íbúa sýnir glöggt að ánægja með þjónustu 
sveitarfélagsins fer vaxandi. Bæjarbúar eru einhuga um að flokka 
og endurvinna úrgang og þeir telja árangur sveitarfélagsins góðan 
á sviði umhverfismála sem hann sannarlega er. Allir þjónustuþættir 
fá góða einkunn en bæjarbúar óska hins vegar eftir að þjónusta 
við barnafólk verði betri. Og að sjálfsögðu viljum við verða við 
þeim óskum og gera eins vel og kostur er á því sviði. Við leggjum 
áherslu á að vera barn- og fjölskylduvænt samfélag. Hér er því 
mikil áhersla lögð á að tryggja barnafólki sem bestan aðbúnað og 
treysta stöðu þess í samfélaginu. Innleiðing Barnasáttmála 
Sameinuðu þjóðanna er einn þáttur í þessari viðleitni. Ársskýrslan 

ber þessari áherslu okkar einnig fagurt vitni því hana prýða myndir 
sem Rán Flygenring teiknaði fyrir Stórþing ungmenna sem haldið 
var í Hofi öðru sinni í september 2019. Myndirnar endurspegla 
raddir barna í sveitarfélaginu.

Í september 2019 fögnuðum við nítjánþúsundasta íbúanum en 
bæjarbúum fjölgaði um 124 á milli ára. Sígandi lukka er best á 
þessu sviði sem öðrum þótt vissulega mætti fjölgunin vera talsvert  
meiri á milli ára. 

Enn og aftur þakka ég bæjarbúum og öllu starfsfólki Akureyrar-
bæjar þá jákvæðni sem ég hef mætt hvarvetna frá því ég tók við 
starfi bæjarstjóra. Við skulum vona og trúa því að árið 2020 reynist 
okkur ekki of þungt í skauti og að senn fari landið að rísa.

Ásthildur Sturludóttir
bæjarstjóri á Akureyri

Ávarp bæjarstjóra

Bæjarbúar

Íbúar Akureyrarbæjar voru 19.024 1. desember 
2019 en voru 18.900 1. desember 2018 og hafði 
því fjölgað um 124 eða um 0,66%. Þar af eru 
Hríseyingar 163 (voru 169 1. desember 2018) 
og Grímseyingar 67 (voru 71 1. desember 2018). 

Karlar voru 9.494 og konur 9.530. 
Frá 2. desember 2018 til 1. desember 2019 fæd-
dust 207 börn en 146 bæjarbúar létust. 
Aðfluttir umfram brottflutta voru 63.
Elsti íbúi bæjarins 1. desember 2019 var Þórður 
Árni Björgúlfsson, fæddur 2. maí 1918.

Árið 2016 gerði Akureyrarbær, fyrst íslenskra sveitarfélaga, 
samning við UNICEF um að hefja innleiðingu Barnasáttmála 
Sameinuðu þjóðanna og sótti að loknu innleiðingarferli um 
viðurkenningu sem Barnvænt sveitarfélag. Innleiðingin var í átta 
skrefum og 27. maí 2020 hlaut Akureyrarbær viðurkenningu 
UNICEF sem fyrsta Barnvæna sveitarfélagið á Íslandi. 

Einn stærsti þáttur innleiðingar Barnasáttmálans fól í sér 
viðamikla kortlagningu á stöðu barna í sveitarfélaginu sem skilaði 
sér síðar í aðgerðaáætlun Barnvæns sveitarfélags sem bæjarstjórn 
samþykkti þann 22. janúar 2019. Markmið áætlunarinnar er að 
gera röddum barna hátt undir höfði en lýðræðisleg og virk 
þátttaka barna og ungmenna er kjarni Barnvæns sveitarfélags. 

Aðgerðaáætlun Akureyrarbæjar vegna þátttöku í verkefninu 
var metnaðarfull og hefur sveitarfélagið innleitt fjölda nýrra 
verkefna í samstarfi við ungmennaráð sveitarfélagsins. 

Nokkur dæmi:
 • Bærinn hefur staðið fyrir árlegum stórþingum til að   

 efla gagnvirkt samtal við börn og ungmenni.
 • Snjómokstur og strætósamgöngur bæjarins hafa   

 verið endurskoðaðar í samráði við börn og ungmenni.
 • Sveitarfélagið hefur tekið upp verklag við    

 hagsmunamat út frá réttindum barna við ákvarðanir   
 og stefnumótun sem hefur áhrif á börn.

 • Rafræn handbók um tilkynningar til barnaverndar og  
 samræmt verklag fyrir alla starfsmenn bæjarins hefur   
 verið kynnt.

 • Tilkynningahnappur hefur verið settur upp svo börn 

geti sjálf tilkynnt um aðstæður sínar eða annarra til barna- 
verndarnefnda.

Akureyrarbær skilaði inn lokaskýrslu til UNICEF í mars og þá 
skilaði ungmennaráð Akureyrar einnig barnaskýrslu um þeirra 
upplifun af innleiðingarferlinu. Ungmennaráð Akureyrar hefur 
tekið virkan þátt í innleiðingunni og hinum ýmsu verkefnum sem 
ráðist hefur verið í síðustu misseri. Hlutverk ráðsins innan 
stjórnsýslu bæjarins hefur að auki verið skýrt og fær það nú mál til 
umsagnar frá ráðum og nefndum bæjarins í mun meira mæli en 
áður. Að auki hefur verið ráðist í mikla fræðslu fyrir starfsmenn 
stofnana bæjarins og mun sú fræðsla halda áfram svo að sem 
flestir íbúar sveitarfélagsins öðlist dýpri þekkingu á réttindum 
barna og geti unnið með Barnasáttmálann á hagnýtan hátt í 
sínum daglegu störfum. 

Hugmyndafræði Barnvænna sveitarfélaga byggir á alþjóðlegu 
verkefni UNICEF sem hefur verið innleitt í þúsundum sveitarfélaga 
um allan heim. Child Friendly Cities Initiative var fyrst innleitt árið 
1996. Líkan fyrir innleiðingu Barnasáttmála Sameinuðu þjóðanna 
innan íslenskra sveitarfélaga var þróað árið 2016 af UNICEF og 
Umboðsmanni barna.

Barnvænt samfélag

Bæjarstjórn og bæjarráð
Bæjarstjórn hélt 19 fundi á árinu. Á fundi bæjarstjórnar 18. júní 

var Halla Björk Reynisdóttir kjörin forseti bæjarstjórnar til eins árs, 
Hilda Jana Gísladóttir 1. varaforseti og Eva Hrund Einarsdóttir  
2. varaforseti. 

Guðmundur Baldvin Guðmundsson var kjörinn formaður 
bæjarráðs og ásamt honum voru kosin í bæjarráð til eins árs Halla 
Björk Reynisdóttir varaformaður, Hilda Jana Gísladóttir, Gunnar 
Gíslason og Sóley Björk Stefánsdóttir. Hlynur Jóhannsson var 
kjörinn áheyrnarfulltrúi í bæjarráði til eins árs.

Bæjarráð hélt 44 fundi á árinu. 

Viðtalstímar bæjarfulltrúa og hverfisnefndir og -ráð
Yfir vetrartímann eru auglýstir viðtalstímar bæjarfulltrúa og eru 

þeir haldnir að jafnaði tvisvar í mánuði og voru alls 16 á árinu. 
Viðtalstímarnir eru haldnir í Ráðhúsinu. Í viðtalstímunum eru tveir 
bæjarfulltrúar til viðtals og taka við erindum, fyrirspurnum og 
ábendingum íbúa bæjarins. Erindin eru færð til bókar og eru 
fundargerðir viðtalstímanna lagðar fram í bæjarráði þar sem 
erindunum er vísað áfram í bæjarkerfinu til úrvinnslu.

Hverfisnefndir voru starfandi í nær öllum hverfum bæjarins á 
árinu en afar misjafnt var hversu virkar þær voru. Hverfisnefndir 
geta beitt sér fyrir ýmsum umbótum hver í sínu hverfi, annað hvort 
með aðgerðum íbúanna sjálfra eða með því að þrýsta á 
bæjaryfirvöld. Á árinu voru einnig starfandi hverfisráð í Hrísey og 
Grímsey.

Bæjarstjórn og bæjarráð

Búsetusvið Akureyrarbæjar veitir margvíslega þjónustu sem 
miðar að því að styðja við sjálfstæða búsetu fólks með skerta 
færni sem kann að fylgja hækkandi aldri, fötlun eða veikindum og/
eða skapa því aðstæður til að lifa sem eðlilegustu lífi. Auk þess að 
veita íbúum Akureyrar þjónustu, sinnir sviðið þjónustu við íbúa 
nokkurra annarra sveitarfélaga samkvæmt þjónustusamningum 
þar að lútandi. 

Réttur fólks til að fá þjónustu byggir annars vegar á þeim lögum 
sem skylda sveitarfélög til að veita þjónustuna og hins vegar á 
greiningu á þörf í hverju tilviki fyrir sig. Starfsfólk 
búsetuþjónustunnar skoðar hverja umsókn, metur þörfina í 
samráði við umsækjanda og finnur leiðir til úrlausnar. Þjónusta 
sem búsetusvið veitti á árinu 2019 var þessi:

 • Félagsleg heimaþjónusta (almenn heimaþjónusta  
 og sértæk heimaþjónusta/stoðþjónusta)

 • Heimsendur matur
 • Félagsleg liðveisla
 • Búseta með þjónustu (þjónustukjarnar, sambýli,   

 áfangaheimili, heimili fyrir börn)
 • Skammtímavistun fyrir fatlað fólk 
 • Skólavistun fatlaðra barna 10-20 ára
 • Ráðgjöf iðjuþjálfa
 • Notendastýrð persónuleg aðstoð

Búsetusvið hefur þá stefnu að auka þekkingu allra starfsmanna 
jafnframt því að auka fagmönnun innan sviðsins. Í lok árs voru 
fagmenntaðir starfsmenn í 54,2 stöðugildum sem eru 24,1% af 
heildarstöðugildum.

Félagsleg heimaþjónusta
Félagsleg heimaþjónusta er fyrir þá sem búa í heimahúsum og 

geta ekki hjálparlaust séð um heimilishald, persónulega umhirðu 
eða aðrar nauðsynlegar athafnir daglegs lífs vegna skertrar getu, 
fjölskylduaðstæðna, álags, veikinda, barnsburðar, fötlunar eða af 
öðrum gildum ástæðum. 

Félagsleg heimaþjónusta tekur til eftirfarandi þátta:
 • Aðstoðar við eigin umsjá
 • Aðstoðar við almennt heimilishald
 • Félagslegs stuðnings
 • Aðstoðar við umsjá veikra eða fatlaðra barna
 • Heimsendingu matar
 • Ráðgjafar iðjuþjálfa
Markmið félagslegrar heimaþjónustu er að efla notandann til 

sjálfsbjargar og sjálfræðis og gera honum kleift að búa sem lengst 
á eigin heimili við sem eðlilegastar aðstæður. Starfsmaður 
búsetusviðs metur þjónustuþörf og niðurstöður þjónustumats eru 
lagðar fyrir fund matshóps sem skipaður er af sviðsstjóra 
búsetusviðs Akureyrarbæjar. 

Félagsleg heimaþjónusta hefur aukist jafnt og þétt í takt við þá 
stefnu að fólk geti búið sem lengst heima, þrátt fyrir flókin 
heilsufarsvandamál. Heimaþjónusta er veitt allan sólarhringinn, 
alla daga ársins, en næturvaktin er samstarfsverkefni heima- 
þjónustu og heimahjúkrunar sem sér um framkvæmd 
þjónustunnar. Þjónustan skiptist í tvo hluta; almenna heima- 
þjónustu og sértæka heimaþjónustu.

Almenn heimaþjónusta er sú þjónusta sem veitt er samkvæmt 
lögum um félagsþjónustu sveitarfélaga og sinnir þeim sem þurfa 
allt að 15 klst. aðstoð á viku. Meirihluti þjónustuþega almennrar 
heimaþjónustu eru eldri borgarar. Starfsstöðvar heimaþjónustunnar 
eru nokkrar, en þær stærstu eru í Bugðusíðu 1 og Víðilundi 22, 
félagsstaf eldri borgara er einnig í sama húsnæði.

Eins og sést á myndinni hér að ofan, eru 77% af íbúum yfir 80 ára 
í þjónustu hjá Akureyrarbæ og þar af 57% með heimaþjónustu og 
20% eru íbúar Öldrunarheimila Akureyrar.

Almenn heimaþjónusta
    Á árinu 2019 fengu 688 heimili almenna heimaþjónustu og hefur 
fjöldi heimila aukist á síðastliðnum árum. Eins og sést á mynd 4, 
og í samræmi við reglur og samfélagslega þróun, þá er aldrað fólk 
stærsti hópur þeirra sem fær almenna félagslega heimaþjónustu.  
Á myndinni hér að ofan hefur heimilum aldraðra verið skipt 
upp í þrennt; einhleypir karlar, einhleypar konur og svo hjón/
sambúðafólk. Þess skal þó getið að í þessum tölum reiknast 
aldraðir frá 65 ára aldri. Frá árinu 2012 hefur heimilum aldraðra 
með félagslega heimaþjónustu fjölgað úr 429 í 499 árið 2019 
sem er 16% aukning eða 70 heimili. Frá árinu 2012 hefur 
heimilum öryrkja með félagslega heimaþjónustu fjölgað úr 131 í 
229 árið 2019 sem er 75% aukning eða 98 heimili. Heimili sem 
eru í þjónustu vegna tímabundinna aðstæðna af öðrum ástæðum 
hafa síðustu ár verið um 24-25 en voru 53 árið 2018 og eru nú 55.

Búsetusvið
Hlutfall 65 ára og eldri sem fengu heimaþjónustu 2019

80 ára og eldri á Akureyri, alls 708 árið 2019

Hlutfall kynjaskiptingar stöðugilda fastráðinna starfsmanna 
hjá búsetusviði.

Fjöldi heimila með félagslega heimaþjónustu

Fjöldi vinnustunda í heimaþjónustu eftir þjónustuhópum

Félagsleg liðveisla 
Félagsleg liðveisla er persónulegur stuðningur og aðstoð sem 

ætluð er til að rjúfa félagslega einangrun og styrkja fólk til þátttöku 
í menningar- og félagslífi. Liðveisla er veitt fötluðum börnum frá 6 
ára aldri, sem og fullorðnu fötluðu fólki.  

Þjónustu í formi félagslegrar liðveislu fengu 118 einstaklingar á 
árinu um lengri eða skemmri tíma, 44 konur 18 ára og eldri og 37 
karlar 18 ára og eldri, 9 stúlkur undir 18 ára og 28 drengir undir 18 
ára aldri. Flestum einstaklingum er úthlutað 10 tímum á mánuði. 
Einstaklingar sem einnig eru með sértæka heimaþjónustu/
stoðþjónustu fengu yfirleitt 8 tíma á mánuði. Nokkrir einstaklingar 
fengu fleiri en 10 tíma á mánuði þar sem talin var þörf á aukinni 
þjónustu fyrir viðkomandi.

Ný þjónusta
 Á árinu 2019 voru þrjú ný verkefni hjá búsetusviði. Þau eru 
sérstakt úrræði fyrir börn, athvarf fyrir geðfatlað fólk og 
endurhæfing í heimahúsi sem endurhæfingarteymi sér um. Einnig 
var jarðvegsvinna hafin til undirbúnings fyrir byggingu nýs 
íbúðarkjarna með 6 íbúðum sem tekin verður í notkun árið 2020.
Heimili fyrir börn

Byrjað var með sérstakt úrræði fyrir börn í húsnæði að Sporatúni 
43. Um er að ræða íbúð í raðhúsi. Þar eru þrjú rúmgóð 
svefnherbergi, rúmgóð stofa og afgirt útisvæði ásamt 
sambyggðum bílskúr þar sem útbúin hefur verið skrifstofa 
forstöðumanns ásamt aðstöðu fyrir starfsmenn.
Lautin 

Á árinu 2019 tók Akureyrarbær við rekstri Lautarinnar, athvarfi 
fyrir geðfatlað fólk. Frá árinu 2001 var Lautin sjálfseignarstofnun 
en rekin af Rauða krossinum á Íslandi. Rauði krossinn var með 
önnur athvörf víðsvegar á Íslandi þar sem markmiðið var að rjúfa 
félagslega einangrun geðfatlaðra, draga úr endurinnlögnum á 
geðdeildir og skapa umhverfi þar sem ríkir gagnkvæm virðing og 
traust.

Þannig hefur starfsemi Lautarinnar einkum fjóra meginhorn- 
steina að leiðarljósi, en þeir eru að: 

 • Stuðla að heilsu og vellíðan 
 • Hvetja til samfélagslegrar þátttöku og virkni 
 • Auka persónulega færni, vellíðan og sjálfseflingu 
 • Virkja daglega iðju, sköpun, tjáningu og    

 menningarlega upplifun
Endurhæfing í heimahúsi 

Hugmyndafræðin á bak við endurhæfingu í heimahúsi snýst um 
að virkja skjólstæðinga og styrkja þá til að vera virkir þátttakendur í 
eigin lífi eins lengi og mögulegt er. Með þessu eru lífsgæði fólks 
bætt og á sama tíma er því seinkað að viðkomandi þurfi varanlega 
aðstoð frá sveitarfélaginu.

Í endurhæfingarteymi félagslegrar heimaþjónustu hjá Akur- 
eyrarbæ eru iðjuþjálfi, sem jafnframt er verkefnastjóri, sjúkraliði og 
félagsliði. Iðjuþjálfi metur og skipuleggur þjónustu með 
skjólstæðingi og sjúkra- og félagsliðar framfylgja áætluninni. Auk 
þess eru hjúkrunarfræðingur heimahjúkrunar og félagsráðgjafi 
fjölskyldusviðs teyminu til ráðgjafar.

Fyrstu skjólstæðingar teymisins fengu þjónustu í október og fram 
til áramóta fengu 7 skjólstæðingar þjónustu frá teyminu í samtals 
188 tíma. Á þessu tímabili útskrifaðist einn skjólstæðingur með 
enga þjónustuþörf eftir aðkomu teymisins.

Bæjarstjórn samþykkti fjárhagsáætlun bæjarins fyrir árið 2019 
þann 11. desember 2018. Á árinu 2019 samþykkti bæjarstjórn 11 
viðauka við fjárhagsáætlun ársins. Hrein áhrif viðaukanna voru 
747 millj. kr. viðbótarrekstrarútgjöld.

Rekstur samstæðu Akureyrarbæjar gekk betur á árinu 2019 en 
áætlun gerði ráð fyrir og var Akureyrarbær rekinn með 377 millj. kr. 
afgangi. Sjóðstreymi ársins var álíka og árið áður.

Samstæða Akureyrarbæjar, þ.e. Aðalsjóður, Framkvæmda- 
miðstöð, Fasteignir Akureyrarbæjar og Eignasjóður ásamt 
fyrirtækjum í eigu bæjarins, s.s. Félagslegar íbúðir, Strætisvagnar 
Akureyrar, Hafnasamlag Norðurlands, Norðurorka og 
Öldrunarheimilin, var rekin með 463 millj. kr. afgangi. Rekstur 
samstæðu Akureyrarbæjar var viðunandi og rekstrarniðurstaða 
ársins nokkru betri en fjárhagsáætlun gerði ráð fyrir. Rekstrar- 
niðurstaða samstæðunnar fyrir fjármagnsliði og tekjuskatt var 
jákvæð um 1.619 millj. kr. en áætlun hafði gert ráð fyrir 1.603 
millj. kr. rekstrarafgangi. Heildarniðurstaðan var þó ívið betri en 
áætlað hafði verið eða 463 millj. kr. afgangur en áætlun gerði ráð 
fyrir 86 millj. kr. neikvæðri niðurstöðu.

Samkvæmt yfirliti um sjóðstreymi nam veltufé frá rekstri 2.974 
millj. kr. sem var ríflega 388 millj. kr. hærra en áætlað var. 
Sambærileg fjárhæð árið áður var 3.219 millj. kr. Handbært fé frá 
rekstri nam 2.479 millj. kr. Fjárfestingahreyfingar námu samtals 
nettó 3.814 millj. kr. en fjármögnunarhreyfingar námu samtals 
nettó 197 millj. kr. Afborgun langtímalána nam 643 millj. kr. en ný 
langtímalán voru 786 millj. kr. Lækkun á handbæru fé á árinu nam 
1.138 millj. kr. og var handbært fé samstæðunnar í árslok 1.681 
millj. kr. Veltufé frá rekstri árið 2019 í hlutfalli við tekjur nam 
10,9% í samstæðunni og 7,0% í A-hluta. Árið áður voru hlutföllin 
12,6% í samstæðunni og 8,5% í A-hluta.

Heildarlaunagreiðslur án launatengdra gjalda og hækkunar 
lífeyrisskuldbindinga hjá samstæðunni voru 12.175. millj. kr. Fjöldi 
stöðugilda var að meðaltali 1.599 sem er fjölgun um 36 stöðugildi 
frá árinu áður. Laun og launatengd gjöld samstæðunnar í hlutfalli 
við rekstrartekjur þess voru 56,9%. Annar rekstrarkostnaður var 
30,4% af rekstrartekjum. Skatttekjur og jöfnunarsjóður  
sveitarfélagsins voru 839 þús. kr. á hvern íbúa en tekjur samtals 
1.428 þús. kr. á hvern íbúa. Árið 2018 voru skatttekjurnar 791 þús. 
kr. á hvern íbúa og heildartekjurnar 1.353 þús. kr. á hvern íbúa.

Niðurstaða rekstrar A-hluta var jákvæð um 57 millj. kr. en 
fjárhagsáætlun gerði ráð fyrir neikvæðri niðurstöðu um 629 millj. kr.

Heimaþjónusta felst að mestu leyti í að veita samþætta 
persónulega þjónustu og þrif. Þeir sem fá heimsendan mat og eru 
með þrif, teljast fá bæði þrif og persónulega þjónustu. Það er 
athyglivert að hjá þeim sem eru eingöngu með persónulega 
þjónustu (öryggisinnlit, aðstoð við innkaup, félagslegur 
stuðningur) hefur tímafjöldinn smám saman aukist síðustu ár. 
Þetta má rekja til breyttrar samsetningar þjónustuþega þar sem 
hlutfallslega fleiri eru 80 ára og eldri og dvelja heima þrátt fyrir 
hrakandi heilsu. Eins og áður hefur komið fram eru 57% 80 ára og 
eldri sem búa á Akureyri með heimaþjónustu. 

Fá heimili eru á bak við þjónustuhópinn önnur heimili en árið 
2017 jókst þjónusta vegna tímabundinna aðstæðna, til dæmis 
fjölburafæðinga, og árið 2018 fjölgaði aftur í þessum þjónustu- 
þætti (úr 24 í 53 heimili). Árið 2019 var fjöldinn svipaður (55 
önnur heimili árið 2019) en mikil aukning hefur verið á 
þjónustutímum vegna flókinna og viðamikilla verkefna. Eitt heimili 
skýrir stóran hluta aukningarinnar á milli ára. 

Ráðgjöf iðjuþjálfa
Búsetusvið býður upp á þjónustu iðjuþjálfa. Markmið iðju- 

þjálfunar er að efla færni, heilsu og vellíðan einstaklingsins í 
samræmi við þarfir, getu og langanir hans þannig að hann verði 
eins sjálfbjarga og kostur er við þá iðju sem honum er mikilvæg. 
Sem dæmi um iðju má nefna það að klæða sig og snyrta, útbúa 
mat, aka bíl, afgreiða í verslun, skrifa ritgerð, fara á skíði eða mála 
mynd. Þótt þessi viðfangsefni virðist sjálfsögð og einföld fyrir 
flesta, þá geta þau verið erfið og jafnvel óyfirstíganleg fyrir margt 
það fólk sem ekki hefur þroskast eðlilega, fengið sjúkdóma, er 
komið á efri ár eða hefur orðið fyrir áföllum af einhverju tagi. Þörf 
er á iðjuþjálfun þegar einstaklingar ná ekki að sinna daglegri iðju á 
fullnægjandi hátt.

Iðjuþjálfar búsetusviðs veita ráðgjöf á sviði endurhæfingar, 
heilsueflingar, vinnuvistfræði og hjálpartækjamála. Þeir taka þátt í 
mati á heimaþjónustu og annarri þjónustu sem sótt er um og 
veita einnig fræðslu til stofnana og samstarfsfólks. Náin samvinna 
er við heimahjúkrun, Sjúkrahúsið á Akureyri og aðra sem koma að 
málefnum þeirra sem njóta þjónustunnar. Árið 2019 voru þrír 
iðjuþjálfar í 1,8 stöðugildum.

Búsetuþjónusta fyrir fatlað fólk
Sértæk búsetuþjónusta fyrir fatlað fólk er mjög fjölbreytt. Á 

síðasta ári nutu 76 einstaklingar þjónustunnar. Þar af bjuggu 
fimm á áfangaheimili sem er tímabundin búseta fyrir fólk með 
geðraskanir. Þar er veittur stuðningur og aðstoð sem miðar að því 
að fólk geti lifað með lítilli aðstoð eða án hennar. Aðrir búa í 
þjónustukjörnum eða á sambýlum. Að auki fengu nokkrir sértæka 
heimaþjónustu/stoðþjónustu. Sameiginlegt öllum þeim sem fá 
þessa þjónustu er að þeir hafa farið í mat á stuðningsþörf (SIS 
mat). SIS matskerfið er vandað matskerfi, vel rannsakað, með 
sterkan fræðilegan bakgrunn sem notað er víða um heim til að 
meta stuðningsþörf fatlaðra. Einnig er mögulegt að tengja 
niðurstöður matsins við fjármögnun þjónustu og fær Akureyrarbær, 
eins og Reykjavíkurborg og önnur sveitafélög,  greitt úr 
Jöfnunarsjóði samkvæmt niðurstöðu þess.

Sjá má á mynd hér að neðan hver þróunin hefur verið í 
búsetumálum fatlaðs fólks síðustu 10 ár en helsta breytingin er að 
þeim fækkar sem búa á sambýlum en fjölgar sem búa í 
þjónustukjörnum og einnig fá fleiri íbúar stoðþjónustu. 

Sértæk heimaþjónusta
Sértæk heimaþjónusta/stoðþjónusta er þjónusta við þá sem 

þurfa umfangsmikla aðstoð. Þetta er sú aðstoð sem þarf, til 
viðbótar við almenna heimilishjálp og félagslega liðveislu, til þess 
að fólk með fötlun geti haldið eigið heimili. Þjónustan felur í sér 
margháttaða aðstoð við ýmsar athafnir daglegs lífs og er 
nauðsynleg til að koma í veg fyrir dvöl á stofnun. Samkvæmt 
reglugerð metur teymi fagfólks sérstaka stuðningsþörf 
umsækjanda. Undir sértæka heimaþjónustu falla nokkur 
mismunandi úrræði eins og sjá má í mynd hér að neðan. 

Skammtímaþjónusta og dagvistunarúrræði
Skammtímaþjónusta fatlaðs fólks er stoðþjónusta þar sem 

fjölskyldur barna með verulega fötlun eiga kost á því að börnin 
njóti tímabundinnar dvalar þegar þörf krefur. Sama gildir um 
ungmenni og fullorðið fatlað fólk sem enn býr í foreldrahúsum. 
Skammtímaþjónusta býður upp á neyðarvistun ef óvænt atvik eða 
áföll koma upp hjá fjölskyldum notenda. Í skammtímaþjónustu 
voru alls 19 einstaklingar á árinu, 11 voru yngri en 18 ára en 8 
fullorðnir. Undanfarin ár hafa eldri notendur farið í búsetuúrræði 
og yngri börn komið inn sem þurfa mikla þjónustu. 

Vistunarsólarhringar skammtímaþjónustu árið 2019 voru 1.809, 
þar af 46 neyðarvistunarsólarhringar. Boðið er upp á skólavistun 
frá kl. 13-17 virka daga fyrir börn/ungmenni á aldrinum 10-20 ára 
sem eru með skilgreinda mikla fötlun. Yfir sumartímann er einnig í 
boði vistun fyrir sama markhóp en 6-9 ára börn bætast við. Í boði 
eru ýmis tómstundatilboð, frjáls leikur, útivera og vettvangsferðir. 
Alls nýttu 18 börn og fjölskyldur þeirra sér þessa þjónustu árið 
2019.

Fjöldi beiðna um ráðgjöf iðjuþjálfa

Samsetning búsetuþjónustu fyrir fatlað fólk

Sértæk heimaþjónusta, mismunandi úrræði

Skammtímaþjónusta

Sumar- og skólavistunardagar

Félagsleg liðveisla

Fjársýslusvið

Samkvæmt efnahagsreikningi voru eignir sveitarfélagsins í árslok 
2019 bókfærðar á 56.439 millj. kr. en þar af voru veltufjármunir 
4.859 millj. kr. Skuldir sveitarfélagsins með lífeyrisskuldbindingum 
námu samkvæmt efnahagsreikningi 30.005 millj. kr. en þar af 
voru skammtímaskuldir 4.219 millj. kr.

Fjárhagur Akureyrarbæjar er traustur og nam skuldaviðmið 
samstæðunnar í árslok 73% samkvæmt reglum Eftirlitsnefndar 
með fjármálum sveitarfélaga en var 75% árið áður. Skuldaviðmið 
í A-hluta var 55% í árslok en var 59% árið áður.

Veltufjárhlutfallið var 1,15 í árslok 2019 en var 1,38 árið áður. 
Bókfært eigið fé nam 26.434 millj. kr. í árslok en var 24.796 millj. 
kr. í árslok árið áður. Eiginfjárhlutfall var 47% af heildarfjármagni 
en var 46% árið áður.

Mjög óvenjulegar aðstæður hafa skapast vegna Covid-19 
faraldursins. Veruleg óvissa ríkir um það hverjar afleiðingarnar 
verða og hversu lengi þeirra mun gæta. Viðbúið er að áhrif á 
rekstur sveitarfélagsins verði umtalsverð m.a. vegna lægri tekna og 
aukinna útgjalda. Fjárhagur Akureyrarbæjar er hins vegar traustur 
og skuldastaða tiltölulega lág. Bærinn er því fremur vel í stakk 
búinn til að takast á við efnahagslegar afleiðingar faraldursins þó 
einsýnt sé að niðursveiflan muni hafa veruleg áhrif á afkomuna 
árið 2020.

Á árinu gaf Akureyrarbær (án Norðurorku) út 121.491 reikninga. 
Innheimta gekk vel og eru Akureyringar skilvísir nú sem endranær. 
97,4% allra reikninga voru greidd á eindaga eða næstu 30 daga 
þar á eftir og 98,5% allra reikninga voru greidd eigi síðar en 120 
dögum eftir eindaga. 3.346 reikningar voru sendir í milliinnheimtu 
árið 2019 sem er nánast sami fjöldi og árið áður og fjöldi krafna 
sem var sendur í lögfræðiinnheimtu á árinu 2019 var 48 en 50 
árið áður.

Ársreikning bæjarins er að finna á
www.akureyri.is/ymsar-fjarmalaupplysingar/

Fjölskyldusvið
Nýmæli og þróunarverkefni

Nokkrir starfsmenn fjölskyldusviðs byrjuðu á sérfræðinga- 
námskeiði Manino í LEAN (straumlínustjórnun) og enn aðrir fóru á 
kynningarnámskeið í hugmyndafræðinni og vonir standa til að 
starfsmenn geti tileinkað sér hana til að einfalda og bæta vinnu 
sína og vinnuumhverfi.

Starfsmannafélag fjölskyldusviðs var stofnað á árinu og var það 
gert til að halda betur utan um gjafasjóð og auðvelda heimtur í 
hann, en nú er dregin lág upphæð af launum starfsfólks 
mánaðarlega sem leggst inn á reikning starfsmannafélagsins.

Rafræn stjórnsýsla heldur áfram að eflast og er veigamikill þáttur 
í upplýsingagjöf og þjónustu við notendur sviðsins.

Árið 2018 fékkst heimild til að ráða í nýja stöðu lögfræðings 
með hliðsjón af nýrri persónuverndarlöggjöf og aukinni þörf á 
sviðinu fyrir aðkomu lögfræðings. Árið 2019 hefur því verið 
prófsteinn á það hvernig sú ráðning hefur þróast og nýst sviðinu. 
Það er óhætt að segja að hún hafi reynst afar vel, sér í lagi þar sem 
þörf fyrir lögfræðilegt álit í erfiðum málum í barnavernd og 
félagsþjónustu hefur aukist. Eins fékkst samþykki fyrir stöðu 
áfengis- og vímuefnaráðgjafa sem hefur skilað sér beint í betri 
þjónustu við skjólstæðinga sviðsins.

Útibú Barnahúss á Akureyri var formlega opnað 1. apríl 2019. 
Það var gert í samstarfi við lögreglustjórann á Norðurlandi eystra, 
Héraðsdóm Norðurlands og Barnaverndarstofu til að koma betur 
til móts við þau börn sem þurfa á þjónustu að halda. 

Barnavernd
Á árinu 2019 var tekið við 613 barnaverndartilkynningum sem 

er töluverð aukning frá síðustu árum (59 á milli ára). Málefnum 
barna sem hafa verið til könnunar og meðferðar hjá nefndinni 
milli ára hefur að sama skapi fjölgað. Málefni 306 barna voru til 
könnunar og meðferðar á árinu 2018 en árið 2019 voru þau orðin 
340, þar af voru málefni tveggja ófæddra barna til umfjöllunar.

Fjölgun tilkynninga frá lögreglu er athyglisverð en árið áður var 
töluverð fækkun tilkynninga frá embættinu. Fjöldi tilkynninga frá 
lögreglu var einnig töluverður árið 2017 og endurspeglar ástæður 
barnaverndartilkynninga. Þá kemur á óvart fækkun tilkynninga frá 
félagsþjónustunni en árið 2019 barst einungis 1 tilkynning frá 
félagsþjónustunni á móti 12 árið áður. Foreldrar án forsjár 
tilkynntu einnig sjaldnar í ár en árið á undan sem og ættingjar 
barns. Fleiri nágrannar tilkynna nú og sama má segja um skóla og 
sérfræðiþjónustu skóla. 

Fjölgun tilkynninga í flokknum um áhættuhegðun barns vekur 
athygli og endurspeglar fjölgun tilkynninga frá lögreglu. Í þeim 
flokki eru flestar tilkynningar vegna neyslu og afbrota ungmenna. 
Fækkun tilkynninga í flokknum „vanræksla“ vekur einnig athygli en 
þær eru 245 árið 2019 á móti 280 árið 2018. Mestur fjöldi 
tilkynninga varðar áfengis- og vímuefnaneyslu foreldra eins og 
áður eða 159 á síðasta ári á móti 176 árið áður. Áberandi fjölgun 
er í flokknum um „ofbeldi“ en um er að ræða 145 tilkynningar 
varðandi ofbeldi á árinu 2019 þar af 96 vegna tilfinningalegs/
sálræns ofbeldis en þar koma inn tilkynningar er varða heimilis- 
ofbeldi.

Í árslok voru 23 börn í varanlegu fóstri á vegum nefndarinnar 
sem er aukning frá því árinu á undan. Þar af voru tvö börn í 
varanlegu fóstri áfram eftir 18 ára aldur. Þá voru fimm börn í 
tímabundnu fóstri í lok ársins og sex börn í tímabundinni vistun á 
grunni 84. gr. barnaverndarlaga.

Á árinu fóru tvö börn í greiningar- og meðferðarvistun á Stuðla 
og sex sinnum voru börn send þangað í neyðarvistun. Eitt barn 
dvaldi á langtímameðferðarheimili á vegum Barnaverndarstofu.

Neyðarráðstöfunum á grunni 31. gr. barnaverndarlaga var beitt í 
sex skipti á árinu en slíkri ráðstöfun er beitt náist ekki samkomulag 
við foreldra eða ungmenni um vistun utan heimilis.

Mál fjögurra barna voru fyrir dómi vegna kröfu um forsjár- 
sviptingu. Dómur um forsjársviptingu féll í máli eins barns hjá 
héraðsdómi en mál tveggja barna var enn fyrir dómi í árslok. 
Barnaverndarnefnd féll frá kröfu um forsjársviptingu á grunni 
barnaverndarlaga í máli fjórða barnsins árinu eftir að dómur féll í 
forsjármáli foreldra þess. 

Fjöldi tilkynninga til barnaverndar og fjöldi barna sem höfð 
voru afskipti af 2017-2019

Hver tilkynnir?

Ástæður barnaverndartilkynninga 2016-2019

  2016 2017 2018 2019

Vanræksla 197 315 280 245

Ofbeldi 160 125 127 145

Áhættuhegðun
barns 156 148 135 221

Heilsa eða líf
ófædds barns
í hættu 3 6 12 2

Samtals: 516 594 554 613

Félagsþjónusta
Fjölskyldusvið veitir margvíslega félagslega ráðgjöf, s.s. vegna 

fötlunar, öldrunar, áfengis- og vímefnavanda, fjárhagserfiðleika, 
heimilisleysis, sambúðarslita, málefna barna og ungmenna, 
atvinnuleysis, innflytjenda og flóttafólks. Markmiðið er að styðja 
fólk til sjálfshjálpar. Ýmsum úrræðum er beitt til að ná því mark- 
miði, m.a. fjárhagsaðstoð.

Útgjöld til fjárhagsaðstoðar hækkuðu talsvert á milli ára. 
Heildarútgjöldin voru 153.648.399 kr. á móti 119.295.947 kr. árið 
2018 sem er um 34 milljóna króna hækkun. Viðtakendur fjárhags- 
aðstoðar voru einum fleiri eða 319 á móti 318 árið áður. 

Hlutfall þeirra sem fær fjárhagsaðstoð er undir 2% af íbúafjölda 

sveitarfélagsins sem er óbreytt frá því í fyrra eða 1.68%. Eins og á 
síðasta ári voru einhleypir karlar stærsti hópurinn eða 36% en 
hlutfall einstæðra mæðra 28%. 

Almennt er ekki er mikill munur á þörf fyrir fjárhagsaðstoð milli 
ára en sjáanlegur munur er í fjölgun hjá yngsta hópnum, 25 ára 
og yngri, eins og sést á töflunni hér fyrir neðan. 

Askjan
Askjan-fjölskyldustuðningur veitir markvissa aðstoð til barna- 

fjölskyldna á heimili þeirra í formi fræðslu og ráðgjafar er varðar 
uppeldi og heimilishald. Markhópurinn er foreldrar/foreldri sem 
eiga í erfiðleikum með uppeldishlutverkið, ýmist vegna aðstæðna 
foreldranna sjálfra, erfiðleika hjá barninu eða umhverfisþátta. 
Þjónustan er fyrst og fremst í formi heimsókna á heimili og hefur 
eftirspurnin verið mikil. Virk mál voru 52 og af þeim var hafin vinna 
í 33 málum á árinu. Vinnu lauk við 27 mál og voru fjórar fjölskyldur 
á biðlista í lok árs. Lengd mála var að meðaltali 7,1 mánuður þar 
sem stysta málið tók 2 mánuði en það lengsta meira en 24 
mánuði.

Húsnæði á vegum Akureyrarbæjar
Akureyrarbær leigir út 342 félagslegar leiguíbúðir en í þeirri tölu 

er sértækt húsnæði fyrir fatlað fólk. Leiguíbúðirnar eru ætlaðar fólki 
sem ekki getur aflað sér húsnæðis með öðrum hætti og uppfyllir 
skilyrði reglna um leiguíbúðir Akureyrarbæjar. Undanfarin ár hefur 
verið langur biðlisti eftir leiguíbúðum hjá bænum en í lok árs voru 
162 umsækjendur á biðlista eftir leiguíbúð og auk þess voru 25 að 
bíða eftir flutningi á milli íbúða Akureyrarbæjar. Lengst var biðin 
eftir tveggja herbergja íbúð, áætluð um 4 ár. 

Alls bárust 100 umsóknir um félagslegt húsnæði til Akureyrar- 
bæjar og voru úthlutanir 45 samanborið við 43 árið 2018. Bæði 
árin var 6 úthlutunum hafnað af ýmsum ástæðum.

Á árinu 2019 bárust 163 umsóknir um sérstakan húsnæðis- 
stuðning. Af þeim voru 108 (66,3%) samþykktar, en 55 (33,7%) 
hafnað. Árið 2018 barst 191 umsókn um sérstakan húsnæðis- 
stuðning. Af þeim voru 133 (69,6%) samþykktar, en 58 (30,4%) 
var hafnað.

Meðalupphæð sem greidd var á hverja samþykkta umsókn í 
hverjum mánuði árið 2019 var 25.669 kr., samanborið við 23.519 kr. 
árið 2019.

Fatlaðir
Markmið með stuðningsfjölskyldum fyrir fatlaða er að létta álagi 

af fjölskyldum barna með fötlun og gefa börnunum möguleika á 
aukinni félagslegri þátttöku. Á árinu voru 32 börn með 
stuðningsfjölskyldu frá einum upp í fimm sólarhringa í mánuði. Alls 
voru veittir 978 sólarhringar í þessa þjónustu. Miðað við árið á 
undan er um verulega fjölgun sólarhringa að ræða og fleiri börn 
sem nutu þjónustunnar. Í árslok voru átta börn á biðlista eftir 
þjónustu og er ástæðan skortur á fjölskyldum sem eru tilbúnar að 
taka þetta hlutverk að sér. 

Framfærendur fatlaðra og langveikra barna eiga rétt á aðstoð 
frá Tryggingastofnun ríkisins ef sjúkdómur, andleg og/eða 
líkamleg hömlun hefur í för með sér sannanleg tilfinnanleg útgjöld 
og/eða sérstaka umönnun/gæslu. Fjölskyldusvið gerir tillögu um 
umönnunarmat fyrir fötluð börn til Tryggingastofnunar. Foreldrar 
barna með vægari hegðunar- og þroskaraskanir sem eftir því leita 
fá aðstoð við útfyllingu gagna er varða umönnunarmat. Í 
desember 2018 voru 172 börn á skrá hjá fjölskyldusviði með 
umönnunargreiðslur vegna fötlunar en það er sambærilegur fjöldi 
og síðustu ár.

Skógarlundur
Í lok árs árið 2019 sóttu 44 notendur þjónustu í Skógarlund. 

Þjónustustundir voru 40.068 á árinu og fækkaði þeim frá árinu 
2018. Ástæðan er meðal annars sú að fimm notendur sem fengu 
mikla þjónustu létust á árinu en þrír nýir komu inn, þar af tveir sem 
mæta einu sinni í viku. Einnig óskuðu nokkrir notendur eftir því að 
minnka við sig vinnu, t.d. vegna aldurs eða minni getu. Enginn 
notandi jók við sig vinnu á árinu.

Í Skógarlundi er unnið eftir hugmyndafræði Þjónandi leiðsagnar 
og hugmyndafræði TEACCH um skipulögð vinnubrögð og 
skynupplifun. Þótt unnið sé eftir ákveðinni hugmyndafræði er 
starfið í stöðugri þróun og tekur sú þróun mið af þörfum þeirra 
sem sækja þjónustuna. Starfsfólk og stjórnendur Skógarlundar 
fylgjast grannt með þróun og nýjungum í þjónustu við fatlað fólk.

Í árslok 2019 voru 17 starfsmenn í 14,37 stöðugildum. Einn 
starfsmaður var í langtímaveikindaleyfi og tveir starfsmenn í 
fæðingarorlofi.

Þegar horft er til framtíðar almennt, eru ekki fyrirsjáanlegar 
stórtækar breytingar á starfseminni frá því sem verið hefur. Rétt er 
þó að taka það fram að í starfi með fötluðu fólki verður aldrei 
kyrrstaða. Stöðugt er unnið að því að flæði sé á fötluðum 
starfsmönnum PBI og notendum þjónustu í Skógarlundi. 
Markmiðið er að fólk á PBI eigi þess kost að koma í Skógarlund og 
taka þátt í skapandi starfi og á móti bjóðist notendum með litla 
vinnugetu í Skógarlundi kostur á því að fara á PBI og sinna 
vinnutengdum verkefnum. Þannig fá fatlaðir starfsmenn PBI að 
kynnast skapandi starfi og geta í framtíðinni sótt sér aukna 
þekkingu og afþreyingu, t.d. í Punktinn, og notendur Skógarlundar 
fá að kynnast fjölbreyttari verkefnavinnu en kostur er á í 
Skógarlundi.

Fjárhagsaðstoð netto í þús. króna framreiknað til verðlags 
2019 og verðlag hvers árs til samanburðar

Skipting fjárhagsaðstoðar eftir fjölskyldugerð 2017-2019

Fjárhagsaðstoð 2017-2019 skipting eftir aldri

Plastiðjan Bjarg
Verkefnastaða PBI árið 2019 var góð. Heildartekjur á árinu voru 

162,6 milljónir kr. sem er svipað og árið áður en árið 2016 voru 
þær 128,8 miljónir kr. Um er að ræða 26,36% aukningu á tveimur 
árum sem skýrist m.a. af aukinni sölu og verðbreytingum. 
Framleiðsla á búfjármerkjum hefur gengið vel eins og undanfarin 
ár. Eftirspurn eftir raflagnaefni var stöðug og sala dýfðra kerta, 
sem og útikerta, var sú sama og árið 2018. Dreifing á kertum fer 
fram í góðu samstarfi við O. Johnson & Kaaber.

Bómullartuskum og efnum er safnað og unnið úr þeim 
tuskubaggar til að selja t.d. verkstæðum og útgerðarfélögum. PBI 
hefur m.a. fengið dygga aðstoð frá Rauða krossinum og 
Hjálpræðishernum við söfnun efna sem og frá einstaklingum og 
ýmsum stofnunum á Akureyri.

Endurbætur og viðhald véla og tækja eru mikilvægar svo hægt sé 
að halda starfseminni í fullum gangi og því hafa ýmis tæki og vélar 
verið endurnýjuð á undanförnum árum. Ásamt því að sinna 

almennu viðhaldi á búnaði voru keypt mót til að steypa plasthólka.
Þann 1. desember hætti PBI rekstri flöskumóttökunnar. 

Reksturinn er núna í höndum Endurvinnslunnar hf. PBI og 
Endurvinnslan gerðu með sér samkomulag um starf fyrir fatlaða 
einstaklinga þar sem tveir starfsmenn starfa í flöskumóttökunni á 
vegum PBI. Þrír starfsmenn, verkstjóri og tveir verkamenn fluttust 
því sjálfkrafa yfir til Endurvinnslunnar hf.

Í árslok 2019 voru 19 almennir starfsmenn hjá PBI í 15,85% 
stöðugildum. Í lok árs voru sjö manns í verkamannastöðum í 5,5% 
stöðugildum. Í ótímabundinni ráðningu (sem áður hét vernduð 
vinna) voru 20 manns, 8 karlar og 12 konur. Í starfsendurhæfingu 
og starfsþjálfun voru 37 einstaklingar í tímabundinni ráðningu, 20 
karlar og 17 konur í 8,9% stöðugildum. Að lokinni starfsþjálfun 
fékk einn starf á vegum Atvinnu með stuðningi (AMS) og einn fór 
á örorkuvinnusamning. Tíu hættu vegna veikinda eða af öðrum 
ástæðum.

Skóli er samfélag þar sem velferð og framfarir barna eru höfð að 
leiðarljósi. Allt starf skóla byggir á því að hver nemandi skiptir máli 
og honum þarf að mæta á hans eigin forsendum eins og kostur er. 
Skrifstofa fræðslusviðs er stjórnendum og skólasamfélaginu til 
stuðnings í þeirra daglegu verkefnum. Starfsfólk fræðsluskrifstofu 
leggur metnað sinn í vönduð vinnubrögð, stuðning við skólaþróun 
og hvatningu til faglegra vinnubragða á öllum sviðum skólastarfs. 
Sautján starfa á skrifstofu fræðslusviðs.

Grunnskólar
Hjá Akureyrarbæ eru átta almennir grunnskólar, sjö á Akureyri og 

einn í Hrísey. Auk þess er rekinn einn sérskóli, Hlíðarskóli. 
Grímseyjarskóli var lagður af eftir skólaárið 2018-2019 þar sem 
ekki voru til staðar forsendur til að halda úti skólastarfi.

Leikskólar
Leikskólinn er fyrsta skólastigið og í ágúst 2019 voru innrituð 

börn frá 16 mánaða aldri í leikskóla bæjarins. Hver skóli gerir eigin 
skólanámskrá ásamt því að lögð er árlega fram starfsáætlun þar 
sem tilgreindar eru helstu stefnur og áherslur í starfi skólans.

Á Akureyri voru starfræktir níu leikskólar í október 2019. Af þeim 
eru átta skólar reknir af Akureyrarbæ en einn skóli er rekinn af 
Hjallastefnunni ehf. Þá er einnig samrekinn leik- og grunnskóli í 
Hrísey. Grímseyjarskóli var sem áður segir lagður af eftir skólaárið 
2018-2019.

Í október 2019 voru um 96% barna á Akureyri á aldrinum 2-5 
ára (fædd 2014-2017) í leikskólum ásamt ríflega 29% barna af 
árgangi 2018, en haustið 2019 voru innrituð í leikskóla börn sem 
fædd voru í janúar, febrúar, mars og apríl 2018. Í október voru alls 
935 börn í leikskólum bæjarfélagsins. Skólatími barnanna skiptist 
þannig að 896 börn voru með 7-8,5 klst. skóladag og 38 börn voru 
með 4-6,5 klst. Börn með íslensku sem annað tungumál voru 76 
frá 21 þjóðlandi.

Í október voru 282 starfsmenn í leikskólunum í 220,5 
stöðugildum. Hlutfall fagmenntaðra, þ.e. leikskólakennara sem 
störfuðu á deildum var 51% og 15% starfsmanna á deildum var 
með aðra háskólamenntun.

Skólaárið 2019-2020 var leikskólinn Árholt opnaður fyrir yngri 
börnum en deildin tilheyrir Tröllaborgum. Í fyrstu voru 13 börn á 
deildinni en rými er fyrir allt að 24 börn.

Skólaþjónusta
Skólaþjónusta fræðslusviðs veitir börnum í leik- og grunnskólum 

og fjölskyldum þeirra þjónustu, auk þess að veita ráðgjöf til 
starfsfólks skólanna. Hlutverk skólaþjónustu fræðslusviðs er 
margþætt og má þar nefna einstaklingsráðgjöf varðandi uppeldi, 
líðan og kennslu til leik- og grunnskólakennara, foreldra og barna. 
Skólaþjónustan sinnir einnig greiningum barna, en þær snúa m.a. 
að námi, hegðun, líðan, samskiptum, málþroska og/eða 
almennum þroska. Stór hluti þjónustunnar felur í sér teymisvinnu 
og ráðgjöf vegna barna með fatlanir og barna með 
hegðunarfrávik. Þetta skólaárið hefur verið lögð aukin áhersla á 
áhorf í skóla og að ráðgjöfin fari meira fram á vettvangi. 
Skólaþjónustan vinnur markvisst að því að auka þátt fræðslu og 
forvarna ásamt því að leggja áherslu á fræðslu fyrir starfsfólk skóla 
um skipulögð vinnubrögð, kvíða og ADHD. Skólaþjónustan heldur 
ýmis námskeið fyrir börn og foreldra, sem og fræðslu fyrir foreldra 
barna á einhverfurófi. Unnið er að því að tryggja samfellu í 
þjónustu við börn og fjölskyldur þeirra ásamt því að lögð er áhersla 
á snemmtæka íhlutun og að þjónustan skili sér sem allra fyrst til 
barna, foreldra og skóla. Í því skyni er lögð rík áhersla á þétt 
samstarf við önnur svið Akureyrarbæjar, s.s. fjölskyldu-, samfélags- 
og búsetusvið ásamt samstarfi við aðrar stofnanir, s.s. Sjúkrahúsið 
á Akureyri, Heilbrigðisstofnun Norðurlands, Þroska- og hegðunar- 
stöð og Greiningar- og ráðgjafarstöð ríkisins.

Ásamt því að sinna börnum á leik- og grunnskólaaldri á Akureyri 
er í gildi samningur um þjónustu við nágrannasveitarfélögin 
Eyjafjarðarsveit, Hörgársveit, Grýtubakkahrepp og Svalbarðs- 
strandarhrepp. Skólaárið 2018-2019 voru 1.102 börn í fjórtán 
leikskólum á þjónustusvæðinu og 3.027 börn í fjórtán 
grunnskólum. Unnið var með málefni 712 barna á grunnskólaaldri 
(23,5%), 638 barna á Akureyri og 74 barna utan Akureyrar. Er það 
mjög sambærilegt og á síðasta skólaári (23,2%). Í leikskólum var 
unnið með málefni 207 barna (18,8%), 188 úr leikskólum á 
Akureyri og 19 utan Akureyrar. Er þetta heldur minna en á síðasta 
skólaári (21,4%) en þá hafði orðið aukning milli ára.

Á skólaárinu bárust 426 nýjar tilvísanir; 153 vegna barna í 
leikskólum og 273 vegna barna í grunnskólum. Þá voru haldin 
fjögur námskeið á skólaárinu. Námskeiðið Klókir litlir krakkar sem er 
fyrir foreldra barna með fyrstu einkenni kvíða, var haldið tvisvar 
sinnum og það sóttu foreldrar nítján barna. Námskeiðið Klókir 
krakkar var haldið einu sinni, en það er fyrir börn með hamlandi 
kvíða og foreldra þeirra. Námskeiðið sóttu tíu börn og foreldrar 
þeirra. Sú nýjung var þetta árið að boðið var upp á námskeiðið 
Haltu kúlinu, en það er fyrir unglinga með hamlandi kvíða og 
foreldra þeirra. Þetta námskeið sóttu átta unglingar ásamt 
foreldrum.

PMTO - stuðningur við foreldra
Akureyrarbær býður foreldrum barna með hegðunarfrávik upp á 

námskeið og/eða meðferð byggða á raunprófuðum aðferðum 
PMTO (Parent Management Training - Oregon aðferðin). Á 
námskeiðum og í meðferðum eru foreldrum kenndar leiðir og 
aðferðir styðjandi foreldrafærni. Á árinu 2019 tóku alls 39 
fjölskyldur þátt í PMTO meðferð og 68 foreldrar tóku þátt í 
foreldranámskeiðum. Haldin voru fimm foreldranámskeið sem 
skiptust í þrjú PMTO námskeið og tvö PTC námskeið. PMTO 
námskeiðin eru átta stunda námskeið fyrir foreldra sem hafa þann 
tilgang að fyrirbyggja alvarlega hegðunarerfiðleika og taka á 
vægari hegðunarvanda barna. Alls sátu 43 foreldrar PMTO 
námskeið ársins. PTC námskeið sátu alls 25 foreldrar 36 barna. 

Fimm leikskólar og þrír grunnskólar vinna eftir leiðum SMT - 
styðjandi skólafærni sem byggir á hliðstæðri hugmyndafræði og 
PMTO. Þar er lögð áhersla á að kenna og þjálfa félagsfærni, hvetja 
til æskilegrar hegðunar og samræma viðbrögð starfsfólks gagnvart 
nemendum sem sýna óæskilega hegðun. 

Á árinu luku 13 leik- og grunnskólakennarar grunnmenntun í 
PMTO

Ytra mat skóla
Árlega fara nokkrir skólar á landinu í ytra mat á vegum mennta- 

og menningarmálaráðuneytisins. Árið 2019 var lagt mat á starfið í 
Hríseyjarskóla og Giljaskóla.

Nemendur af erlendum uppruna
Eins og undanfarin ár tóku grunnskólar bæjarins á móti nýjum 

erlendum nemendum við upphaf skólaárs 2019. Að þessu sinni 
komu þeir m.a. frá Marokkó, Ítalíu, Þýskalandi og Lettlandi. Pólskir 
nemendur eru enn sem fyrr fjölmennastir erlendra nemenda.

Tungumál nemenda við grunnskóla bæjarins.
Skipting erlendra nemenda á milli skóla

Erlendir nemendur skiptast með nokkuð ólíkum hætti á milli 
skóla og hverfa bæjarins. Eins og síðustu ár eru flestir erlendir 
nemendur í Oddeyrarskóla en fæstir í Giljaskóla. Tölur miðast við 
vorönn 2019.

Nemendur sem tala pólsku og arabísku áttu kost á kennslu í 
móðurmáli sínu en sú kennsla er að frumkvæði og á ábyrgð 
foreldra. Reynt er að styðja við þetta starf með aðgangi að 
skólahúsnæði og þeirri aðstoð sem foreldrar óska eftir hverju sinni. 

Fræðslusvið

Nemendafjöldi í leik- og grunnskólum 1. október ár hvert    

    2012 2013 2014 2015 2016 2017 2018 2019

Leikskólar 1.105 1.091 1.106 1.106 1.019 1.026    966 935

Grunnskólar 2.624 2.635 2.583 2.615 2.681 2.706 2.717 2.716

Heildarfj. 3.729 3.726 3.689 3.721 3.700 3.732 3.683 3.651

Upplýsingatækni
Akureyrarbær hefur árlega veitt 20.000.000 kr. til 

nútímavæðingar í skólum. Hefur það hjálpað skólunum til að og 
endurnýja tækjakost og að þróa starfshætti með hjálp 
upplýsingatækni. Árið 2019 var haldið áfram á þeirri braut og 
áherslan á starfsþróun aukin á kostnað endurnýjunar á 
tækjabúnaði.

Árið 2019 var áfram unnið að því að endurnýja og auka  
tækjakost leikskóla. Nokkuð misjafnt er hverjar áherslurnar hafa 
verið í hverjum skóla fyrir sig. Tveir skólar nota Android spjaldtölvur 
en aðrir nota iPad. Endurnýjun tækjakosts er komin í ágætan 
farveg. Árið 2018 tóku leikskólarnir í notkun leikskólakerfið Karellen 
og árið 2019 hafa þeir verið að færa vefsíður sínar yfir í það kerfi. 
Því var að mestu lokið árið 2019 þannig að nú eru allir leikskólarnir 
komnir alfarið yfir í Karellen. Stjórnendur í leikskólum fengu aðgang 
að Office 365 árið 2018 og hafa nýtt sér það í auknum mæli. Árið 
2019 hófust reglubundin samskipti þeirra á Microsoft Teams, sem 
er til mikilla bóta. Nokkrir leikskólar hafa keypt fartölur inn á deildir, 
en það auðveldar starfsfólki skráningu og undirbúning starfsins. 
Allir leikskólar eru með þráðlaust net og tengdir með ljósleiðara.

Í grunnskólum var einnig unnið áfram að því að uppfæra og 
viðhalda tækjakosti og efla notkun á upplýsingatækni í skólunum. 
Haldið var áfram að kaupa nemendatölvur í nokkra skóla ásamt 
borð-, spjald- og fartölvum. Einnig var haldið áfram að skipta út 
skjávörpum fyrir sjónvörp sem eru smátt og smátt eru að leysa 
skjávarpana af hólmi. Grunnskólarnir nýta sér þjónustu Google í 
miklum mæli. Víða hefur verið fest kaup á Chromebook tölvum 
fyrir nemendur en þær eru sérstaklega hentugar í vinnu á vef og í 
Google-umhverfinu. Nú stendur yfir endurnýjun á B- og D-álmum 
Glerárskóla og við það fjölgar þeim kennslustofum sem eru búnar 
fullkomnum tækjum til kennslu eins og stórum skjá og hljóðkerfi.

Dagforeldrar
Í lok árs 2019 voru alls 28 dagforeldrar á Akureyri, 27 konur og 

einn karlmaður. Börn í daggæslu voru alls 126 og niðurgreiddi 
Akureyrarbær daggæslu fyrir 125 börn, en eitt barn var með skráð 
lögheimili utan Akureyrarbæjar. Af þessum hópi voru 110 börn 
giftra foreldra og foreldra í sambúð og 16 börn einstæðra foreldra. 
Börn á fyrsta ári sem dvöldu hjá dagforeldrum voru 18 og börn 
eins árs og eldri voru 108 talsins. Á árinu 2019 voru þrjú ný leyfi 
veitt til daggæslu barna í heimahúsi, tveir dagforeldrar fóru í 
fæðingarorlof og fimm dagforeldrar létu af störfum á árinu.

Fjórir formlegir fundir voru haldnir með dagforeldrum á árinu þar 
sem formaður fræðsluráðs, ásamt starfsfólki af fræðslusviði, fór yfir 
þróun mála í daggæslu og leikskóla. Dagforeldrar voru upplýstir 
reglulega um sviðsmyndir sem unnið var að varðandi 
framtíðarskipulag fyrir yngstu kynslóðina.

Námskeiðsdagur er haldinn árlega og er skipulagður af fulltrúa 
fræðslusviðs og fulltrúum dagforeldra. Námskeiðsdagur er liður í 
endurmenntun dagforeldra og miðar að því að efla þá í starfi með 
markvissri starfsþróun. Endurmenntunin fór fram 8. nóvember og 
sóttu 25 dagforeldrar fræðsluna. Í ár fékk fræðslusvið Sigríði 
Ólafsdóttur, markþjálfa og ráðgjafa frá Mögnum, til að leiðbeina 
og fræða dagforeldra. Efnisliðir voru m.a. orkustjórnun, streita og 
skipulag, styrkleikar, samskipti, viðhorf og sjálfsstyrking. Um var að 
ræða sambland af stuttum fyrirlestrum um hvert viðfangsefni, 
umræðum og verkefnavinnu. Einnig fóru dagforeldrar í heimsókn í 

Árholt, sem er ein deild leikskólans Tröllaborga en deildin tók til 
starfa haustið 2019 og er ætluð yngstu börnunum sem fá 
leikskólavist.

Markþjálfun
Frá árinu 2016 hefur hópmarkþjálfun verið í boði fyrir 

skólastjórnendur. Fræðslusvið hefur þróað markþjálfun jafnt og 
þétt síðustu fjögur ár. Það skref var stigið skólaárið 2019 til 2020 
að bjóða stjórnendateymum í hverjum leik- og grunnskóla fyrir sig 
tíma í markþjálfun. Markþjálfi hittir hvert teymi einu sinni í 
mánuði. Markmiðið er að efla stjórnendateymin með því að skapa 
skýra og sameiginlega sýn, auka skilning og samvinnu og fylgja 
markmiðum stjórnendateymanna eftir. 

Skólahúsnæði
Skólabyggingar eru ekki eingöngu nýttar til hefðbundins 

skólastarfs heldur eru þær einnig notaðar í tengslum við 
íþróttamót, fundarhöld og fleira.

Áætlanir gera ráð fyrir að nýr leikskóli rísi á lóð Gerárskóla og 
verði tekinn í notkun haustið 2021. Gert er ráð fyrir að í skólanum 
verði rými fyrir allt að 144 börn. Gagngerar endurbætur voru 
gerðar á B-álmu Glerárskóla.

Skólaleikur
Skólaleikur, samstarfsverkefni leik- og grunnskólanna, var 

starfræktur frá 6.-19. ágúst 2019 í frístundarhúsnæði grunn- 
skólanna í tvær vikur fyrir grunnskólabyrjun. Skólaleikur var 
skipulagður og mannaður að mestu leyti með starfsfólki úr grunn- 
skólum. 

Tónlistarskólinn á Akureyri
Starfsemi Tónlistarskólans á Akureyri var fjölbreytt að venju á 

árinu 2019. Auk hefðbundinna tónleika, útskrifta og annarra fastra 
þátta í skólastarfinu settu ýmis samstarfsverkefni svip á 
skólastarfið. Af tónleikum má nefna flutning á verkinu Missa 
Criolla, bíópopp-tónleika og hrekkjavökutónleika blásarasveitanna, 
afmælistónleika SN með aðkomu nemenda TA, uppsetningu á 
Falstaff ásamt Söngskólanum í Reykjavík, Óskarsverðlaunatónleika 
ritmísku deildarinnar, tónleika strengjasveita ásamt hljómsveitum 
frá Kaupmannahöfn og Gdansk, þátttöku í Óskalögum þjóðarinnar 
í Hörpu og sérstaka hátíðarjólatónleika allra nemenda þann 18. 
desember undir stjórn Guðmundar Óla Gunnarssonar. Skólinn 
bauð svo öllum leikskólabörnum bæjarins á söngtónleika 
Söngvaflóðs í Hofi sem kennarar skólans höfðu undirbúið með 
leikskólabörnum í vikulegum heimsóknum sínum. 

Skólinn sá svo um skipulag og framkvæmd Nótunnar á landsvísu 
þar sem nemendur úr öllum tónlistarskólum á landinu kepptu til 
verðlauna. Stofnað var við samstarfs við N4 sem gerði sérstakan 
sjónvarpsþátt um keppnina. Ýmis námskeið voru haldin á árinu, 
má þar nefna flautudag í samvinnu við Tónlistarskóla Kópavogs 
og Tónskóla Sigursveins, kynningar frá Úttón og Stef og heimsóknir 
frá fjölmörgum landsþekktum listamönnum svo sem Gulla Briem, 
Dimmu, Nínu Margréti Grímsdóttur, Guðrúnu Þórarinsdóttur, Auði, 
Beat, Jóni Jónssyni og Hildi.

Blásarasveitir skólans héldu til Gautaborgar í júní og strengja- 
sveitir skólans tóku bæði á móti gestum frá Póllandi og 
Kaupmannahöfn og héldu síðan í tónleikaferð til Gdansk í október. 

Skólar Heildarfj. nemenda Nemendur með annað móðurmál en íslensku Spjaldtölvur

Brekkuskóli 506 44 8,7%

Giljaskóli 393 12 3,0%

Glerárskóli 328 28 8,5%

Grímseyjarskóli 3 0 0%

Hlíðarskóli 16 0 0%

Hríseyjarskóli 13 1 7,7%

Lundarskóli 492 29 5,9%

Naustaskóli 399 39 9,8%

Oddeyrarskóli 192 45 23,4%

Síðuskóli 374 33 8,8%

Samtals: 2716 231 8,5% 

Nemendur léku á vel á annað hundrað tónleikum víðsvegar um 
bæinn og tóku nemendur 46 áfangapróf auk ársprófa, 
tónleikaprófa og annars hefðbundins námsmats. Sex nemendur 
útskrifuðust með fullgilt framhaldspróf á vorönn.

Samfélagssvið skiptist í þrjár deildir; forvarna- og frístundadeild, 
íþróttadeild og Akureyrarstofu. Undir sviðið heyra æskulýðs- og 
forvarnamál, vinnuskóli, atvinnuátak, tómstundir, íþróttamál, 
félagsmiðstöðvar unglinga og eldri borgara, handverksmiðstöð, 
jafnréttismál og önnur mannréttindamál, og loks Akureyrarstofa 
sem annast ferðamál, atvinnumál, menningarmál og 
kynningarmál. Sviðið er frístundaráði og stjórn Akureyrarstofu til 
ráðgjafar varðandi stefnumótandi ákvarðanir í þeim málaflokkum 
sem undir það heyra og annast framkvæmd þeirra. Hlutverk 
sviðsins er að veita bæjarbúum, bæjarfulltrúum, forstöðumönnum 
og öðrum þeim sem á þurfa að halda, góða þjónustu, ráðgjöf og 
upplýsingar um málaflokka sviðsins. Miðstöð sviðsins er í 
Rósenborg sem áður var Barnaskóli Akureyrar.

Félagsmiðstöðvar Akureyrar, Félak
Á Akureyri eru starfræktar fimm félagsmiðstöðvar sem allir 

grunnskólar sveitarfélagsins hafa aðgang að. Allt starfsfólk Félak 
vinnur að sameiginlegum markmiðum og veitir aldurshópnum 10-
16 ára þjónustu. Þeir skólar sem eru staðsettir utan Akureyrar fá 
þjónustu í formi upplýsingagjafar og ráðgjafar. Forvarna- og 
félagsmálaráðgjafar hafa umsjón með félagsmiðstöðvunum og 
sjá um framkvæmd framkvæmdaáætlunar forvarna fyrir 0-25 ára.

Börn og unglingar geta sótt þá félagsmiðstöð sem þau kjósa 
óháð heimaskóla. Opið er fjögur kvöld í viku í mismunandi 
félagsmiðstöðvum fyrir unglinga. Að auki er fjölbreytt klúbbastarf 
fyrir alla aldurshópa. Forvarna- og félagsmálaráðgjafar sjá um 
kennslu í félagsmálafræði í grunnskólunum sem er valgrein fyrir 
nemendur í 9. og 10. bekk. Einnig er í boði valgrein í formi stelpu- 
og strákaklúbba sem ætlað er að auka félagsfærni og styrkja 
sjálfsmynd.

Aukin áhersla er á sértæk verkefni og beiðnir frá skólum og 
öðrum stofnunum um aðstoð og aðkomu hefur aukist til muna. 
Eftir nokkurra ára hlé var aftur farið af stað með hóp fyrir unglinga 
sem stunda áhættuhegðun í samstarfi við fjölskyldusvið og 
fræðslusvið. Önnur sértæk verkefni eru til dæmis Skólasmiðja sem 
er óhefðbundið skólaúrræði í samstarfi við barnavernd og 
fræðslusvið, starfstengt nám og ýmis konar hópastarf. Reynt er að 
sjá til þess að í starfinu séu umsjónarmenn hópa af báðum 
kynjum til að tryggja börnum og unglingum aðgang að sterkum 
kynjafyrirmyndum.

Forvarna- og félagsmálaráðgjafar sinna fjölbreyttri forvarna- og 
lífsleiknifræðslu fyrir bæði skóla yfir vetrartímann og fyrir vinnuskóla 
á sumrin. Einnig halda þeir utan um framkvæmdaáætlun 
forvarnastefnu sem gerð er til tveggja ára í senn og fjallar um þær 
aðgerðir sem framkvæmdar eru í forvarnaskyni. Að auki leita þeir 
leiða til að vekja athygli á forvarna- og lýðheilsutengdum málum í 
samfélaginu með ýmsum hætti og til að mynda var haldið 
fjölmennt málþing í Hofi í janúar undir yfirskriftinni Unga fólkið 
okkar – hvert erum við að stefna? Skráðar heimsóknir í 
félagsmiðstöðvar Akureyrar á árinu 2019 voru tæplega 16 þúsund. 
Ekki er greinanlegur munur á þátttöku milli kynja.

Ungmennahús
Ungmennahús er upplýsinga- og menningarmiðstöð fyrir ungt 

fólk frá 16 ára aldri. Segja má að starfsemin skiptist í tvær 
meginlínur, ráðgjöf og stuðning annars vegar og skapandi starf 
hins vegar. Starfsfólk Ungmennahúss aðstoðar ungt fólk við að 
koma góðum hugmyndum í framkvæmd og veitir aðstöðu til 
fjölbreytilegra verkefna. Einnig er boðið upp á ráðgjöf og stuðning 
fyrir ungt fólk um fjölbreytt mál, svo sem vegna atvinnu, skóla eða 
heilsufarsmála.

Í Ungmennahúsinu eru starfandi ýmsir hópar og klúbbar, má þar 
nefna „Hinsegin Norðurland“, nördaklúbb og spilaklúbb. Á sumrin 
sinnir Ungmennahús verkefninu Skapandi sumarstörf sem er 
sumarvinna fyrir 18-25 ára í fimm vikur. Síðastliðið sumar sinnti 
Ungmennahús einnig verkefninu „Að míga í saltan sjó“ sem unnið 
er í samvinnu við þá sem standa að eikarbátnum Húna ll, 
fjölskyldusvið og barnavernd Eyjafjarðar. Það verkefni veitir 
ungmennum í félagslegum vanda tækifæri á að upplifa sína eigin 

krafta með þátttöku í sjómennsku og með því að kynnast 
náttúrunni.

Ýmis konar námskeið eru í boði í Ungmennahúsi undir hatti 
Virkisins sem er samstarfsverkefni fjölmargra stofnana sem vinna 
með ungu fólki. Mikill stígandi hefur verið í þeim námskeiðum og 
um 70 manns sóttu þau á árinu. Rauður þráður í námskeiðunum 
er sjálfsstyrking, þátttaka og virkni og markmiðið er að ungmennin 
fari aftur í skóla eða á vinnumarkað þegar þeim lýkur. Mikill 
árangur hefur náðst með verkefninu.

Ungmennahús hefur að undanförnu gert tilraunir til að nálgast 
betur jaðarsetta hópa ungmenna sem ekki nálgast aðstoð af 
sjálfsdáðun. Ýmsar viðurkenndar aðferðir hafa verið notaðar til 
þess, til að mynda að nálgast þá á götunni og með þátttöku í 
valdeflandi verkefnum. Ungmennahús sinnir áfram 
brottfallsnemendum úr framhaldsskólunum og ýmsar aðferðir eru 
notaðar til að mæta einstaklingum sem oft standa höllum fæti og 
eru með áfallasögu að baki. Öll þjónustan er gjaldfrjáls.

Samtals voru skráðar heimsóknir í Ungmennahús árið 2019 um 
það bil 5.000 yfir 9 mánaða tímabil en yfir sumarmánuðina 
breytist starfsemin og einungis skapandi sumarstörf eru í boði. 
Aðeins hallar á kvenkynið en hlutfallið er rétt um 60% karlar og 
40% konur.

Punkturinn 
Starfið var með hefðbundnu sniði árið 2019. Rétt rúmlega 

17.000 sóttu tómstundastarf barna og fullorðinna sem er svipað 
og síðustu árin. Boðið var upp á opna aðstöðu til handverksiðkunar 
auk styttri námskeiða fyrir börn, unglinga og fullorðna. Í boði voru 
fjölbreytt námskeið sem þátttakendur sýndu áhuga og voru vel 
sótt.

Kynning á starfsemi barna- og unglinga fer fram í grunnskólunum 
en opið hús er á haustin á Punktinum þar sem starfsemin er kynnt 
fyrir bæjarbúum.

Félagsmiðstöðvar eldri borgara 
Félagsmiðstöðvar eldri borgara eru í Víðilundi 22 og Bugðusíðu 

1. Starfsemin er mjög fjölbreytt og í stöðugri þróun og mótun. Þeir 
sem hafa náð 60 ára aldri eru velkomnir. Markmiðið er að tryggja 
og viðhalda andlegri, félagslegri og líkamlegri færni þeirra til að 
njóta efri áranna eftir vilja og getu hvers og eins. Árið 2019 var 
lögð mikil áhersla á heilsueflingu og aukna hreyfingu, t.d. jóga, 
slökun, leikfimi, línudans og göngu yfir sumartímann.

Frístundaráð ákvað að félagsmiðstöðin í Víðilundi 22 yrði opin 
allt árið. Breyting á opnunartíma Víðilundar á liðnu ári er mikið 
fagnaðarefni fyrir marga notendur félagsmiðstöðvarinnar. Ýmsir 
viðburðir eru í boði fyrir áhugasama notendur. Þorrablót var haldið 
á bóndadag og var það mjög vel sótt bæði í Víðilundi og 
Bugðusíðu. Einnig hefur notendaráð séð um tvo viðburði sem er 
kaffisala á handverkssýningu að vori og aðventuskemmtun í 
byrjun desember. Hópur glaðlyndra kvenna kemur á 
miðvikudögum í Víðilund og prjónar af fullum krafti í þágu Rauða 
krossins. Árleg vorferð var farin í lok maí í Skagafjörð og 
Kakalasafnið í Blönduhlíð heimsótt.

Félag eldri borgara á Akureyri (EBAK) hefur aðstöðu í Bugðusíðu 
1. Akureyrarbær veitir félaginu styrk til þess að ráða einn 
starfsmann sem sinnir eldhúsi og ýmsum öðrum störfum fyrir 
EBAK.

Vinnuskólinn 
Starfsemi Vinnuskólans er til húsa í Rósenborg. Á vormánuðum 

var farið í skóla til að kynna Vinnuskólann og umsóknarferlið og 
hvaða vinnustaðir og verkefni væru í boði. Þær heimsóknir 
heppnuðust vel. Einnig var fundað með fulltrúum félaga og 
stofnana til að undirbúa komu ungmenna á þeirra starfsstöðvar.

Yfir sumarið voru ráðnir 2 verkstjórar og 25 flokksstjórar. 380 
ungmenni sóttu um vinnu hjá vinnuskólanum en 367 ungmenni 
þáðu vinnuna. Aldursskipting var þannig að 14 ára voru 208 og 15 
ára voru 159. Meirihluti 14 og 15 ára unglinga vann á sjö 
starfsstöðum við grunnskóla bæjarins. Aðeins eitt starfstímabil var 
í boði eins og hefur verið undanfarin ár. Tímabilið var frá 6. júní til 
12. ágúst, sem telur 9 vikur. Leyfilegum vinnustundum var haldið 
óbreyttum á milli ára og máttu ungmenni fædd 2005 vinna 105 
vinnustundir eins og undanfarin ár, en ungmenni fædd 2004 
máttu vinna 180 vinnustundir. Unglingar fæddir 2002 og 2003 
máttu vinna 240 tíma yfir tímabilið og gert var ráð fyrir 6 tímum á 
dag, þeir unnu á ýmsum vinnustöðum bæjarins.

Eins og áður var fjölbreytt fræðsla á dagskránni í vinnuskólanum, 

bæði fyrirlestrar, verkefni og verkleg þjálfun. Líkt og árið á undan 
tóku 14 ára starfsmenn vinnuskólans þátt í Sjávarútvegsskóla 
Norðurlands eða Fjölmiðlaskóla Rósenborgar. Óhætt er að segja 
að mikil ánægja hafi verið með báða skólana og starfsmenn viðað 
að sér fjölbreyttri þekkingu á þessum mjög svo ólíku 
atvinnugreinum.

Í töflunni hér til hliðar má sjá hvernig þátttakan var í þeim 
fjórum árgöngum sem stóðu til boða, hlutfall þátttöku miðað við 
fjölda barna í árgangi og hlutfall skilaðra vinnustunda hjá hverjum 
árgangi.

Sumarvinna með stuðningi er fyrir einstaklinga á aldrinum 17-
25 ára sem þurfa sértæka aðstoð og eru án vinnu, í námi eða 
endurhæfingu. Einn verkstjóri heldur utan um starfið. Óskað er eftir 
fyrirtækjum með áhuga á að taka að sér einstaklinga yfir 5 vikna 
starfstímabil. Stuðningurinn felst í aðstoð við að vinna sumarstarf 
við hæfi á almennum vinnumarkaði, þjálfun á vinnustað ásamt 
eftirfylgni. Vinnan hefst að jafnaði í lok maí og stendur yfir til loka 
júlí eða ágúst og geta starfmenn unnið frá 2-7 klst. á dag. Fjöldi 
einstaklinga í sumarvinnu með stuðningi á árinu var 20 manns, 6 
konur og 14 karlar og störfuðu þeir á 14 vinnustöðum.

Þeim sem sækja um í atvinnuátak Akureyrarbæjar er útveguð 
vinna hjá ýmsum stofnunum og félagasamtökum hjá bænum.

86 sóttu um starf 2019. Af þeim hófu 74 störf. Boðið var upp á 
vinnu í 5 vikur, 35 stunda vinnuviku eða 175 vinnustundir í heild 
yfir sumarið fyrir hvern einstakling. Flestir hafa unnið sjö tíma á 
dag.  Mjög vel gekk að fá störf fyrir þennan aldurshóp og reyndar 
kom fljótlega upp sú staða að ekki var hægt að útvega öllum 
starfsfólk sem þess óskuðu. Flestir umsækjendur gátu valið á milli 
tveggja til þriggja starfa. Alls voru vinnustaðirnir 16 sem er aðeins 
færra en síðasta sumar. Íþróttafélögin réðu marga en aðrir 
vinnustaðir voru til dæmis Iðnaðarsafnið, Hamrar, Rósenborg og 
Lystigarðurinn.

Barnasáttmáli Sameinuðu þjóðanna
Vinna við innleiðingu Barnasáttmálans hélt áfram á árinu 2019. 

Akureyrarbær hóf verkefnið snemma árs 2017 og var 
aðgerðaáætlun Barnvæns sveitarfélags samþykkt í bæjarstjórn 
þann 22. janúar 2019. Hugmyndin um barnvæn sveitarfélög er 
jafngild í öllum samfélögum þar sem börn búa, hvort sem þau eru 
stór eða smá, þéttbýl eða dreifbýl. Verkefnið Barnvænt sveitarfélag 
stuðlar að innleiðingu Barnasáttmálans á þann hátt að áhrifanna 
gætir mest á börn og ungmenni. Ráðinn var verkefnisstjóri 
verkefnisins sem heldur utan um framkvæmd aðgerðaáætlunar- 
innar. 

Markmiðið er að tryggja virka þátttöku barna og að sjónar- 
hornum þeirra séu gerð skil í allri ákvarðanatöku sveitarfélagsins. 
Áætlunin byggir á niðurstöðum kortlagningar á velferð og 
réttindum barna á Akureyri. Í kortlagningarferlinu komu fram mörg 
atriði sem áttu heima í aðgerðaráætluninni og er tilgangurinn að 
innleiða verklag í stjórnsýslu bæjarins sem miðar að því að tryggja 
réttindi barna og  tryggja að starfsfólk bæjarins geti hafist handa 
við að vinna með Barnasáttmálann með hagnýtum hætti. Nálgun 
á málefnið hefur breytt forgangi verkefna innan stjórnsýslunnar 
og hafa raddir barna ótvírætt fengið meira vægi í stjórnsýslu 
bæjarins en áður. Ungmennaráð hefur spilað stórt hlutverk í 
innleiðingarferlinu og hefur rödd þess gefið verkefninu vægi. 

Íþróttadeild
Í upphafi árs 2019 hækkaði frístundastyrkur fyrir 6-17 ára börn á 

Akureyri í 35.000 kr. á barn. Nýting frístundastyrksins var tæp 
80% árið 2019. Alls notuðu 2.615 börn og unglingar 
frístundastyrkinn með einhverju móti árið 2019. 
Frístundastyrkurinn var notaður fyrir alls 86.508.598 kr. sem 
samsvarar að meðaltals styrkupphæð þessara 2.615 barna og 
unglinga var 33.082 kr. Kynjaskipting var jöfn. Flestar skráningar 
eru hjá Íþróttafélaginu Þór og Knattspyrnufélagi Akureyrar sem 
eru með um 38% allra skráninga.

Í samræmi við íþróttastefnu Akureyrarbæjar og ÍBA til ársins 
2022 var skipaður starfshópur í mars 2019 um mat á kostnaði og 
sviðsmyndum varðandi framtíðaruppbyggingu íþróttamannvirkja 
á Akureyri. Í október skilaði starfshópurinn tillögum til bæjarráðs 
um stefnu næstu ára varðandi forgangsröðun uppbyggingar ellefu 
íþróttamannvirkja frá og með árinu 2020 til 2035. Verkefnin ellefu 
sem starfshópurinn forgangsraðaði voru; uppbygging á 
félagssvæði Nökkva við Höepfnersbryggju, félags- og 
æfingaaðstaða í Skautahöll Akureyrar, gervigras og stúka á 
félagssvæði KA, félagsaðstaða á félagssvæði KA, þjónustuhús í 
Hlíðarfjalli, vetraraðstaða fyrir golf, 50 m innisundlaug, 
félagsaðstaða vestan við Bogann, íþróttahús á félagssvæði Þórs, 
gervigras á æfingarsvæði Þórs, íþróttahús á félagssvæði KA.

Um vorið voru flísar og nuddstútar endurnýjaðir í Grettiskari og 
ný hjólastólalyfta sett í pottasalinn í Sundlaug Akureyrar. Í júní 
hófust framkvæmdir að endurnýjun íþróttahúss Glerárskóla. Skipt 
var um þak á íþróttahúsinu og allt innra byrði íþróttasalarins 
endurnýjað, þ.m.t. sett nýtt parketgólf. Einnig voru sett ný salerni á 
ganginn við íþróttasalinn. Um sumarið var settur upp nýr skor- og 
tímaklukkuskjár í Íþróttahúsi Lundarskóla, utanhúss hjólreiðabraut 
var sett upp á skólalóð Oddeyrarskóla og Píludeid Þórs fékk 
úthlutað suðursal Íþróttahússins við Laugargötu fyrir starfsemi 
sína. Gervigras var endurnýjað á tveimur sparkvöllum, við 
Lundarskóla og Brekkuskóla, þar sem sett var innfyllingarlaust 
gervigras. Í Hlíðarfjalli voru 26 sumaropnunardagar um helgar í 
Fjarkanum fyrir fjallahjólafólk og aðra gesti sem voru samtals 
2.801 sumarið 2019. Uppsetning og jarðvegsframkvæmdir vegna 
nýrrar stólalyftu hófust að nýju í Hlíðarfjalli um sumarið og var ekki 
lokið í árslok 2019. Í upphafi vetrar var tekinn í notkun nýr 
snjótroðari frá Prinorth í Hlíðarfjalli.

Heimsóknir og aðsókn í íþróttahús bæjarins er svipuð milli ára 
þar sem grunnskólar og aðildarfélög ÍBA eru áberandi. Sundlaug 
Grímseyjar var lokuð tæplega hálft árið vegna skorts á heitu vatni í 
eyjunni sem hafði eðlilega áhrif á aðsókn í mannvirkið. Í töflu 1 er 
að sjá yfirlit yfir fjölda heimsókna í valin íþróttamannvirki og í töflu 
2 sést sundurliðun gestahópa sem heimsóttu Sundlaug Akureyrar 
2019.

  2019 

  14 ára 15 ára 16 ára 17 ára

Fjöldi nemenda: 250 295 262 269

Þáttaka: 208 159 92 36

Hlutfall: 83% 54% 35% 13%

Tímar í boði: 105 180 240 240

Hámarks tímafj. 

 m.v. þáttöku: 21.840 28.620 22.080 8.640

Rauntímar unnir: 17.440 16.292 16.243 6.612

Hlutfall: 79,9% 56,9% 73,6% 76,5%

Laun - dagvinna: 592 676 888 1.437

Dagv. m/orlofi: 652 745 978 1.583

Laun f/tímabil: 68.482 134.055 234.794 379.920

Samfélagssvið

Stærstu kostnaðarliðir íþróttadeildar er húsaleiga til umhverfis- 
og mannvirkjasviðs Akureyrarbæjar, sem var 741 milljón á árinu 
og styrkir í formi húsaleigu til aðildarfélaga ÍBA námu 597 
milljónum. Lausafjárleiga og leiga til eignarsjóðs var 39 milljónir á 
árinu.

Í tölfræðiriti ÍSÍ 2019 yfir iðkendatölur kemur fram að innan 
aðildarfélaga ÍBA voru 8.380 iðkanir árið 2018 (7.295 árið 2017), 
þar af voru 61,4% karlar og 38,6% konur. Fjöldi iðkana 15 ára og 
yngri innan vébanda ÍBA var samtals 4.271, þar af voru 55% 
drengir og 45% stúlkur. Fjöldi iðkana 16 ára og eldri var samtals 
4.079, þar af voru 68% karlar og 32% konur. Innan ÍBA voru 22 
aðildarfélög árið 2019 og skv. skilgreiningu ÍSÍ voru þar undir 32 
íþróttagreinar. 

Í janúar fór 21 keppandi á vegum ÍBA og Akureyrarbæjar til að 
keppa í íshokkí, listhlaupi á skautum og skíðagöngu á International 
Chlidrens Games í Lake Placid (BNA). Íþróttabandalag Akureyrar 
fagnaði 75 ára afmæli í árslok og varð á sama tíma 
Fyrirmyndarhérað ÍSÍ. Aðildarfélög ÍBA standa fyrir og koma að 
mörgum fjölbreyttum árlegum íþróttaviðburðum í 
íþróttamannvirkjum bæjarins, s.s. ýmsum boltamótum og 
Andrésar Andarleikunum. Auk þess fara margvíslegir aðrir viðburðir 
fram í íþróttamannvirkjum bæjarins, s.s. tónleikar, veislur, 
ráðstefnur og fundir. Af íþróttaviðburðum sem eru ekki endilega 
árlegir viðburðir á Akureyri má nefna að í mars fór fram 
Unglingameistaramót Íslands á skíðum og bikarmót SKÍ á 
snjóbrettum í Hlíðarfjalli, í júlí fór fram Íslandsmeistaramótið í 
Fjallabruni (Downhill) í Hlíðarfjalli og í ágúst fór fram 
Íslandsmeistaramót í Skeet á skotvelli Skotfélags Akureyrar.

Íþróttadeild heldur utan um heilsueflandi samfélag og í upphafi 
vetrar var skipað í stýrihóp Heilsueflandi samfélags með fulltrúum 
frá frístundaráði, ungmennaráði, fræðslusviði, Heilbrigðisstofnun 
Norðurlands og fjölskyldusviði. Um haustið breyttist skipan 
hópsins þannig að hann skipa nú fulltrúi frá frístundaráði, 
fræðslusviði og fjölskyldusviði. Íþróttadeild kemur að ýmsum 
viðburðum, t.d. líkt og undanfarin ár farið í samstarfi við aðila og 
félög sem vinna að heilsueflingu og íþróttum í maí undir merkjum 
„Akureyri á iði“ þar sem íbúum Akureyrar stendur til boða fjölbreytt 
hreyfing og heilsuefling öllum að kostnaðarlausu. Fjórða árið í röð 
var öllum grunn- og framhaldsskólanemendum á Akureyri boðinn 
frír aðgangur að sundlaugum og í Hlíðarfjall í vetrarfríi skóla á 
Akureyri í mars. Í samstarfi við ÍBA og ÍSÍ stóð íþróttadeild fyrir 
fræðslufyrirlestrum í maí og september sem haldnir voru í 
Háskólanum á Akureyri fyrir iðkendur og foreldra.

Alls veitti frístundaráð styrki og framlög fyrir tæpar 252 milljónir 
á árinu, ýmist í formi byggingastyrkja, ýmissa styrkja eða 
afrekssjóðs. Hæstu styrktarframlögin voru til aðildarfélaga vegna 
nýrra og endurbættra rekstrarsamninga sem voru gerðir á árinu 
við Þór, KA, Létti, SA og GA um rekstur íþróttamannvirkja á 
félagssvæðum þessara félaga. Að auki voru gerðir 
þjónustusamningar við áðurnefnd íþróttafélög og Fimleikafélag 
Akureyrar, en slíkir samningar eru nýbreytni og fela í sér beinan 

fjárstyrk til að efla faglegt starf íþróttafélaganna. Í gegnum 
samstarfssamning við Akureyrarbæ úthlutar ÍBA rekstrarstyrkjum 
til sinna aðildarfélaga sem eru ekki með þjónustusamning við 
Akureyrarbæ.

Á athöfninni Íþróttamaður Akureyrar í janúar 2019 voru Viktor 
Samúelsson og Hulda B. Waage, bæði úr Kraftlyftingafélagi 
Akureyrar, útnefnd íþróttakarl og íþróttakona Akureyrar 2018. Á 
sömu athöfn voru Árna Óðinssyni, fyrrverandi formanni Þórs, og 
Hrefnu G. Torfadóttur, fyrrverandi formanni KA, veittar 
heiðursviðurkenningar frístundaráðs. Í janúar 2020 voru Viktor 
Samúelsson úr Kraftlyftingafélagi Akureyrar og Aldís Kara 
Bergsdóttir úr listhlaupadeild Skautafélags Akureyrar útnefnd 
íþróttakarl og íþróttakona Akureyrar 2019. Þá var Jóhannesi 
Kárasyni veitt heiðursviðurkenning frístundaráðs fyrir mikið starf í 
þágu skíðagönguíþróttarinnar á Akureyri.

Frístundaráð og Afrekssjóður taka saman upplýsingar um fjölda 
Íslandsmeistara og landsliðsmanna aðildarfélaga ÍBA árlega og 
veita viðurkenningar í samræmi við þær upplýsingar og að auki 
veitir frístundaráð landsliðsmönnum aðildarfélaga ÍBA styrk í 
formi árskorts í sundlaugar Akureyrarbæjar.

Jafnréttismál
Í byrjun árs 2016 samþykkti bæjarstjórn nýja jafnréttisstefnu 

ásamt aðgerðaáætlun til þriggja ára. Þær kröfur eru gerðar til 
jafnréttisáætlana sveitarfélaga að í þeim komi fram hvernig unnið 
skuli að kynjasamþættingu á öllum sviðum og að þær innihaldi 
framkvæmdaáætlun um hvernig leiðrétta skuli mismun á stöðu 
kvenna og karla innan sveitarfélagsins.

Akureyrarbær hefur einnig skyldur samkvæmt jafnréttislögum 
sem vinnuveitandi og ber því að gera í jafnréttisáætlun sérstaklega 
grein fyrir hvernig vinna skal að því að störf flokkist ekki í sérstök 
kvenna- og karlastörf, hvernig launajafnrétti skuli tryggt, gæta 
þess að störf séu opin báðum kynjum og bæði kyn njóti sömu 
möguleika til endurmenntunar og starfsþjálfunar, að gera 
ráðstafanir til að gera konum og körlum kleift að samræma 
fjölskyldu- og atvinnulíf og koma í veg fyrir kynbundna og 
kynferðislega áreitni.

Sérstakar kröfur eru einnig gerðar til sveitarfélagsins vegna 
skólastarfs og íþrótta- og tómstundastarfs og tekur jafnréttis- 

stefnan mið af því. Allar deildir og stofnanir bæjarins skulu taka 
mið af jafnréttisstefnunni.

Á árinu 2019 veitti frístundaráð jafnréttisviðurkenningar eftir að 
hafa auglýst eftir tilnefningum. Samkvæmt jafnréttisstefnunni er 
hægt að veita viðurkenningar í þremur flokkum, til einstaklinga, til 
fyrirtækja eða til félaga/félagasamtaka. Eftirtaldir fengu 
jafnréttisviðurkenningu á árinu 2019; Akureyrarakademínan fyrir 
námskeiðið Konur upp á dekk, Zontaklúbbur Akureyrar og 
Zontaklúbburinn Þórunn Hyrna fyrir ötult starf í þágu jafnréttimála 
á Akureyri og Valgerður H. Bjarnadóttir hlaut einstaklingsverðlaun. 
Hún var fyrsti jafnréttis- og fræðslufulltrúi Akureyrarbæjar og hefur 
um áratugaskeið starfað að málefnum kvenna og jafnrétti 
kynjanna á ýmsum vettvangi. Valgerður hefur lagt áherslu á að 
þróa óhefðbundar aðferðir í fullorðinsfræðslu, með sérstakri 
áherslu á námsnálgun kvenna og sjálfstyrkingu.

Á vormánuðum 2019 voru birtar niðurstöður úr könnun á 
jafnréttisstarfi íþrótta- og tómstundafélaga. Helstu niðurstöður 
voru þessar:

 • Mikill meirihluti foreldra telur að barnið sitt fái sömu   
 tækifæri til æfinga, með tilliti til fjölda og stúlkna/  
 drengja á sama aldri.

 • Mikill meirihluti foreldra telur að æfingaaðstaða og   
 búnaður til æfinga sem barnið fær aðgang að sé   
 jafngóð og æfingaaðstaða og búnaður stúlkna/  
 drengja á sama aldri.

 • Mikill meirihluti foreldra telur að barnið þess fái sömu  
 tækifæri til að keppa og stúlka/drengur á sama aldri.  
 Þó voru 15,1% foreldra stúlkna á aldrinum 15-17 ára   
 og 11,7% foreldra stúlkna á aldrinum 12-14 ára mjög  
 eða frekar ósammála þessu.

 • Mikill meirihluti foreldra telur að þjálfari/þjálfarar   
 barnsins síns sé jafnhæfur og þjálfari stúlkna/drengja á  
 sama aldri. 5,8% foreldra stúlkna voru ósammála   
 þessari fullyrðingu á móti 2,4% foreldra drengja.

 • Mikill meirihluti foreldra var ánægður með þá   
 æfingatíma (tímasetningu dags) sem voru í boði,   
 nema foreldrar stúlkna 15-17 ára en þar voru 23,2%   
 frekar eða mjög óánægð með æfingatímana.

 • 96% foreldra og 98% barna höfðu ekki fengið   
 fræðslu um kynferðislega áreitni og kynbundið ofbeldi   
 frá íþróttafélagi.

 • Í tveimur tilfellum höfðu foreldrar kvartað til   
 íþróttafélags vegna kynferðislegrar áreitni eða   
 kynbundis ofbeldis og í báðum tilfellum voru viðbrögð   
 íþróttafélaganna mjög slæm.

 • 6% foreldra svaraði því til að þeir vissu að barnið sitt  
 hefði orðið fyrir einelti í tengslum við íþrótta- eða   
 tómstundastarf. 37% sögðu að viðbrögð félagsins   
 hefðu verið góð en 33,3% sögðu að viðbrögð félags-  

 ins hefðu verið slæm. 
 • 12,6% foreldra barna 15-17 ára sögðu að barnið sitt  

 hefði fengið athugasemdir varðandi líkamsvöxt sinn   
 frá þjálfara eða öðrum sem tengist íþróttinni. 

 • Í opnum svörum komu fram athugasemdir sem   
 benda til mismununar vegna kyns. Þetta kynjamisrétti   
 gat verið tengt fjölda æfinga eða þjálfun, þ.e. að   
 strákar fái betri þjálfara, strákar fái betri tæknilega   
 kennslu, strákar fái meiri athygli en stúlkur, viðhorf til   
 kynjanna og aðstöðu.

Akureyrarbær hefur verið í norrænu samstarfi um jafnréttismál á 
undanförnum árum og á árinu 2018 var ákveðið að taka þátt í 
norrænu samstarfsverkefni sem er leitt af Háskólanum í Agder í 
Noregi. Rannsaka á kynferðislega áreitni meðal starfsfólks í 
heilbrigðisgeiranum og munu starfsmenn Öldrunarheimilanna, 
starfsmenn í heimaþjónustu og starfsmenn í búsetukjörnum taka 
þátt í þessari rannsókn. Samstarfssveitarfélögin eru Arendal í 
Noregi og Eskilstuna í Svíþjóð. Þetta er þriggja ára verkefni.

Í september var haldinn málstofa samstarfsaðila á Akureyri 
undir yfirskriftinni Kynferðisleg áreitni á vinnustöðum í 
heilbrigðisgeiranum.  Á málstofunni voru kynntar niðurstöður 
rannsóknar á kynferðislegri áreitni.  Starfsfólk búsetusviðs og 
Öldrunarheimila Akureyrar var meðal þátttakenda, en rannsóknin 
var gerð með fókushópaviðtölum og spurningakönnun í öllum 
sveitarfélögunum.

Niðurstöður sýna meðal annars að ungar konur eru í mestri 
hættu að verða fyrir kynferðislegri áreitni og þjónustuþegar/
skjólstæðingar eru í flestum tilvikum gerendur. Þá bendir til þess 
að þolmörkin séu sérstaklega há meðal heilbrigðisstarfsfólks, 
þetta sé talið „hluti af starfinu“, sem leiði meðal annars til þess að 
fáir tilkynna atvik

Akureyrarstofa
Akureyrarstofa er heimahöfn menningar-, markaðs-, kynningar- 

og ferðamála hjá Akureyrarbæ. Amtsbókasafnið, Héraðs- 
skjalasafnið og Listasafnið á Akureyri tilheyra rekstri Akureyrarstofu 
og hún annast samskipti við sjálfstæðar menningarstofnanir sem 
njóta verulegs stuðnings bæjarins. Jafnframt annast hún 
viðburðahald fyrir bæinn og samskipti við fjöldamarga 
skipuleggjendur viðburða í bænum. Miðpunktur starfseminnar er 
Akureyri en Akureyrarstofa hefur náið samstarf við aðila sem vinna 
á stærri svæðum, s.s. Markaðsstofu Norðurlands og Atvinnu- 
þróunarfélag Eyjafjarðar. Upplýsingamiðstöð ferðamanna á 
Akureyri er rekin af Akureyrarstofu og annast upplýsingagjöf til 
ferðamanna þegar þeir eru komnir til Akureyrar, auk þess að svara 
fyrirspurnum alls staðar að úr heiminum.

 

Tafla 3

Ár  Íslandsmeistarar  Landsliðsmenn

  Fjöldi KVK  KK Fjöldi KVK KK

2019 311 41%  59%  117 47%  53%

2018 190 44%  56%  108 53%  47%

2017 243 52%  48%  114 41% 59% 

2016 301 41%  59% 101 40% 60%

2015 270 34%  66% 102 36% 64%

Tafla 1 - Heimsóknir í íþróttamannvirki

Mannvirki 2019 2018 2017 2016 2015 

Hlíðarfjall 58.040 65.156 53.571 65.333  48.524  

Íþr.miðstöðin í Hrísey 11.345 10.403  10.447 10.328 9.865 

Sundlaug Akureyrar 443.396 431.044  388.963 365.364 349.614 

Sundlaug Glerárskóla 85.000 84.000  83.500 82.000 74.000 

Sundlaugin í Grímsey 501 1.307  1.666 1.408 1.231 

Tafla 2 - Heimsóknir í Sundlaug Akureyrar eftir hópum   Fjöldi

Fullorðnir    212.420  

Börn    100.354    

67 ára og eldri     47.987  

Öryrkjar     14.841  

Skólanemendur (skólasund)     54.719  

Sundfélagið Óðinn     13.624 

Samtals:    443.946

Ferða-, markaðs- og upplýsingamál
Nýting gistirýma á hótelum og gistiheimilum minnkaði um 2% 

á milli ára. Vísbendingar eru um talsvert minna framboð á 
gistirýmum almennt, en þau jukust mjög eftir að hin svokallaða 
90 daga regla tók gildi í ársbyrjun 2017. Ferðaskipuleggjendum 
fjölgaði og var meðal annars boðið upp á róðrabrettaferðir, 
jeppaferðir, þyrluferðir, gönguferðir með leiðsögn og hjólaleigu í 
Grímsey. Hvalaskoðun gekk mög vel á árinu enda mikið um 
hnúfubak í firðinum og voru ferðir í boði allan veturinn frá Akureyri. 
Ferðamannavegur um Norðurland sem Akureyrarstofa hafði 
frumkvæði að og er stýrt af Markaðsstofu Norðurlands, var vígður 
8. júní á degi hafsins. Leiðin ber heitið „Norðurstrandarleiðin“ eða 
„Arctic Coast Way“ og er um 800 km löng leið frá Þórshöfn til 
Hvammstanga.

Vaðlaheiðargöng voru opnuð í byrjun ársins og styttist 
vegalengdin til austurs því um 15 km auk þess að öryggi 
samgangna að vetri batnar til muna. Unnið var að frágangi á 
nýjum 2,7 km göngu- og hjólastíg meðfram Glerá, frá nýrri virkjun 
sem vígð var haustið 2018 og að uppistöðulóninu fram á dal. 
Áfram var unnið að uppsetningu nýju stólalyftunnar í Hlíðarfjalli 
en ekki náðist að klára framkvæmdir fyrir árslok. Boðið var upp á 
sumaropnun um helgar í Fjarkanum fyrir fjallahjólafólk og 
göngufólk sem heppnaðist vel. Nýja kennileitið fyrir 
heimskautsbauginn í Grímsey var flutt öðru sinni svo það fylgi 
hreyfingu baugsins.

Skipulag almenningssamgangna var með svipuðu sniði og verið 
hefur. Ekki tókst að tengja ferðir Strætó við ferjuferðir til Hríseyjar 
og Grímseyjar. Enn þurfa farþegar að bjarga sér sjálfir með 
einhverjum hætti sem er bagalegt fyrir ferðaþjónustuna í eyjunum. 
Aukið var við ferjusiglingar til Grímseyjar og voru brottfarir 5 á viku 
yfir sumartímann, 3 á haustin og 4 eftir áramót og fram á vorið. 
Haldið var áfram með flugið en dregið úr því yfir hásumarið og 
flaug Norlandair einungis 5 daga vikunnar í júlí og ágúst í stað 
daglega eins og áður var. Farþegum með Strætó á Norðurlandi 
(leið 56, 78 og 79) fjölgaði fyrstu mánuði ársins (janúar til apríl) 
um 1.650 manns eða um 46,5 % að meðaltali þessa fjóra 
mánuði. Gögn eftir það vantar þar sem nýr verktaki var ekki með 
tæki til skráningar. Á leið 57 milli Akureyrar og Reykjavíkur voru 
skráningar í lagi allt árið og ferðuðust samtals 91.287 manns þá 
leið. Hins vegar vantar samanburðargögn frá árinu á undan nema 
fyrir júní til ágúst. Þá fóru alls um 29.581 farþegar á móti 30.284 
árið 2019 sem er aukning um 2,3%. Árið 2017 hóf Air Iceland 
Connect að bjóða upp á beint innanlandsflug milli 
Keflavíkurflugvallar og Akureyrar í tengslum við millilandaflug í 
Keflavík. Í lok febrúar 2018 var tilkynnt að fluginu yrði hætt um 
vorið sem var mikið áfall þar sem ferðaskrifstofur og heildsalar 
sýndu þessu flugi áhuga. Ákvörðuninni var síðan breytt seinna um 
árið og hófst tengiflug að nýju til Keflavíkur í október 2018 og stóð 
fram til loka maí 2019, og var í boði 4 daga vikunnar. Til stóð að 
það hæfist að nýju haustið 2019 en úr því varð ekki.

Í janúar 2018 hóf breska ferðaskrifstofan Super Break beint flug 
til Akureyrar frá ýmsum stöðum í Bretlandi. Þetta var í fyrsta sinn 
sem boðið var upp á beint flug hingað frá Bretlandi. Mikill áhugi 
var á þessum ferðum og ágæt sætanýting. Flognar voru 14 ferðir á 
tímabilinu janúar til mars 2018 og 29 ferðir frá desember 2018 til 
mars 2019. Starfsemi Super Break lauk hins vegar 1. ágúst 2019 
þegar móðurfélag þess varð gjaldþrota. Þetta var mikið áfall fyrir 
ferðaþjónustuaðila á Norðurlandi enda miklar vonir bundnar við 
áframhaldandi uppbyggingu á þessu flugi en til stóð að bjóða upp 
á 14 flugferðir veturinn 2020 og höfðu þá þegar selst um 40% af 
flugsætunum sem í boði voru sem var mjög hátt bókunarhlutfall 
miðað við árstíma og hefði þýtt yfir 90% sætanýtingu þann vetur 
ef starfsemin hefði haldið áfram.

Í lok árs 2018 var tilkynnt að hollensk ferðaskrifstofa myndi hefja 
beint flug til Akureyrar í maí 2019 og fljúga yfir sumarið. Fyrsta 
flug Voigt Travel fór frá Rotterdam 27. maí 2019. Alls voru í boði 
16 flug til Akureyrar þetta sumarið, eitt flug á viku til 9. september, 
alltaf á mánudögum. Einnig var tilkynnt að ferðaskrifstofan myndi 
fljúga næstkomandi vetur frá Amsterdam til Akureyrar, alls 8 flug, 
á mánudögum og föstudögum, frá 14. febrúar 2020.

Akureyrarstofa var þátttakandi í fjölmörgum verkefnum sem 
tengjast ferðaþjónustu og markaðssetningu bæjarins. Stofan 
heldur utan um markaðsátakið Komdu norður, er með fulltrúa í 
vinnuhópum Norðurstrandarleiðarinnar og lagði fyrir hönd 
Akureyrarbæjar fjármagn til reksturs flugklasans AIR66 og til 
Markaðsstofu Norðurlands, samtals tæpar 19 m.kr. Flugklasinn 
stefnir að aukinni markaðssetningu Akureyrarflugvallar og beinu 

millilandaflugi um Akureyrarflugvöll en Markaðsstofan annast 
m.a. markaðssetningu á landshlutanum erlendis í samstarfi við 
Íslandsstofu.

Akureyrarstofa vinnur að ýmsum verkefnum í samstarfi við 
ferðaþjónustuaðila í Grímsey og Hrísey. Fengist hafa styrkir í nokkur 
verðug verkefni, m.a. frá Uppbyggingarsjóði Norðurlands eystra 
fyrir markaðssetningu Hríseyjar og Grímseyjar. Ársskýrsla bæjarins 
var gefin út af Akureyrarstofu og var eingöngu aðgengileg á 
rafrænu formi eins og síðustu ár. Þeir sem þess óskuðu gátu fengið 
hana útprentaða í þjónustuveri Ráðhússins. Eins og áður var 
gefinn út stór og gagnmerkur upplýsingabæklingur um Akureyri á 
ensku í samstarfi við fyrirtækið MDR. Upplag bæklingsins var 
25.000 eintök árið 2019. Akureyrarstofa hefur einnig umsjón með 
hönnun og birtingu almennra auglýsinga um ágæti bæjarins fyrir 
alls kyns aðra bæklinga og blöð. Gjarnan eru þær birtar undir 
slagorðinu „Komdu norður“. Vefumsjón með Akureyri.is hefur færst 
frá Akureyrarstofu til stjórnsýslusviðs en áfram er ritstjórn frétta í 
höndum verkefnastjóra upplýsinga- og kynningarmála.

Alls voru 480 fréttir og tilkynningar birtar á heimasíðu 
Akureyrarbæjar árið 2019. Mikil fjölbreytni var í efnistökum sem 
varpar ljósi á margþætt verkefni sveitarfélagsins. Mest lesna fréttin 
á heimasíðunni árið 2019, Skólahald fellur niður í fyrramálið, var 
birt 10. desember. Óveðrið í lok árs hafði enda mikil áhrif á efnistök 
og umferð um heimasíðuna og varpaði ennfremur ljósi á hlutverk 
hennar sem mikilvægastu upplýsingagáttar sveitarfélagsins.

Árið 2018 voru lögð drög að miklum endurbótum og nýju útliti 
ferðamannasíðunnar Visitakureyri.is og kláraðist sú vinna í lok árs 
2019. Fyrir utan að annast fréttir á Akureyri.is, sem og vefsíðurnar 
Visitakureyri.is og Visitgrimsey.is, heldur Akureyrastofa úti a.m.k. 
fimm síðum á samfélagsmiðlinum Facebook: Síðunni 
„Akureyrarbær“ sem er hugsuð sem upplýsingasíða fyrir bæjarbúa, 
„Komdu norður“ sem er fyrir íslenska gesti, „Visitakureyri“ fyrir 
erlenda ferðamenn og sérstökum síðum fyrir bæði Hrísey og 
Grímsey sem ætlað er að höfða sérstaklega til erlendra 
ferðamanna, auk þess að vera með sér Facebook hóp fyrir 
ferðaþjónustuaðila á Akureyri og starfsmenn upplýsinga- 
miðstöðvarinnar. Einnig hefur Akureyrarstofa umsjón með þremur 
síðum á Instagram, einni fyrir Akureyrarbæ, annarri fyrir Hrísey og 
þeirri þriðju fyrir Grímsey. Loks hefur verið stofnuð tístsíða á Twitter 
fyrir Akureyrarbæ. Akureyrarstofa kynnti bæinn sem áfangastað 
fyrir ferðamenn með þátttöku á Mid Atlantic ferðakaupstefnunni 
sem haldin er árlega í Reykjavík. Þetta starf virðist ætla að skila 
góðum árangri því áhugi erlendra ferðaskrifstofa hefur aukist 
mikið og voru fulltrúar Akureyrar þétt bókaðir á fundi á sýningunni 
þar sem kostir bæjarins voru kynntir. Akureyrarstofa hefur einnig 
átt tvo fulltrúa á Mannamótum, árlegum viðburði sem haldinn er í 
Reykjavík til að kynna landsbyggðina fyrir ferðaaðilum á 
höfuðborgarsvæðinu.  Súpufundir ferðaþjónustuaðila voru þar að 
auki haldnir reglulega um veturinn þar sem boðið var upp á 
áhugaverð erindi og skapaður vettvangur fyrir ferðaþjónustuaðila 
á svæðinu til að hittast, fræðast og kynnast.

Aukin áhersla var lögð á markvissa og fjölbreytta upplýsingagjöf 
um þjónustu og starfsemi sveitarfélagsins. Með ráðningu 
verkefnastjóra upplýsingamiðlunar sem hóf störf í ágúst hefur 
slagkraftur Akureyrarstofu í markaðs- og kynningarmálum aukist. 
Stigin voru ákveðin skref í innri markaðssetningu og var leitast við 
að beina sjónum íbúa að helstu kostum bæjarins, fyrsta flokks 
þjónustu og möguleikum til að vaxa og dafna.

Áherslan hefur verið lögð á fjölbreyttar miðlunarleiðir, 
innihaldsríkt kynningarefni og frásagnir (e. content marketing). 
Samfélagsmiðlar gegndu sem fyrr mikilvægu hlutverki í 
kynningarstarfsemi. Þar birtust reglulega sögur eða örviðtöl við 
bæjarbúa undir yfirskriftinni #Akureyringar. Í mörgum, en ekki 
öllum tilvikum, var um starfsfólk bæjarins að ræða og gafst því 
tækifæri til að segja frá mikilvægri starfsemi eða áhugaverðum 
verkefnum á persónulegan hátt. Verkefnið hefur vakið töluverða 
athygli og hefur hver færsla að jafnaði náð til u.þ.b. 10 þúsund 
manns.

Menningarmál
Á síðasta ári var haldinn opinn fundur í Menningarhúsinu Hofi í 

tengslum við Barnamenningarhátíðina sem átti að höfða til 
stjórnmálaflokka í bænum og sýna mikilvægi barnamenningar á 
Akureyri. Þetta hafði áhrif og í ár eyrnamerkti Akureyrarbær 
fjármagn til að styðja við verkefni tengd hátíðinni. Ákveðið var að 
rúmar tvær milljónir færu í styrkta viðburði og var auglýst eftir 
styrktarumsóknum í mars. Alls bárust 19 umsóknir og fengu 16 

þeirra styrk. Barnamenningarhátíð á Akureyri 2019 var svo haldin í 
annað skiptið dagana 9.-14. apríl og var áherslan lögð á 
fjölbreyttar sýningar, keppnir og listasmiðjur fyrir börn og unglinga. 
Akureyrarstofa sá um utanumhald en auk hennar kom fjöldi 
stofnana að hátíðinni og ber þar helst að nefna Menningarfélag 
Akureyrar, Barnabókasetur Íslands, Amtsbókasafnið á Akureyri, 
Minjasafnið á Akureyri, Listasafnið á Akureyri, Rósenborg, 
Háskólann á Akureyri, Tónlistarskólann á Akureyri, Öldrunarheimili 
Akureyrar og Iðnaðarsafnið á Akureyri.

Vorkoma Akureyrarstofu fór fram sumardaginn fyrsta í 
Listasafninu á Akureyri og var þar tilkynnt niðurstaða stjórnar 
Akureyrarstofu um starfslaun listamanna 2019-2020. Líkt og fyrri 
ár studdist stjórnin við álit faghóps og fyrir valinu varð 
tónlistarmaðurinn, rithöfundurinn og kvikmyndagerðarmaðurinn 
Pálmi Gunnarsson. Einnig voru veitt byggingalistarverðlaun sem 
féllu í hlut arkitektastofunnar Kurt og Pí ehf. fyrir stækkun og 
endurbætur á Listasafninu á Akureyri. Akureyrarstofa veitir að auki 
heiðursviðurkenningu Menningarsjóðs og er hún veitt 
einstaklingum sem hafa með framlagi sínu stutt við og auðgað 
menningarlíf bæjarins. Í ár voru þrír einstaklingar fyrir valinu. 
Tónlistarmaðurinn Michael Jón Clarke fyrir þátt sinn í öflugu 
tónlistar- og menningarlífi Akureyrarbæjar, Elínborg Loftsdóttir 
tónmenntakennari og kórstjóri fyrir mikilvægt framlag til 
tónlistarþátttöku og tónlistaruppeldis ungra Akureyringa. Þriðja 
heiðursviðurkenningin er helguð minningu Ágústar Þórs Árnasonar 
mannréttindafrömuðar, skólamanns og listunnanda sem féll frá á 
árinu. Hann lagði mikið til menningar- og skólamála og lagði sig 
sérstaklega fram um að færa heimspeki og heimspekilega 
umræðu nær almenningi. Tónlistaratriði á Vorkomunni voru í 
höndum kammerkórsins Hymnodiu undir stjórn Eyþórs Inga 
Jónssonar.

Árlega auglýsir Menningarsjóður Akureyrar eftir umsóknum um 
verkefnastyrki og samstarfssamninga. Um 40 verkefni fengu styrk 
og flest þeirra tengd tónlist og myndlist en einnig voru verkefni 
tengd hátíðum og viðburðum áberandi á árinu. Nýir 
samstarfssamningar voru 8 en fyrir voru í gildi 5 slíkir samningar. 
Stjórn Akureyrarstofu ákvað að halda áfram að styrkja sérstaklega 
unga og efnilega listamenn. Nýi styrkurinn heitir Sumarstyrkur 
ungra listamanna og markmiðið styrksins er að viðkomandi geti 
dregið úr sumarvinnu með námi og þess í stað lagt stund á list 
sína bæði með æfingum og viðburðum. Alls bárust 11 umsóknir 
og var ákveðið var að styrkja tvo listamenn sem eru Tumi Hrannar 
Pálmason tónlistarmaður og Katrín Birna Vignisdóttir 
danshöfundur. 

Sumarhátíðirnar Jónsmessuhátíð, Listasumar og Akureyrarvaka 
voru á sínum stað og hófst fjörið í lok júní og stóð til ágústloka. Líkt 
og undanfarin ár voru fjölbreyttir viðburðir og listasmiðjur um allan 
bæ. Edda Borg Stefánsdóttir var ráðin verkefnastjóri hátíðanna og 
lagði hún mikla áherslu á unga og efnilega listamenn sem skilaði 
sér í metnaðarfullum og kröftugum viðburðum. Líkt og áður var 
mikil áhersla lögð á sýnileika og fjölbreytni og er þetta er þriðja 
sinn sem Listasumar er undir þessum áherslum.

Menningarverkefnið Ungskáld fór fram í nóvember og er þetta í 
sjöunda sinn sem Akureyrarstofa er samstarfsaðili að verkefninu. 
Ákveðið var að hafa sama snið og árið áður og hafa ritlistasmiðju 
og ritlistakeppni fyrir ungt fólk á aldrinum 16-25 ára. Einnig var 
ákveðið að halda í fyrsta skiptið kaffihúsakvöld Ungskálda þar sem 
ungt og skapandi fólk hittist og las upp eigið efni. Viðburðurinn 
var mjög vel sóttur og komu yfir 30 manns. Haft var orð á því að 
þetta væri frábær leið til að kynnast öðrum með sama áhugamál 
og þetta yrði að vera aftur að ári og helst oftar. Fín þátttaka var í 
ritlistasmiðjuna sem Bryndís Björgvinsdóttir og Stefán Máni 
Sigþórsson rithöfundar stjórnuðu. Í ritlistakeppnina bárust 36 verk 
eftir 16 höfunda. Ljóðið „Ég heyri rödd þína í rigningunni.“ eftir 
Lillu Steinke hlaut fyrsta sætið og verkið „Tíu ára tímabil“ eftir 
Söndru Marínar Kristínardóttur varð í öðru sæti og verkið „Hvað ef 
ég er ekki kona?“ eftir Daniel Ben varð í því þriðja. 

Amtsbókasafnið
Útlán á Amtsbókasafninu jukust um 3% á árinu. Mesta aukning 

á útlánum var á spilum eða um 137% á milli ára og DVD en þar 
var aukningin um 76%. Á árinu voru útlán á DVD gerð gjaldfrjáls 
og er Amtsbókasafnið í dag eina DVD-leigan á Akureyri.

Gestum fjölgaði um 3% á milli ára eða 2.708. Þess má geta að 
hver Akureyringur fær að meðaltali 8 safngögn að láni ár hvert.

Haldnar voru sex sýningar og uppákomur í anddyri 
Amtsbókasafnsins á árinu 2019. Í febrúar stóð yfir árlegur 

bókamarkaður í safninu. Á alþjóðlegum baráttudegi kvenna 8. 
mars var opnuð sýningin Mannát og femínisimi: Skessur sem éta 
karla. Um var að ræða veggspjaldasýningu um mannát í íslenskum 
þjóðsögum. Í maí stóð yfir sýning á varðveislueintökum úr 
skylduskilum. Á sýningunni mátti til dæmis sjá gamlar barnabækur 
sem ýmsir könnuðust við, sjónvarpsdagskrár, glanstímarit, leikskrár, 
hljómplötur og ýmislegt fleira. Yfir sumarið var sýningarrýmið nýtt 
undir alþjóðlega listaverkið og vegginn Áður en ég dey sem reistur 
var í tengslum við Listasumar og naut stuðnings Akureyrarstofu. 
Áður en ég dey veggurinn var fallegur vettvangur þar sem 
almenningi gafst tækifæri til að líta yfir farinn veg, horfa til 
framtíðar og deila framtíðardraumum í opinberu rými. Fólkið sjálft 
skapaði þetta listaverk með orðum sínum. Í september, október og 
nóvember prýddu verk franska listamannsins Michel Santacroce 
sýningarrými Amtsbókasafnsins. Á sýningunni gaf að líta 
klippimyndir og stafrænar ljósmyndir. Vikurnar fyrir jól var 
sýningarrými Amtsbókasafnsins nýtt undir umhverfisvæna 
innpökkunarstöð við afar góðar undirtektir bæjarbúa. Á staðnum 
voru blaðsíður úr afskrifuðum bókum, könglar, greni og fleira 
nýtilegt. Eins var fólk hvatt til þess að leggja til efnivið að heiman.

Fjölbreyttir viðburðir fóru fram á Amtsbókasafninu á liðnu ári. 
Þar má til dæmis nefna að Amtsbókasafnið tók þátt í 
Barnamenningarhátíð sem fram fór í apríl. Haldin var draugasögu-
ritlistarsmiðja fyrir börn. Auk þess sem fram fór bókagerð í safninu í 
samstarfi við Ós pressuna. Eyfirski safnadagurinn fór fram á 
sumardaginn fyrsta. Þema dagsins árið 2019 var Ferðalög. Í takt 
við þemað sögðu hjónin Gísli Einarsson og Guðrún Hulda 
Pálmadóttir frá ferð sinni um Jakobsveginn fyrir fullum sal á 
Amtsbókasafninu. Þann 31. júlí var Potterdeginum mikla fagnað í 
þriðja sinn. Forvitnir muggar gátu tekið þátt í töfrasprotaverkstæði, 
töfradrykkjakennslu og quidditch auk þess að bragða á 
fjölbragðabaunum Berta Bott. Á alþjóðadegi læsis, þann 8. 
september voru útibókasöfn vígð á þremur stöðum í bænum; við 
Amarohúsið, í Lystigarðinum og í Boganum. Bókasöfnin voru 
hönnuð og smíðuð af ungmennum í vinnuskóla Akureyrarbæjar. Í 
bókasöfnunum, sem aðgengileg voru yfir sumartímann, voru 
barnabækur sem gestir og gangandi gátu notið á ferð sinni um 
bæinn. Amtsbókasafnið tekur virkan þátt í ýmsum 
samstarfsverkefnum og má þar nefna ritlistarkeppni ungmenna á 
aldrinum 16-25 ára. Það verkefni er unnið í samvinnu við 
Akureyrarstofu, Ungmennahússins í Rósenborg, framhaldsskólanna 
á Norðurlandi eystra og Amtsbókasafnsins. Alls bárust 35 verk í 
keppnina á liðnu ári. 

Héraðsskjalasafnið
Starfið á árinu 2019 var að flestu leyti með líku sniði og árin á 

undan, þó með þeirri undantekningu að þann 1. júlí var haldið 
upp á 50 ára afmæli safnsins. Safnið var formlega stofnað 1. júlí 
1969 en fyrsti skjalavörðurinn tók til starfa í ársbyrjun 1968. Á 
afmælisdeginum var boðið upp á kaffi og kökur með hefðbundnu 
lagi, flutt var tónlist og þrír af fastagestunum fluttu stutt erindi.

Árið 2019 bárust 55,7 hillumetrar af skjölum í 85 afhendingum. 
Þetta eru skjöl bæði frá opinberum aðilum og einkaaðilum. 
Opinberum aðilum ber að varðveita sín skjöl í samræmi við lög og 
reglur þar um og síðan fela opinberum skjalasöfnum varðveislu 
þeirra. Opinber skjalasöfn hafa einnig heimild til þess að taka á 
móti skjölum frá einkaaðilum og það hefur verið lögð rík áhersla á 
að gera það á safninu. 66 af 85 afhendingum árið 2019 komu frá 
einkaaðilum.

Umfang skjala er mælt í hillumetrum og er þá mælt hversu mikið 
pláss skjölin taka í hillunni. Svo dæmi sé tekið þá tekur ein bók ólíkt 
pláss í hillunni eftir því hvort hún liggur eða er upp á rönd. Ef bókin 
getur verið upp á rönd tekur hún kannski 3 sm en ef hún þarf að 
liggja þá er umfangið kannski 20 sm. Svo er einnig talað um fjölda 
afhendinga en ein slík er það sem einn aðili afhendir á hverjum 
tíma. Ef afhendingarnar eru 85 þá er verið að tala um að 85 
sinnum á árinu 2019 komu einhverjir og skildu eftir skjöl.

Það er misjafnt hvað bætist við mikið á hverju ári, bæði hvað 
varðar fjölda afhendinga og svo einnig hvað hillumetrarnir eru 
margir. Afhendingarnar geta verið allt frá einu blaði upp í tugi 
hillumetra og ástand skjalanna er einnig misjafnt. Það er 
óskastaða að geta sett afhendingarnar beint upp í hillu en ef það 
er ekki þannig þá er gengið frá skjölunum með viðeigandi hætti. 
Síðustu tvö ár hefur u.þ.b. helmingur þess sem bættist við verið 
frágenginn og farið beint upp í hillu.

Á árinu 2019 komu til okkar 602 gestir og var um þriðjungur 
þeirra konur. Að meðaltali koma rúmlega tveir gestir á degi 

hverjum. Erindin eru eins mörg og gestirnir eru margir og 
langflestir dvelja um stund, sumir jafnvel allan daginn. Útlán á 
árinu voru 4.878 og eru þá meðtaldar uppflettingar starfsfólksins 
vegna afgreiðslu fyrirspurna.

,,Með hnetum og rúsínum“ var yfirskrift örsýningar sem sett var 
upp í byrjun ársins 2019. Þar voru sýnd skjöl sem tengjast mat 
með ýmsum hætti, s.s. matreiðslubækur, minnislistar fyrir 
innkaupaferðina í matvörubúðina, umbúðir af súkkulaði og fleira 
sælgæti.

Í maí var skipt um sýningarefni og sýningin ,,Á láði og legi“ var 
sett upp. Þar var gengið út frá misjöfunum möguleikum okkar til 
ferðalaga og sýnd skjöl tengd Strætisvögnum Akureyrar og 
áætlunarbátum í Eyjafirði.

Á skjaladaginn 9. nóvember lagði safnið til efni á sameiginlegan 
vef opinberra skjalasafna.  Yfirskrift dagsins var ,,Geymt en ekki 
gleymt“ og má til sanns vegar færa að ýmislegt gott er geymt á 
skjalasöfnum sem þó er ekki gleymt og full ástæða er til að draga 
fram af ýmsu tilefni. Í október og nóvember voru skipulagsmál á 
Oddeyrartanga mikið rædd í samfélaginu og því voru efnistök á 
skjaladagsvefnum tengd mannlífi og sorphaugum á 
Oddeyrartanganum og sambýli íbúa á Oddeyrinni við Glerá. 

Síðan 2016 hefur Héraðsskjalasafnið notið styrkja frá 
Þjóðskjalasafni til þess að mynda og setja skjöl úr safninu á vefinn. 
Myndaðar hafa verið gjörðabækur sveitarfélaga, virðingabækur, 
íbúaskrár á Akureyri og á árinu 2019 voru mynduð bréf hreppstjóra 
og sveitarfélaga. Alls hafa verið myndaðar 239 bækur og eru 
myndirnar á vefnum orðnar rúmlega 48.000. Með þessu móti 
hefur fólk tækifæri til þess að skoða skjölin heima hjá sér en miðað 
er við að skjölin séu orðin 80 ára þegar þau eru birt á vefnum.

Listasafnið á Akureyri
Árið 2019 var fyrsta heila árið í stækkuðu og endurbættu 

Listasafni. Safnið hlaut Byggingalistaverðlaun Akureyrar og 
arkitektastofan Kurt og Pí var auk þess tilnefnd til Hönnuna-r 
verðlauna Íslands fyrir endurbæturnar og nýja tengibyggingu 
Listasafnsins. 

Alls voru settar upp 19 sýningar í safninu á árinu 2019 auk þess 
sem fimm sýningar héldu áfram í sölum safnsins. Sýningarnar 
skiptust í 10 einkasýningar, 5 samsýningar og 3 nemendasýningar 
auk A! Gjörningahátíðar sem er árleg hátíð í samvinnu við 
Leikfélag Akureyrar, MAk, Verkmenntaskólann, Gilfélagið og fleiri 
aðila.

Alls voru gestir safnsins á árinu 14.756 sem er nokkurn veginn 
sami fjöldi og árið á undan. Þar af voru íslendingar 9.907 og 
erlendir gestir voru 4.358. Erlendum gestum fjölgaði um 38% 
sem er mjög ánægjulegt.

Boðið var upp á leiðsagnir um sýningar á íslensku og ensku alla 
fimmtudaga og 14 þriðjudagsfyrirlestra í samvinnu við VMA, 
Gilfélagið, Háskólann á Akureyri og Myndlistarfélagið. Auk þess var 
tekið á móti um 170 skólahópum frá leik-, grunn- og 
framhaldsskólum og einnig háskólanemum og myndlistar- 
skólanemum. Þá var tekið á móti hópum frá fyrirtækjum og vina- 

hópum í leiðsagnir. Einnig var boðið upp á samtal við listamenn 
og sýnendur sögðu frá verkum sínum. Fjölskylduleiðsagnir heldu 
áfram við góðar undirtektir og var boðið upp á 9 slíkar á árinu með 
smiðjum fyrir börn og fullorðna. 8 listasmiðjur með listamönnum 
voru haldnar með styrk frá Uppbyggingarsjóði Eyþings.

Með opnun á nýju safni hófst sala á árskortum og 244 árskort 
voru seld á árinu og Vinum Listasafnsins fjölgaði einnig.

Listasafnið hefur upp á að bjóða 12 mismunandi sýningarrými 
og ávallt eru í gangi fimm til átta sýningar í einu. Safnið er opið 
alla daga kl. 10-17 yfir sumarmánuðina, maí-september, og  
kl. 12-17 yfir vetrarmánuðina, október-apríl. Auk þess er safnið 
opið fyrir hópa utan almenna opnunartímans.

Minjasafnið
Aldrei hafa fleiri gestir sótt Minjasafnið á Akureyri hvorki 

ferðamenn né í safnfræðslu.
Minjasafnið á Akureyri sinnir menningarþjónustu við íbúa og 

gesti og stuðlar að því að gera mannlíf og menningu svæðisins 
blómlega fyrir íbúa, eftirsóknarvert til búsetu og áhugavert fyrir 
ferðamenn. Hlutverk safnsins er margþætt og felst í að varðveita 
gripi og ljósmyndir sem safninu eru gefnir, safna og skrá markvisst, 
varðveita gripi, sinna rannsóknum og miðla í formi sýninga og 
safnfræðslu. Auk þess veitir safnið eigendum sínum þjónustu á 
sviði vörslu menningarminja. Eigendur safnsins eru auk 
Akureyrarbæjar, Hörgársveit, Eyjafjarðarsveit, Svalbarðsstrandar- 
hreppur og Grýtubakkahreppur.

Starfsemi safnsins fór fram í safnhúsinu við Aðalstræti, Nonna- 
húsi, Davíðshúsi, Minjasafnskirkjunni, minjastaðnum Laufási og 
varðveislumiðstöð safngripa á Naustum. Auk þess er 
Minjasafnsgarðurinn í eigu og umsjón safnsins. Þá tók safnið við 
rekstri leikfangasýningarinnar í Friðbjarnarhúsi.

Gestir safnanna hafa aldrei verið fleiri eða 41.965. Svipaður 
fjöldi sækir í þjónustu Minjasafnsins og Laufás en 14.981 gestur 
heimsótti Minjasafnið en 18.194 Laufás. Aukinn fjöldi er í 
heimsóknum í Nonnahús en 5.923 gestir heimsóttu það. 850 
gestir sóttu Davíðshús og viðburði á vegum þess. Leikfangahúsið 
fékk 2.017 gesti sem er mesti fjöldi frá upphafi. Hlutfall erlendra 
gesta á sýningar er frá því að vera 94% í Laufási, 55% í 
Minjasafnið, 69% í Nonnahúsi og 17% í Davíðshús. 

Hlutverk safnsins í ferðaþjónustu eykst með hverju árinu sem og 
faglegar kröfur en á sama tíma dregst starfsmannafjöldi saman. 
Hann var 8 stöðugildi á árinu 2019 og er enn sá sami og hann var 
árið 2007 þegar þjónustustigið var töluvert lægra. Í faglegum 
störfum voru 5,5 starfsmenn en á háannatíma bættust í hópinn 
23 vaskir starfsmenn við móttöku gesta og umsjón með 
Minjasafnsgarðinum. Hluti þeirra starfa sem eru á safninu eru í 
gegnum Vinnumálastofnun, Virk og önnur samfélagsleg verkefni. 
Þannig er safnið einnig hluti félagsmálastarfs bæjarins.

Sýningar Minjasafnsins voru opnar 361 dag ársins. Þá var 
opnunartími Nonnahúss aukinn frá 1. febrúar og fylgir 
opnunartíma Minjasafnsins og Minjasafnskirkjunnar. Í Laufási var 
almennur opnunartími daglega frá maí fram í október en tekið á 

móti hópum allt árið um kring. Davíðshús var opið þriðjudag-
laugardags frá 1. júní til 1.  september auk viðburða sem haldnir 
voru. Leikfangasýningin í Friðbjarnarhúsi var opin daglega frá 1. 
júní til 31. ágúst. Starfsemin er hins vegar ekki bundin við móttöku 
gesta. Stærstur hluti safnastarfsins fer fram bak við tjöldin.

Minjasafnið á Akureyri varðveitir þriðja stærsta safnkost á 
landinu. Hann samanstendur af 3.033.250 ljósmyndum og 
40.000 gripum sem íbúar svæðisins hafa gefið safninu sl. áratugi. 
Í ár tók safnið við gjöfum frá 61 aðila sem gáfu 59.082 ljósmyndir 
og 5.085 gripi. Stærsta einstaka gjöfin var frá Guðbjörgu Ringsted 
sem færði safninu rúmlega 5.000 leikföng af ýmsum gerðum, 
mest frá 20. öldinni.

Stærsta verkefnið felst í að varðveita og skrá  þennan 
menningarsögulager. Til þess notar safnið grunninn Sarp og er 
einn stofnaðila rekstrarfélagsins sem að honum stendur. 
Skráningin hefur tvíþættan tilgang, að auka aðgengi almennings 
að menningararfinum á sarpur.is og gera hann aðgengilegan fyrir 
rannsóknir eða hönnun nýrra gripa. Safnið hefur nú skráð 9.835 
gripi og 19.509 ljósmyndir. Á árinu var unnið að því að gera eldri 
ljósmyndir stafrænar, mynda gripi og vinna upplýsingar úr 
aðfangabókum ljósmyndara.

Fræðslustarfið er hjarta starfsins eins og verið hefur undanfarna 
áratugi. Markmið safnfræðslu er að veita innsýn í sögu og 
menningu svæðisins. Minjasafnið stóð að viðamiklu fræðslustarfi 
sem fer bæði fram innan veggja safnsins en einnig fer starfsfólk í 
heimsóknir í skóla, í þjónustustofnanir og til félagasamtaka. 
Aldurshópurinn er afar breiður eða frá 2-95 ára. Árið 2019 voru 
gestir í safnfræðslu 3.314 í 133 hópum eða um 8% heildar- 
gestafjölda.

Starfsfólk safnsins stóð að ýmsum rannsóknum og varðveislu á 
ljósmyndum og gripum safnsins. Stærsta rannsókn undanfarinna 
ára er fornleifarannsókn á Gásum en unnið er að úrvinnslu hennar 
í samstarfi við Fornleifastofnun Íslands.

Sýningarstarf safnsins hefur dregist saman undanfarin ár. 
Sýningar safnsins eru unnar af starfsfólki og krefjast vandaðs 
undirbúnings og rannsóknar. Unnið var að tveimur nýjum 
sýningum, annars vegar nýrri sýningu í Nonnahúsi og hins vegar 
sýningu um tónlistarbæinn Akureyri. Mun meiri vinna felst í gerð 
einnar sýningar en sést þegar tjöldin eru dregin frá. Þar er ekki 
einungis verið að tína til gripi heldur fer mikill tími í að gera 
sýningartexta, rannsaka sögu gripa og búa til samhengi innan 
sýningar svo að úr verði heild innihalds og útlits.

Árið 2019 voru sýningar safnsins: 
 • Land fyrir stafni! Íslandskortasafn Schulte 1550-  

 1809.
 • Göngum við í kringum – Jólasýning Minjasafnsins.   

 Sýningin var í senn fræðslusýning fyrir skóla og ætluð   
 almennum safngestum.

 • Skátar á Akureyri í 100 ár, sem unnin var árið 2017  
 í samstarfi við Skátafélagið Klakk og Þjóðminjasafn   
 Íslands.

 • Akureyri bærinn við Pollinn, grunnsýning safnsins   
 sem  er afar vel sótt af erlendum gestum og   
 safnfræðslu.

 • Vor Akureyri 1968 – sýning í samstarfi við RÚV.
 • Eftirlýstir Íslendingar á 17. og 18. öld – í samstarfi  

 við Myndlistaskólann í Reykjavík og Daníel G. Daníels-   
 son sagnfræðing.

Síðla árs 2019 færði Karl-Werner Schulte Akureyrarbæ 16 kort til 
viðbótar þeim 76 kortum sem hann og kona hans Gisela Schulte-
Daxboek færðu bæjarbúum árið 2014. Þessi stóra gjöf myndar 
mikilvæga sýningu fyrir Minjasafnið. Á sýninguna bættist einnig 
við leikborðið Islandia sem er fyrir börn og fullorðna og var gert í 
samstarfi við listamanninn Þórarinn Blöndal.

Stór hluti af vinnu starfsfólks felst í viðburðum. Safnið stóð að 
eða tók þátt í 26 viðburðum á árinu. Flestir þeirra fóru fram í 
Davíðshúsi í tengslum við 100 ára afmæli ljóðabókarinnar Svartra 
fjaðra. Þar var m.a. opin vinnustofa Vandræðaskálda í Davíðshúsi 
og tónleikar í kjölfarið. Í nóvember fór fram afar fjölsóttur viðburður  
í samvinnu við Menningarfélag Akureyrar og Amtsbókasafnið, 
Gestaboð í Hofi,  þar sem var boðið var upp á létta dagskrá í tali og 
tónum.

Viðburðaröðin Allar gáttir opnar fór fram eins og áður í 
Davíðshúsi þar sem lögð er áhersla á að veita ungu listafólki vett- 
vang til að koma list sinni og færni á framfæri og urðu viðburðirnir 
10 talsins.

Söfn í Eyjafirði hafa árum saman átt í klasasamstarfi og hefur 
Minjasafnið á Akureyri leitt það starf og dregið vagninn frá 

upphafi. Söfnin standa fyrir Eyfirska safnadeginum sem er nú 
haldinn á sumardaginn fyrsta og var metaðsókn árið 2019. 
Barnamenningarhátíð var á sama tíma og var þema dagsins í 
samræmi við það, með brúðuleikhúsi og leikjum.

Á aðventunni var boðið upp á notalega jólastund í Nonnahúsi 
og Minjasafninu í samvinnu við þjóðháttafélagið Handraðann 
sem hefur einnig unnið með safninu að viðburðum í Laufási.

Starfsfólk safnsins hefur unnið að gerð söguvarða í Hrísey í 
samvinnu við  Akureyrarstofu og umhverfis- og mannvirkjasvið. 
Þær verða settar upp 2020. Safnið hefur einnig hlutverki að gegna 
í húsverndarmálum og veitti íbúum og sveitarfélögum ráðgjöf á 
því sviði. Stærsta verkefni í húsverndarmálum var vinna við 
Verndarsvæði í byggð fyrir Innbæinn á Akureyri fyrir skipulagssvið 
Akureyrarbæjar.

Minjasafnið á Akureyri á og sér um Minjasafnsgarðinn, Gamla 
prestsetrið í Laufási, safnahúsið Aðalstræti 58 og 
Minjasafnskirkjuna. Unnið hefur verið að endurbótum á kirkjunni 
síðan 2009 og náðist stór áfangi 2019 þegar lokið var að mála 
kirkjuna að innan en hún hafði ekki verið máluð síðan 1972.

Á Minjasafninu á Akureyri og tengdum söfnum fer fram öflugt 
og heildstætt starf í þágu samfélagsins sem það er sprottið úr. 
Starfið tekur á öllum þáttum safnastarfs; söfnun, skráningu og 
varðveislu safngripa, miðlun, fræðslu og rannsóknum á 
menningararfinum. Í því kristallast samfélagslegt hlutverk safnsins 
fyrir núverandi og komandi íbúa.

Menningarfélag Akureyrar
Á árinu voru fjöldamargir og vel sóttir tónleikar og viðburðir í 

Menningarhúsinu Hofi, þ.á m. tónleikar til heiðurs Abba, 
Mannakorn, Af fingrum fram með Emiliönu Torrini og Jóni 
Ólafssyni, Vocal Line, Um tímann og vatnið með Andra Snæ, 
Töfrahurðin, Ðe Lónlí Blú Bojs, Hjörtur Ingvi Jóhannsson, Blái 
hnötturinn í uppfærslu barnakóra á Akureyri og Nótan, 
uppskeruhátíð tónlistarskóla á Íslandi, svo eitthvað sé nefnt. 
Jólatónleikarnir voru auk þess á sínum stað; Norðurljós, Heima um 
jólin og Eyþór Ingi og Jóhanna Guðrún. Uppstandararnir Jimmy 
Carr, Pétur Jóhann, Ari Eldjárn og Tvíhöfði komu í hús.  
Nemendasýningar dansskólanna Steps Dancecenter og 
Dansstúdíó Alice voru á sviði Hamraborgar sem og vor- og 
jólaútskrift Verkmenntaskólans. Nemendafélög MA og VMA héldu 
söngvakeppni sína í Hofi. Leiksýning Leikfélags Verkmenntaskólans 
Bögsí Malón var á fjölum hússins en Leikfélag Menntaskólans á 
Akureyri sýndi söngleikinn Útfjör í Samkomuhúsinu í mars 2019. 
Auk þess má nefna leikverkin Fullkomið brúðkaup í uppfærslu 
Draumaleikhússins og Rauðhettu á vegum Leikhópsins Lottu. 
Tónlistarfélag Akureyrar hélt sex tónleika yfir veturinn.

Styrkþegar VERÐANDI listsjóðs héldu 13 viðburði af ýmsu tagi. 
Það voru Gospelraddir Akureyrar ásamt Andreu Gylfa og Gógó, 
Marína Ósk,  Elví Hreinsdóttir, Jónína Björg Gunnarsdóttir, Tinna 
Björg Traustadóttir, Helga Kvam, Erla Mist, Fanney Kristjáns 
Snjólaugardóttir, Kvennakórinn Embla, Yuliana Palacios, Jón 
Þorsteinn Reynisson, Lúðrasveitin Svanur, Chrissie Thelma 
Guðmundsdóttir og Rafnar Orri Gunnarsson.

Þrír Barnamorgnar voru haldnir með stuðningi Norðurorku: 
Fjölskyldujóga með Gerði Ósk, Töfrar kvikmyndatónlistar: Lói þú 
flýgur aldrei einn með Sinfóníuhljómsveit Norðurlands og Andreu 
Gylfa og að lokum Galdragáttin og þjóðsagan sem gleymdist í 
samstarfi við Umskiptinga. Um 150 börn ásamt foreldrum og 
forráðamönnum sóttu Barnamorgna í ár.

Menningarhúsið Hof tók þátt í ýmsum samstarfsverkefnum: List 
fyrir alla, fyrirlestur um eitthvað fallegt þar sem 1.200 nemendum 
í 8.-10. bekk í grunnskólum á Norðurlandi var boðið í hús; 
Bókmenntahátíð á Akureyri í samstarfi við Bókmenntahátíðina í 
Reykjavík en þar voru tveir viðburðir á dagskrá, annars vegar 
Höfundamót og hins vegar Maður á mann þar sem rithöfundarnir 
Lily King og Hallgrímur Helgason voru í aðalhlutverkum; Sögustund 
Þjóðleikhússins bauð ásamt Hofi yngstu nemendum 
grunnskólanna og elstu nemendum leikskólanna að koma og sjá 
Ómar orðabelg; Borgarleikhúsið sýndi Allt sem er frábært við 
góðan orðstír; Barnamenningarhátíðin á Akureyri var haldin í 
annað sinn; Hæfileikakeppni Akureyrar í samstarfi við 
félagsmiðstöðvarnar í bænum og stuttmyndahátíðin STULLI; 
Menningardagskráin Svartar fjaðrir til heiðurs Davíð Stefánssyni 
fram í húsinu en hún var unnin með Davíðshúsi og 
Amtsbókasafninu; A! - gjörningalistahátíðin í samstarfi við 
Listasafnið var á sínum stað með fjóra vel sótta viðburði og 
dansað var í Hamragili í viðburðinum Miljarður Rís í samstarfi við 
UN Women. Auk þess er vert að nefna afar gott samstarf við 

Akureyrarstofu í kringum  Akureyrarvöku. Í ár sóttu um 2.000 
manns Vísindasetrið í Hofi þar sem  Stjörnu-Sævar  var með 
einfaldar en fræðandi vísindatilraunir, Sápukúlusýning Íslands var 
fyrir utan hús og sprengjuóði efnafræðingurinn skemmti gestum. 
Heimildarmyndin Af jörðu ertu kominn var sýnd á vegum 
Könnunarsögusafnsins og aðrir þátttakendur að þessu sinni voru 
EFLA verkfræðistofa, Raftákn, Norðurorka, Háskólinn á Akureyri, 
Fab Lab Akureyri og Iðnaðarsafnið á Akureyri.

Skráðir voru 116 fundir í húsinu þar af 2 alþjóðlegar ráðstefnur 
og 5 innlendar.

LÝSA - rokkhátíð samtalsins var haldin í þriðja sinn á Akureyri 
dagana 6. og 7.september. Viðburðir sem félagasamtök, stofnanir 
og stjórnamálaflokkar stóðu fyrir voru um 50 og sóttu um 1.000 
manns hátíðina.

Veislur, stórar og smáar, og kvöldverðir  í tengslum við stærri 
fundi og ráðstefnur voru einnig í húsi. 1862 Nordic Bistro stóð fyrir 
afar vel sóttum djasstónleikum á veitingastaðnum  í samstarfi við 
Hof. Nýr veitingaaðili tók við rekstri veitingaaðstöðunnar í 
nóvember sem fékk þá nafnið Eyrin Restaurant.

Fjórar myndlistarsýningar voru haldnar í Hamragili og Leyningi 
eftir listafólkið Habbý Ósk, Þránd Þórarinsson, Jón Laxdal og 
Halldór Ragnarsson.

Farið var í leiðsagnir um húsið með 10 ólíka hópa, þar á meðal 
var Virknihópur Ungmennahússins, þátttakendur í Arctic Meyors 
fundum, þátttakendur í Sumarlestri Amtsbókasafnsins, nemar úr 
HR, Iceland Travel og Saga Film ásamt Laugaskóla.

Í Menningarhúsinu Hofi var fjöldi seldra aðgöngumiða á 
viðburði 24.601 og um 280.000 gestir komu í húsið 2019.

Leikfélag Akureyrar
Leikfélag Akureyrar hélt áfram blómlegu starfi sínu árið 2019. 

Sýningar á Kabarett héldu áfram í janúar. Í febrúar var frumsýndur 
í Samkomuhúsinu glænýr íslenskur barnasöngleikur, Gallsteinar 
afa Gissa, eftir Kristínu Helgu Gunnarsdóttur, Karl Ágúst Úlfsson og 
Þorvald Bjarna Þorvaldsson, í leikstjórn Ágústu Skúladóttur og fékk 
sýningin frábærar viðtökur áhorfenda. Um vorið var frumsýnd 
heimildaleiksýningin Skjaldmeyjar hafsins í samstarfi við 
leikhópinn Artik og í leikstjórn Jennýar Láru Arnórsdóttur. Í maí var 
svo frumsýnd ein af perlum leikbókmentanna, Mutter Courage í 
leikstjórn Mörtu Nordal sem var útskrifarverkefni leikarabrautar LHÍ 
og var sýningin samstarf LA, Þjóðleikhússins og LHÍ. Mutter 
Courage var sýnd í Samkomuhúsinu og  í Kassanum í 
Þjóðleikhúsinu. Leikárið endaði svo á hinu bráðskemmtilega 
gamanverki Djáknanum á Myrká, sagan sem aldrei var sögð í 
samstarfi við leikhúsið Miðnætti. Leikstjóri var Agnes Wild. Nýtt 
leikár hófst svo þann 23. ágúst með frumsýningu á nýju verki 
Leikhúss unga fólksins en það er nýstofnað leikhús innan LA fyrir 
unglinga. Verkefnið sem bara nafnið FML fékk styrk frá 
Barnamenningarsjóði og þátttakendur allt ungar stúlkur á 
aldrinum 13-16 ára. Leikstjóri var Vala Fannell. Í október var svo 
frumsýndur barnasöngleikurinn Galdragáttin og þjóðsagan sem 
gleymdist, í leikstjórn Agnesar Wild. Sýningin var samstarf 
leikhópsins Umskiptinga og Leikfélags Akureyrar og fékk skínandi 
viðtökur áhorfenda. Leiklistarskóli LLA hélt áfram sínu öfluga starfi 
undir styrkri stjórn skólastjórans Jennýar Láru Arnórsdóttur en 
sjaldan hafa fleiri nemendur sótt skólann en síðasta ár. 

Að auki hélt sýningin Kvenfólk áfram sigurgöngu sinni í 
Borgarleikhúsinu en hún var frumsýnd 2017 hjá LA. Æfingar fyrir 
sýninguna Vorið vaknar hófust undir lok árs en sýningin var 
frumsýnd í janúar 2020.

Hlutverk skipulagssviðs er að sjá um skipulags- og byggingarmál 
Akureyrarbæjar til samræmis við ákvæði laga- og reglugerða, 
aðalskipulag Akureyrar og aðrar stefnur bæjarsins t.d. 
húsnæðisáætlun og umhverfis- og samgöngustefnu. Sjá um 
úthlutun og skráningu lóða og fasteigna, landupplýsingakerfi 
Akureyrarbæjar, umferðar- og umhverfismál, auk annarra verkefna.

Leiðarljós sviðsins er að vinna að hagsmunum bæjarbúa með 
vandaðri og faglegri vinnu; nota byggingareftirlit sem 
neytendavernd til að tryggja gæði bygginga; skapa fjölbreytt og 
vandað búsetuumhverfi; leggja áherslu á sérkenni bæjarins með 
vandaðri hönnun og varðveislu hvers konar menningarminja; 
byggja á viðmiðum umhverfisverndar, verndun vistkerfa og 
sjálfbærni; stuðla að skynsamlegri og hagkvæmri nýtingu lands og 
landgæða; tryggja varðveislu náttúru- og menningarverðmæta og 
koma í veg fyrir umhverfisspjöll og ofnýtingu eða óhóflegt álag á 
vistkerfi í sveitarfélaginu; vinna að því að bæta starfsumhverfi til 
að auka vellíðan starfsfólks á skipulagssviði.

Skipulagsráð hefur eftirlit með stefnumörkun og samþykktum í 
málaflokkum sem undir það heyra, hefur frumkvæði að gerð 
skipulagstillagna og skipulagsskilmála og gerir tillögur til 
bæjarstjórnar um skipulagsáætlanir og breytingar á þeim á 
grundvelli skipulagslaga nr. 123/2010. Sýn skipulagsráðs og 
meginmarkmið byggir á leiðarljósi sem sett er fram í Aðalskipulagi 
Akureyrar 2018-2030, en áhersla er lögð á sátt um útfærslu 
samþykktra skipulagshugmynda, skilvirka afgreiðslu erinda og 
opna stjórnsýslu. Skipulagsráð vinnur að þéttingu byggðar með 
áherslu á grænar lausnir, margs konar atvinnustarfsemi og 
fjölbreyttan samgöngumáta. 

Sviðsstjóri skipulagssviðs er framkvæmdastjóri skipulagsráðs og 
sér einnig um daglegan rekstur skipulagssviðs en þar starfa 9-10 
manns. Framkvæmd byggingarmála og byggingareftirlits heyrir 
einnig undir skipulagssvið. 

Skipulagsráð hélt 22 fundi á árinu 2019 og umfjallanir voru 430 
(voru 410 árið 2018 á 27 fundum). Byggingarfulltrúi hélt 47 
afgreiðslufundi vegna byggingarmála og voru umfjallanir 332 
(375 árið 2018 á 45 fundum).

Rafræn stjórnsýsla
Árið 2019 var unnið að því að koma umsóknum sem varða 

skipulagssvið á rafrænt form og í lok ársins var hægt að taka á 
móti öllum umsóknum og fyrirspurnum í gegnum þjónustugátt 
bæjarins. Gert er ráð fyrir að sú þróun haldi áfram þannig að árið 
2020 verði alfarið hætt að taka á móti umsóknum og fyrirspurnum 
á öðru formi nema í undantekningartilfellum.

Skipulagsmál
Árið 2019 tóku gildi 4 breytingar á aðalskipulagi Akureyrar og 

sem vörðuðu efnistöku við Glerárós, tilfærslu á Hólasandslínu, 
landnotkun á Hesjuvöllum og breytingu á stefnu um gististarfsemi 
á íbúðarsvæðum. Þá tóku 28 deiliskipulagsáætlanir gildi sem 
flestar voru breytingar á áður samþykktu deiliskipulagi. 

Eftirfarandi er listi yfir helstu skipulagsverkefni sem unnið 
var að á árinu 2019:

 • Deiliskipulag fyrir Holtahverfi – nýtt íbúðarsvæði við   
 Krossanesbraut.

 • Deiliskipulag Tryggvabrautar og athafnasvæðis   
 norðan hennar að Glerá.

 • Gerð stígaskipulags fyrir Akureyri.
 • Breyting á aðalskipulagi og gerð deiliskipulags fyrir   

 Glerárskóla vegna byggingar á nýjum leikskóla.
 • Breyting á stefnu aðalskipulags um gististaði á   

 íbúðarsvæðum. 
 • Breyting á aðalskipulagi á þróunarsvæði á Oddeyri   

 þar sem gert er ráð fyrir íbúðarsvæði í stað athafna- 
 svæðis. 

 • Breyting á deiliskipulagi iðnaðar- og athafnasvæðis   
 Rangárvalla.

 • Unnið að rammaskipulagi fyrir nýtt íbúðarsvæði ofan  
 Borgarbrautar.

 • Undirbúningur að vinnu við breytingu á deiliskipulagi  
 miðbæjar Akureyrar hófst í lok árs.

Samkvæmt stefnu skipulagsráðs er lögð áhersla á neðan- 
greind verkefni á kjörtímabilinu:

 • Þéttingu byggðar í góðri samvinnu og samráði við   
 íbúa og aðra hagsmunaaðila.

 • Uppbyggingu í miðbæ Akureyrar og á hafnarsvæði í   
 nágrenni við Hof.

 • Uppbyggingu á þróunarsvæðum á Oddeyri þar sem   
 m.a. verður heimilt að byggja íbúðir á núverandi   
 athafnasvæðum.

 • Endurskoðun deiliskipulags íþróttasvæða í samræmi   
 við íþróttastefnu Akureyrarbæjar.

 • Tryggja nægjanlegt og fjölbreytt framboð lóða innan  
 sveitarfélagsins, bæði íbúða- og atvinnulóða. 

 • Koma á rafrænni stjórnsýslu í allri stjórnsýslu   
 skipulags- og byggingarmála.

 • Endurskoða ýmsar verklagsreglur s.s. um    
 lóðaveitingar, stöðuleyfi fyrir gáma, götu- og torgsölu,  
 skilti og lokanir gatna.

Lóðaúthlutun 2019
Á árinu var 20 lóðum fyrir íbúðarhús úthlutað sem er 6 fleiri en 

árið á undan. Á þessum lóðum er skv. deiliskipulagi gert ráð fyrir 
að byggja megi að lágmarki 174 íbúðir en fjöldi þeirra var 114 
árið 2018. Aðrar úthlutaðar lóðir voru 4 talsins.

Þessu til viðbótar var tveimur lóðum við Skarðshlíð úthlutað til 
félagsins Búfesti án auglýsingar, ein parhúsalóð og hin 
fjölbýlishúsalóð fyrir 4 íbúðir.

Lausar byggingarlóðir
Um síðustu áramót var 41 einbýlishúsalóð laus til úthlutunar, 

þar af 7 í Hrísey. Í Glerárhverfi/Melgerðisás hafa 4 einbýlishúsalóðir 
verið skipulagðar en eru ekki lausar til úthlutanar enn sem komið 
er, auk einnar fjölbýlishúsalóðar. 

Tíu einbýlishúsalóðir að auki teljast byggingarhæfar en eru ekki í 
auglýsingu vegna endurskoðunar skipulags; þrjár við Lækjargötu, 
fimm við Miðholt, ein við Norðurgötu og ein við Lundargötu.

Engin raðhúsa- eða fjölbýlishúsalóð var í auglýsingu um áramót.
Fimmtán atvinnulóðir voru í auglýsingu um áramót sem voru 

byggingarhæfar, þar af ein fyrir þjónustustofnun og ein fyrir 
hafnsækna ferðaþjónustu. Til viðbótar eru níu athafnalóðir við 
Týsnes í auglýsingu með fyrirvara um byggingarhæfi. Fimm lóðir 
við Sjafnarnes eru til skipulagðar en hafa hvorki verið auglýstar né 
gerðar byggingarhæfar.

Átján lóðir voru í auglýsingu í Hrísey; 7 einbýlishúsalóðir og 11 
undir sumarhús. Breyting frá fyrra ári skýrist af því að teknar voru 
út nokkrar sumarhúsalóðir, þar sem á eftir að gera tvo götuparta 
við Eyjabyggð. Engri lóð var úthlutað í Hrísey á árinu þrátt fyrir 
75% afslátt af gatnagerðargjaldi sem samþykktur var í 
bæjarstjórn 19. mars 2019 og gildir til ársloka 2021.

Engin lóð er laus til úthlutunar í Grímsey, enda er þar ekkert 
deiliskipulag í gildi.

Skipulagssvið

Byggingarmál
Yfirlit yfir byggingaframkvæmdir á árinu 2019 og eru tölur í 

svigum frá árinu á undan:

Íbúðarhús
Hafin var smíði 167 íbúða (124) árið 2019. Þar af voru 

einbýlishús 1 (7), 1 raðhús með 4 (11) íbúðum og 10 fjölbýlishús 
með 162 (106) íbúðum.

Skráðar voru fullgerðar 210 (187) íbúðir á árinu þ.e. 13 (9) ein- 
býlishús, 13 (10) íbúðir í raðhúsum og 184 (168) íbúðir í fjölbýlis- 
húsum.

Í árslok voru fokheldar og lengra komnar í byggingu 79 (89) 
einbýlishús, 52 (65) íbúðir í raðhúsum og 134 (264) íbúðir í fjöl- 
býlishúsum.

Skemmra á veg komnar en fokheldar í byggingu voru í árslok 3 
(5) einbýlishús, 10 (6) íbúðir í raðhúsum og 236 (128) íbúðir í fjöl- 
býlishúsum.

Hafnar framkvæmdir við íbúðabyggingar, bílgeymslur, sólskála, 
viðbyggingar o.fl. námu 14.765 m² (15.185) og 44.735 m3 
(49.359).

Annað húsnæði
Hafnar framkvæmdir á árinu: Miðhúsavegur 1, viðbygging; 

Dalsbraut 1H, viðbygging bakarí; Furuvellir 18, viðbygging; 
Furuvellir 18, gerjunartankar; Surtlugata 2, viðbygging hesthús; 
Strandgata 16, vakthús; Hvassaland 5, frístundahús; Holtaland 2, 
frístundahús; Ystabæjarvegur 7, dælustöð; Sjafnargata 2, 
bensínstöð; Kjarnaskógur, gróðurhús; Kjarnaskógur, 3 gróðurhús.

Auk þessa hafa verið hafnar framkvæmdir við ýmsar smærri 
viðbyggingar og aðrar minni og stærri breytingar á eldri húsum.

Tekið í notkun eða fullgert á árinu: Furuvellir 18, viðbygging; 
Hrókaland 4, 6, 8, 10, 12, frístundahús; Holtaland 2, frístundahús; 
Hvassaland 2, 4, 6, 8, frístundahús; Krossanes 2, síló; Rangárvellir 
3, viðbygging aðveitustöð; Sjávargata 1 Hrísey, viðbygging; 
Ægisnes 2, iðnaðar- og skrifstofuhús.

Önnur hús í byggingu á árinu: Eyrarlandstún SAk, viðbygging; 
Gleráreyrar 1, Glerártorg; Hafnarstræti 73, innrétting gististaðar; 
Hlíðarfjall, stólalyfta og stjórnstöðvar; Hvassaland 10, frístundahús; 
Njarðarnes 12, iðnaðar- og geymsluhúsnæði; Óseyri 16, 
breytingar; Óseyri 33, skolphreinsistöð; Rangárvellir 2, hús, 
stækkun.

Hafnar framkvæmdir við annað húsnæði námu 4.066 m² 
(5.714) og 21.707 m3 (24.610).

Stjórnsýslusvið veitir ýmsa ytri- og innri þjónustu sem og 
stoðþjónustu við önnur svið sveitarfélagsins. Á sviðinu eru reknar 
þrjár deildir; launadeild, mannauðsdeild og upplýsinga- og 
þjónustudeild. Innan sviðsins er sinnt launa- og kjaramálum, 
mannauðsmálum og skjalamálum sveitarfélagsins auk þjónustu 
og upplýsingagjafar til bæjarstjóra, bæjarfulltrúa, ráða og nefnda, 
bæjarbúa, fyrirtækja, stofnana, stjórnenda og annarra 
starfsmanna. Stjórnsýslusvið er leiðandi hvað varðar umbætur á 
sviði gæðamála, rafrænnar stjórnsýslu og þjónustu.

Launþegar og stöðugildi
Fjöldi launþega á árinu 2019 var 3.382 þar af voru 1.133 karlar 

eða 34% og 2.249 konur eða 66%. Mynd 1 sýnir bæði fjölda 
launþega eftir kyni og hlutfallslega skiptingu.

Fjöldi stöðugilda í apríl 2019 var 1.480,89. 

Fjöldi launþega eftir kyni og hlutfallslegri skiptingu.

Fjöldi stöðugilda í apríl 2019 innan sviða.  
Flest stöðugildi eru á fræðslusviði en næst á eftir eru búsetusvið 

og Öldrunarheimili Akureyrar sem eru með svipaðan 
stöðugildafjölda.

Kynjahlutfall á hverju sviði  í apríl 2019.  

Innan samfélagssviðs er hlutfall kvenna og karla næst því að vera 
jafnt og því næst er kynjahlutfall innan skipulagssviðs og 
búsetusviðs þar sem rúm 60% starfsmanna skipulagssviðs eru 
karlar og rúm 60% starfsmanna búsetusviðs eru konur. 

Skönnun launagagna
Á árinu hófst skönnunarverkefni á launadeild. Markmiðið er að 

skanna öll gögn starfsmanna sem eru geymd í skjalaskápum á 
launadeild og koma pappírsgögnum til geymslu hjá skjalasafni 
Akureyrarbæjar og jafnframt tryggja rafræna vistun og aðgengi að 
gögnum starfsmanna. 

Unnið var markvisst að því á árinu að bæta við rafrænum 
lausnum í þjónustugátt Akureyrarbæjar til að bæta þjónustu við 
þá sem leita til launadeildar. Í gegnum þjónustugáttina er nú 
hægt að skila inn gögnum til launadeildar, óska eftir afriti af 
launagögnum ásamt því að óska eftir að fá útgefin vottorð og 
staðfestingar.

Viðverukerfi
Hlutfall starfsmanna í Vinnustund árið 2019 var 98%, líkt og 

mynd 4 sýnir, og 2% því utan kerfis.

Hlutfall starfsmanna eftir kerfum.

Stjórnsýslusvið

 Árið 2018 voru 7% utan kerfis. Hlutfall starfsmanna sem skráðir 
voru í Vinnustund hækkaði frá fyrra ári. Utan kerfis standa störf 
innan tilsjónar hjá fjölskyldusviði, Minjasafnið á Akureyri og 
Hafnasamlag Norðurlands (HN). Á grundvelli þjónustusamnings 
HN við Akureyrarbæ er innleiðing Vinnustundar innan 
stofnunarinnar hafin.

Árið 2019 var haldið áfram þeirri vegferð að endurskoða og 
finna betri útfærslur fyrir alla sem koma að kerfinu og gera það 
notendavænna. Nýjungar bættust við virkni í vaktakerfinu til 
einföldunar við gerð vaktaáætlunar fyrir starfsmenn og 
stjórnendur.

Nýtt vinnulag var tekið í notkun 1. janúar 2019 varðandi 
skráningar á veikindum í Vinnustund. Veikindafjarvistir eru 
flokkaðar eftir hvort um er að ræða skammtíma- , langtíma- eða 
hlutaveikindi og eru skráðar samkvæmt viðeigandi 
fjarvistartegund/flokkun í Vinnustund. Tilgangurinn með þessari 
breytingu er að auðvelda stjórnendum að hafa yfirsýn yfir tegundir 
veikinda innan stofnunar og kalla fram tölfræði þar að lútandi til 
frekari greiningar. 

Birtar atvinnuauglýsingar og umsóknir um auglýst störf
Fjöldi birtra atvinnuauglýsinga árið 2019 var 320 og er það 

örlítil fjölgun frá fyrra ári. Mynd 5 sýnir samanburð á fjölda birtra 
atvinnuauglýsinga árin 2017, 2018 og 2019 og þar má sjá að lítil 
hreyfing er á fjölda birtra atvinnuauglýsinga á milli ára.

Auglýsing starfa - heildarfjöldi 2019.  

Fjöldi birtra atvinnuauglýsinga eftir mánuðum er ávallt töluvert 
breytilegur vegna árstíðabundinna starfa, sumarráðninga og 
tímabundinna ráðninga. Þann breytileika má sjá á mynd 6 sem 
sýnir fjölda birtra atvinnuauglýsinga innan hvers mánaðar árin 
árin 2017, 2018 og 2019. Þar má sjá breytingu  frá fyrra ári 
(2018) þar sem mesta fjölgun þeirra er í mars, maí og júní 
mánuði og mesta fækkun þeirra er í desember og síðan október 
og júlí.

Fjöldi birtra auglýsinga innan hvers mánaðar árin 2016-2019

Heildarfjöldi umsókna árið 2019 var 5.870 og meðalaldur 
umsækjenda um auglýst störf 29,5 ár. Umsóknum hefur fjölgað á 
milli ára, þ.e. fjölgun umsókna frá 2018 er rúmlega 13%.  Mynd 7 
sýnir samanburð á heildarfjölda umsókna árin 2017, 2018 og 
2019, samanburðamyndin sýnir að fjöldi umsókna um auglýst 
störf hefur vaxið síðastliðinn tvö ár.

Fjöldi umsókna innan áranna 2017 - 2019.  

Breytileiki í fjölda umsókna innan mánaða er að mestu leyti í takt 
við breytileika í fjölda birtra atvinnuauglýsinga. Mesta fjölgun 
umsókna frá fyrra ári er að merkja í mars, maí og júlí. Mynd 8 
sýnir fjölda umsókna innan hvers mánaðar samanburðarárin 
2017, 2018 og 2019.

Fjöldi umsókna á mánuði árið 2018-19. 

Af 5.870 umsóknum voru 5.297 vegna auglýstra starfa að 
undanskildum umsóknum vegna SMS (50) og Vinnuskóla (523). 
Mynd 9 sýnir fjölda þeirra umsókna eftir kyni og má sjá að konur 
eru mikill meirihluti umsækjenda eða 72% og karlar 28% sem 
eru óbreytt hlutföll frá fyrra ári.

Fjöldi umsókna 2019 e. kyni (utan Vinnuskóla og AMS). 

Heildarfjöldi umsókna í Vinnuskólann var 523 sem er fækkun um 
8 frá fyrra ári og því lítil breyting. Umsóknir í SMS voru 50 sem er 
fjölgun um 16 frá fyrra ári. 

Fjöldi umsókna um vinnuskólann 2019. 

Mynd 10 sýnir umsóknir í Vinnuskólann innan hvers aldurshóps 
og í SMS eftir kyni. Líkt og mynd 11 sýnir þá er kynjahlutfall 
umsækjenda af heildarfjölda nokkuð jafnt, þ.e. 55% karlar og 

45% konur en munur á hlutfalli eftir kyni er mest innan 
aldurshópsins 16-17 ára þar sem drengir eru 61% umsækjenda 
og stúlkur 39%.

Hlutfall heildarumsókna um Vinnuskóla og SMS 2019 e. kyni. 

Fræðsla
Fjöldi miðlægra námskeiða fyrir stjórnendur á vegum 

mannauðsdeildar var 33. Um er að ræða námskeið og fyrirlestra, 
bæði reglubundna og óreglubundna, sem haldnir eru af starfsfólki 
Akureyrarbæjar innan þess sérsviðs og aðkeypt námskeið/
fyrirlestrar. Aðkeypt námskeið voru 7 eða 21% af fjölda námskeiða 
árið 2019. Mynd 12 sýnir samanburð á fjölda námskeiða árin 
2017-2019.

Fjöldi námskeiða samanburður áranna 2017, 2018 og 2019. 

Á árinu 2019 sóttu 424 miðlæga fræðslu en árið á undan voru 
það 622 og er það fækkun á milli ára en þó hefur aukning haldið 
sér frá árinu 2017. Mynd 13 sýnir samanburð í fjölda þátttakenda 
í miðlægri fræðslu á milli áranna 2017, 2018 og 2019. Mynd 14 
sýnir hlutfall þeirra eftir kyni og þar sést að hlutfall karla sem 
þátttakendur hefur vaxið frá árinu 2017. Á árinu 2019 var hlutfall 
karla 27% og kvenna 73%.

Fjöldi þátttakenda í miðlægri fræðslu. 

 Starfslokanámskeið eru haldin annað hvert ár og var slíkt 
námskeið haldið að vori 2019 í samstarfi við Grýtubakkahrepp, 
Verkmenntaskólann á Akureyri, Háskólann á Akureyri, Norðurorku 
og Sjúkrahúsið á Akureyri. Fjöldi þátttakenda var 49 og þar af  voru 
27 starfsmenn frá Akureyrarbæ. Konur voru 78% af heildarfjölda 
þátttakenda og karlar 22%.

Í framhaldi af kynningarröð á stefnum Akureyrarbæjar sem hófst 
að hausti 2018 voru á fyrri hluta ársins 2019 haldnar fimm slíkar 
kynningar. Kynntar voru ferðamálastefna, menningarstefna, 
umhverfis- og samgöngustefna, upplýsingastefna og velferðar- 
stefna. Kynningarfundirnir voru skipulagðir í hádegi og opnir öllum 
íbúum og öðrum áhugasömum.

Stjórnendadagar voru tveir líkt og á ári hverju og voru umfjöllunar- 
efni þeirra árið 2019 annars vegar sáttamiðlun og hins vegar 
veikindafjarvistir starfsfólks.

Starfsmannakönnun
Starfsmannakönnun var framkvæmd á árinu og var svarhlutfall í 

könnuninni 54% sem er dræmari þátttaka en fyrri ár, við síðustu 
fyrirlögn var svarhlutfall 70,2%.  Að hluta til útskýrist það af því að 
í upphafi árs var tekin ákvörðun um að öllum starfsmönnum 
Akureyrarbæjar skyldi vera úthlutað starfstengdu netfangi. Á fyrri 
hluta ársins fór sú ákvörðun í framkvæmd og var könnun í fyrsta 
sinn einvörðungu send út á það tiltekna netfang en ekki 
einkanetfang starfsmanna. Sú framkvæmd hafði bæði áhrif á 
svörun og lengd þess tíma sem var til svörunar. Í samræmi við 
áherslur um minnkun pappírsnotkunar var ákvörðun tekin um að 
bjóða ekki upp á það að starfsmenn gætu svarað könnuninni á 
prenti.

Valdefling til framtíðar
Haustið 2019 hóf mannauðsdeild þróunarverkefnið Valdefling 

til framtíðar í samstarfi við Öldrunarheimili Akureyrar. Verkefnið 
stendur yfir veturinn 2019/2020 og byggir á hugmyndafræði 
þjónandi forystu og tengist lykilþáttum góðrar stjórnunar sem 
fram koma í mannauðsstefnu Akureyrarbæjar. Hluti af framþróun í 
starfsemi mannauðsdeildar lýtur að innleiðingu aðferða 
árangursríkra stjórnunarhátta og tengingu þeirra við eflingu 
starfsfólks. Í því samhengi er horft til valdeflandi stjórnunar og 
áhrifa hvatningar á skuldbindingu og vinnuframlag einstaklinga 
(gæði, framþróun, virkni, ánægju). Verkefnið felur í sér prófun á 
nálgun og aðferð við innleiðingu þjónandi forystu hjá stjórnendum 
og er tilgangur þess annars vegar þróun framtíðarsýnar sem ætlað 
er að styrkja og efla og hins vegar að skapa samtal við stjórnendur 
um stjórnun og virkni sem leiðir af sér aukinn skilning og tækifæri 
mannauðsdeildar til að þróa gagnvirkar aðferðir, tæki og tól fyrir 
stjórnendur við stjórnun mannauðs. Verkefnið varðar mögulegt 
framtíðarfyrirkomulag stjórnendafræðslu að hluta, þ.e. hvað 
varðar mótttöku og fræðslu nýrra stjórnenda, sem og stöðuga 
eftirfylgni sem felur í sér reglubundna fræðslu og mælingar á 
starfsumhverfi byggðar á grundvelli þjónandi forystu.

Forvarna- og öryggismál
Ábyrgð og umsjón með málaflokknum fluttist til 

mannauðsdeildar á fyrri hluta ársins og unnið var að 
endurskipulagningu umsjónar á árinu.

Þjónustugátt
Í maí 2017 var tekin í notkun íbúagátt á heimasíðu 

Akureyrarbæjar. Síðla árs 2019 var heiti gáttarinnar breytt og 
kallast nú þjónustugátt. Þjónustugátt lýsir betur en fyrra nafn 
tilgangi og eiginleikum síðunnar. Hún er fyrst og fremst 
þjónustusvæði fyrir íbúa en einnig fyrir alla þá sem sækja þjónustu 
eða eiga í viðskiptum við Akureyrarbæ burtséð frá búsetu. Í 
þjónustugáttinni geta bæjarbúar og lögaðilar notað íslykil eða 
rafræn skilríki til innskráningar og sótt þar rafrænt um ýmsa 
þjónustu á vegum bæjarins, fylgst með afgreiðslu erinda sinna, 
sent inn gögn og móttekið gögn frá bænum. Auk þess er þar hægt 
að sjá álagningarseðil fasteignagjalda og beintenging er við 
Mentor úr gáttinni. Síðla árs 2019 bættust við tvær tengingar; 
annars vegar við fjárhagskerfið og hins vegar við Nóru. Það er því 
hægt að sjá reikninga í gáttinni, bæði sem Akureyrarbær hefur 
sent viðkomandi og móttekið frá honum. Nóru-tengingin 
gerir íbúum aftur á móti kleift að sjá upplýsingar um notkun 
frístundastyrksins hjá börnum sínum og þaðan er hægt að ljúka 
við skráningu þeirra á námskeið. 

Á árinu 2017 voru 20 umsóknarform sett inn á gáttina og á 
árinu 2018 bættust við 22 til viðbótar. Mikil áhersla er lögð á að 
bæta rafræna stjórnsýslu bæjarins og auðvelda íbúum og öðrum 
sem skipta við bæinn að senda inn erindi og fá afgreiðslu sinna 
mála. Á árinu 2019 bættist alls 51 umsóknarform í gáttina. Sum 

formin eru aðeins virkar hluta úr ári, s.s. umsóknarform vegna 
styrkja.

Tafla 1 sýnir fjölda umsóknarforma í þjónustugátt í árslok árin 
2017, 2018 og 2019 og hvernig þau skiptast á svið. 

Tafla 1: Fjöldi umsóknaforma í þjónustugátt í árslok 2017, 2018 og 2019

Tafla 2: Fjöldi umsókna í þjónustugátt 2017, 2018 og 2019

Þjónustugátt Akureyrarbæjar Fjöldi umsóknar-/eyðublaðaforma í þjónustugátt í lok hvers árs   

  2017 2018 2019

Búsetusvið  3 3 6

Fjársýslusvið  3 3 7

Fjölskyldusvið 3 11 11

Fræðslusvið  0 0 8

Samfélagssvið  4 6 10

Skipulagssvið 1 1 30

Stjórnsýslusvið  1 11 13

Umhverfis- og mannvirkjasvið 4 6 7

Öldrunarheimili Akureyrar 1 1 1

Heildarfjöldi umsóknarforma 20 42 93

Þjónustugátt Akureyrarbæjar Fjöldi umsókna/erinda alls    

  2017 2018 2019

Búsetusvið  2 16 88

Fjársýslusvið  2 16 37

Fjölskyldusvið 0 253 155

Fræðslusvið  0 0 235

Samfélagssvið  0 62 205

Skipulagssvið 0 0 30

Stjórnsýslusvið  5 838 1370

Umhverfis- og mannvirkjasvið 12 25 65

Öldrunarheimili Akureyrar 0 2 7

Heildarfjöldi umsóknarforma 21 1212 2192

Þjónustugáttin hefur styrkst í sessi og stöðugt bætist við það sem hægt er að sækja um og afgreiða í gegnum gáttina. Fjöldi umsókna/
erinda sem bárust í gegnum gáttina fór úr 21 árið 2017, í 1.212 árið 2018 og 2.192 árið 2019. Sjá má fjölda og dreifingu umsókna eftir 
sviði í töflu 2.

Umhverfis- og mannvirkjasvið hefur umsjón með framkvæmdum 
og viðhaldi við húseignir, götur, gangstéttir, stíga, græn svæði og 
umhirðu og hreinsun í bæjarlandinu. Auk þess fellur undir sviðið 
rekstur Slökkviliðs- og brunavarna, Strætisvagnar Akureyrar og 
ferliþjónusta. Markmiðið er að byggja upp öflugan og breiðan hóp 
starfsmanna sem hefur þekkingu á fjölbreyttum verkefnum 
sviðsins. 

Fasteignir - nýframkvæmdir
Árholt, sem hýst hefur m.a. Akureyrarakademíuna á 

undanförnum árum, var breytt í leikskóla á ný. Leikskólinn er 
ungbarnaleikskóli og er fyrsta árið gert ráð fyrir 12 til 14 börnum, 
niður í 17 mánaða gömul, en í framhaldinu er stefnt að tveimur 
deildum fyrir 24 börn. Leikskólinn var tekinn í notkun 2. september 
2019.

Allt innra byrði B-álmu Glarárskóla ásamt þaki var endurnýjað á 
árinu. Markmið þessarar framkvæmdar var að hanna og endurgera 
skólahúsnæðið þannig að það þjóni starfseminni eins og best 
verður á kosið og uppfylli þær kröfur sem gerðar eru til 
skólahúsnæðis í dag svo sem hljóðvist, eldvarnir, loftgæði, 
öryggismál, tæknimál varðandi kennslu svo eitthvað sé nefnt. 
Breytingarnar tókust einstaklega vel, innréttingar og búnaður er 
vandaður og vel var hugað að hljóðvist, loftgæðum og tækni. 

Nánast allt innra byrgði í sal íþróttahúss Glerárskóla var 
endurnýjað á árinu ásamt þaki. Mikil þörf var á að fara í 
endurbætur á loftræsikerfi hússins, gólfi og þaki. Klæðning og 
einangrun á útveggjum í íþróttasal var rifin, veggjagrind og 
einangrun endurnýjuð og ný rakavörn og klæðningar settar upp. 
Þakið var endurnýjað í heild og nýtt parketgólf sett á salinn. 
Sérstaklega var hugað að hljóðvist í salnum, með hljóðísogi í 
loftum og hluta veggja. Einnig voru settar upp tvær snyrtingar og 
búningsaðstaða fyrir fólk með fötlun.

Á árinu var unnið við hönnun leikskólans Klappa, sem verður 
stakstæður á lóðinni við Glerárskóla, á tveimur hæðum og verður 
tengdur við núverandi skóla með tengibyggingu. Staðsetning 
skólans er sunnan við íþróttahúsið. Fjöldi barna leikskólans er 
miðaður við 145 nemendur í 7 deildum.  Heildar stærð byggingar 
sem eru unnið með er um 1.450 m². Lokið var við skipulagsmál, 
hönnun og útboðsgögn á árinu og verður framkvæmdin boðin út 
árið 2020.

Aðstaða fyrir búnað félaga hjá Sundfélaginu hefur lengi verið 
ófullnægjandi í Sundlaug Akureyrar. Til að bæta úr því voru settir 
upp læstir skápar í pottasalnum. Einnig voru settar nýjar rafrænar 
læsingar á fataskápa í klefum og læsanleg munahólf í útiklefum. 
Grettiskerið var endurnýjað, laugarkarið var slípað og flotað, settir 
nýir nuddstútar með stýringu, kerið flísalagt og nýtt plexigler sett 
upp.

Nýtt og endurbætt Listasafn var formlega vígt og tekið í notkun 
25. ágúst 2018, um 3.000 gestir heimsóttu safnið á vígsludaginn. 
Lokaúttekt var gerð á húsinu nú í janúar 2019 og var lokið 
lagfæringum á örfáum athugasemdum sem gerðar voru. Á árinu 
2019 var listaverkageymslan kláruð ásamt lagfæringum á 
loftræstikerfi. Turnþak var endurnýjað og útiþak fyrir útiskýli og 
innréttingar í anddyri ásamt öðrum smáverkum í húsinu. 

Endurbætur á 1. hæð Ráðhússins hófust á árinu 2019. 
Starfsmannarými, anddyri og móttaka viðskiptavina munu 
breytast töluvert og verða aðlagaðar að nútímakröfum auk þess 
verður allt yfirbragð hæðarinnar léttara. Áætlað er að 
framkvæmdum ljúki á árinu 2020.

Leiguíbúðir - nýframkvæmdir
Framkvæmdir við Klettaborg 43 hófust á árinu og er stefnan að 

þeim verði lokið fyrir sumarið 2020. Um er að ræða 594 m² 
fjölbýlishús með sex íbúðaeiningum sem eru ætlaðar fólki með 
fötlun. Íbúðirnar tengjast innbyrðis með gangi fyrir utan eina íbúð 

Umhverfis- og mannvirkjasvið

sem er með aðkoma frá útigangi. Auk íbúða er í húsinu lögboðin 
sameignarými, starfsmannaaðstaða og sameiginlegt rými fyrir 
íbúa.

Tvær nýjar tveggja herbergja íbúðir voru útbúnar í vannýttum 
rýmum í kjallara Keilusíðu 3 og 5. Á vordögum 2018 voru arkitektar 
fengnir að borðinu og gerðu þeir tillögur að breytingu á 
sameiginlegum rýmum í stigagangi 3 og 5. Íbúðirnar voru teknar í 
notkun sumarið 2019.

Keypt var ein íbúð á almennum markaði á árinu 2019, Sporatún 
43. Tvær íbúðir voru seldar á árinu, Miðbraut 13 í Hrísey og 
Fagrasíða 7c á Akureyri. 

Fasteignir – viðhald
Á árinu voru helstu verkefnin í leikskólum málun, uppfærsla 

malarleiksvæða með gúmmí fallvarnarefni, ný snjóbræðslukerfi, 
endurnýjun gólfefna og útilýsingar, endurbætur á 
starfsmannarýmum og eldhústækjum.

Helstu viðhaldsverkefni í grunnskólum voru endurbætur á 
leiksvæðum og lóðum, gólfhitalagnir í forstofum, ný gólfefni, 
endurbætur á þökum, endurnýjun á myndavélum og útilýsingu, 
endurnýjun eldhústækja, hússtjórnarkerfa, endurnýjun hitakerfa 
og rafmagnstöflur. Eins var farið í loftgæða skoðanir í Brekkuskóla 
og Oddeyrarskóla og fór mikil vinna fram eftir þær skoðanir, þök 
voru löguð og byggingar yfirfarnar.

Við Listasafnið var unnið að utanhúss viðgerðum og málun. Á 
Sigurhæðum var farið í að laga timburklæðningu á suður- og 
austurhlið hússins ásamt því að skipta um tvo glugga og var gler 
endurnýjað. Styrkur barst frá Húsafriðunarnefnd vegna 
framkvæmdanna. Í Hofi var unnið við brunakerfi, neyðarljós og 
margskonar stýringar.

Í íþróttamannvirkjum var aðallega unnið við endurbætur á 
búnaði sundlauga. Ný lyfta fyrir hreyfihamlaða var set upp í 
Sundlaug Akureyrar, endurbætur á raflögnum og snyrtingum í 
Hlíðarfjalli, sett upp skiptitjald í Íþróttahús Lundarskóla sem og 
endurbætur á búningsherbergjum og stýritölvum.

Unnið var við málun innanhús á Öldrunarheimilum Akureyrar, 
farið í múrviðgerðir utanhúss, unnið að endurnýjun brunakerfis og 
endurnýjun eldhústækja. Haldið var áfram að endurnýja 
uppþvottavélar og laga eldhús í sameiginlegum rýmum.

Unnið var að miklum endurbótum í níu leiguíbúðum bæjarins og 
m.a. skipt um gler í Keilusíðu 1, 3 & 5, auk hefðbundins viðhalds. 

Götur og stígar - nýframkvæmdir
Hagar, sem eru 7. áfangi Naustahverfis, var stærsta verkefnið í 

gatnaframkvæmdum ársins 2019. Um er að ræða hefðbundna 
gatnagerð og lagningu lagna veitustofnana. Framkvæmdin 
skiptist í tvennt, og hófst fyrri áfanginn 2015 en sá seinni 2018. 
Vel gekk og lauk jarðvinnunni undir lok ársins. Yfirborðsfrágangur 
er hafinn, og hefur nú þegar tekist að malbika um helming gatna 
hverfisins. Lokafrágangur hverfisins getur þó tekið 5-10 ár sem 
mun ráðast af uppbyggingarhraða.

Unnið var við frágang á götum, gangstéttum og grænum 
svæðum í eldri áföngum hverfisins. Framkvæmdum við þessa 
áfanga ætti að ljúka árið 2020.

Frágangur við malbikun Austurbrúar, hellulögn gangstétta 
ásamt lýsingu, hófst 2018 og var framhaldið 2019. Verður haldið 
áfram með frágang á næstu árum og fer framkvæmdahraði eftir 
því hvernig uppbygging á lóðum tekst til.

Í malbikun var aðalega unnið í 7. áfanga Naustahverfis (Hagar). 
Malbikaðar voru m.a. göturnar Kristjánshagi, Margrétarhagi, 
Halldóruhagi, Matthíasarhagi, Naustabraut og Wilhelmínugata. 
Plan við enda Ljómatúns var einnig malbikað, ásamt fjölda 
gangstétta og stíga.

Jarðvinna vegna brúar yfir vesturkvísl Eyjafjarðarár var boðin út í 
nóvember 2019 ásamt fargi. Gerður var aksturfær slóði og keyptir 
steyptir niðurrekstrarstaurar frá Danmörku. Stálvirki og brúarsmíðin 
sjálf var síðan boðin út og áætlað er að verkinu ljúki árið 2020. 
Landsnet kom að verkinu vegna lagningar strengs yfir kvíslar 
Eyjafjarðarár.

Gerður var malbikaður stígur frá Kjarnagötu og upp að 
golfvellinum að Jaðri. Verkið hófst seint á árinu og því tókst ekki að 
ljúka yfirborðsfrágangi og verður honum framhaldið 2020. 

Endurgerð nokkurra gatna/vega í Hrísey hófst á árinu og var þar 
Austurvegur stærsta verkið. Vinna þurfti efni í námu í Hrísey og 
hófst efnisvinnslan vorið 2019. Samhliða verkinu endurnýjaði 
Norðurorka lagnir sínar í þeim götum sem voru endurgerðar ásamt 
meiru. Verkefni ársins 2020 er síðan að klæða vegina. 

Átak til að auka umferðaröryggi á þjóðveginum í gegnum bæinn 
lauk á árinu 2019. Umferðarljós á gatnamótum Glerárgötu/
Gránufélagsgötu voru ræst í apríl og í október var ljósunum við 
Glerárgötu/Þórunnarstræti og Glerárgötu/Tryggvabraut breytt. 
Gangbrautarljós yfir Hörgárbrautina við Stórholt voru endurnýjuð, 
með nýjum stjórnbúnaði, LED-ljósum og sérstökum hnöppum fyrir 
sjónskerta. Þótt framkvæmdum sé lokið, þá verður verður það 
áframhaldandi verkefni að stilla og bæta ljósin. 

Unnið var að yfirbræðslu gatna og stíga samkvæmt áætlun í 
hverfum bæjarins.

Árið 2017 hófst vinna við endurnýjun gatna- og gangbrautar- 
lýsingar. Um er að ræða endurnýjun vegna kvikasilfursljósa og 
annarra tegunda og er verið að skipta þessum ljósum út fyrir LED-
ljós sem eru mun ódýrari í rekstri og viðhaldi. Í árslok 2016 var 
endurnýjun á gatnalýsingu boðin út og var samið við Lettneska 
fyrirtækið Vizulo um kaup á LED-lömpunum. Árið 2019 var lokið 
við að skipta út  kvikasilfursljósum að stærsta hluta.

Umferðaröryggi 
Áfram var unnið að umferðaröryggismálum gangandi veg- 

farenda, sérstaklega barna á leið í og úr skóla. Haft var samráð við 
skipulags- og skólayfirvöld. 

Áfram var unnið að  endurbótum á þjóðvegi 1 í samstarfi við 
Vegagerðina. Lokið var að mestu við framkvæmdir við Síðuskóla 
sem fólust í því að bæta við gangstéttum og bæta gönguþveranir 
yfir stærri götur í hverfinu. Unnið var að LED-væðingu 
gatnalýsingar og skipt út kvikasilfursluktum. Sett var upp sérstök 
gangbrautarlýsing með LED-ljósum á nokkrum stöðum í bænum. 
Áhersla verður lögð á að lýsa fleiri gangbrautir á árinu 2019 til að 
auka öryggi gangandi og hjólandi vegfarenda. 

Gerðar voru hraðamælingar í hverfum bæjarins og verða 
niðurstöðurnar notaðar til að meta hvernig tekst til með lækkun 
umferðarhraða.

Umhverfis- og hreinlætismál
Akureyrarbær stendur framarlega í umhverfismálum þannig að 

tekið er eftir. Stefnan er að gera enn betur og vera áfram í forystu 
meðal íslenskra sveitafélaga. 

Umhverfis- og samgöngustefna Akureyrarbæjar, sem var 
samþykkt í bæjarstjórn í lok árs 2016, er mikilvægt stjórntæki í 
þeirri vinnu. Í stefnunni er að finna 48 metnaðarfull markmið, flest 
á ábyrgð umhverfis- og mannvirkjasviðs. Eitt af mikilvægari 
markmiðum í stefnunni er fræðsla og upplýsingagjöf til bæjarbúa 
sem og stöðugt upplýsingaflæði en það ætti að auðvelda 
bæjarbúum að taka upp umhverfisvænan lífsstíl. Meðal verkefna 
úr stefnunni sem unnið var að árið 2019 má nefna verkefni sem 
tengjast betri loftgæðum. Nú eru upplýsingar um svifryk 
aðgengilegar á rauntíma hverju sinni á heimasíðu bæjarins og 
götur bæjarins eru sópaðar og þvegnar eftir þörfum. 

Verulegar breytingar voru gerðar á umhverfishluta heimasíðu 
Akureyrarbæjar á síðasta ári og fékk fræðsluefni aukið vægi á 
síðunni. Akureyrarbær tók þátt í Evrópsku nýtnivikunni í annað sinn 
árið 2019 en verkefnið er samevrópskt og hefur það að markmiði 
að draga úr myndun úrgangs með því að hvetja fólk til að nýta 
hluti betur og lengja með því líftíma þeirra. 

Akureyrarbær sá alfarið um viðhald og umhirðu grænna svæða, 
svo sem slátt og hirðingu, útplöntun sumarblóma, trjá- og 
runnagróðurs og klippingar á trjám og runnum.

Í ræktunarstöð bæjarins voru ræktuð um 30.000 sumarblóm. 
Síðustu ár hefur verið dregið úr gróðursetningu sumarblóma í 
hverfum bæjarins en áherslan lögð á miðbæjarsvæðið. Í 
ræktunarstöðinni voru ræktaðar bæði trjá- og runnaplöntur af 
ýmsum tegundum til útplöntunar í bæjarlandið ásamt 
skógarplöntum. Kynnt var og samþykkt aðgerðaráætlun vegna 
skógarkerfills, alaskalúpinu og bjarnarklóar en tryggja þarf 
fjármagn í áframhaldandi eyðingu þessara vágesta.

Matjurtargarðar voru líkt og undanfarin ár starfræktir í tengslum 
við ræktunarstöðina og var aðsóknin í líkingu við síðust ár. Skólar 
og leikskólar hafa í síauknum mæli leigt sér garða eða útbúið eigin 
garða og fengið forræktaðar plöntur hjá ræktunarstöðinni. Þá voru 
ræktaðar matjurtir fyrir Öldrunarheimilin í Hlíð og Lögmannshlíð. 
Jóhanni Thorarensen, starfsmanni ræktunarstöðvar, voru veitt 
hvatningarverðlaun garðyrkjunnar af forseta Íslands á sumarhátíð 
Landbúnaðarskólans en Jóhann er upphafsmaður matjurtagarða 
Akureyrarbæjar.

Skógræktarskipulag sem var unnið vegna Græna trefilsins var 
kynnt árið 2019. Í því koma m.a. fram tillögur að svæðaskiptingu, 

trjátegundum á hvert svæði og stígagerð. Lítilega var plantað í 
Græna trefillinn á síðasta ári.

Lystigarðurinn var rekinn með hefðbundnum hætti og ýmsir 
viðburðir voru í garðinum, s.s. hluti dagskrár 17. Júní og á 
Akureyrarvöku, einnig aðventustund í desember. Lokið var við 
gagngerar endurbætur á Steinatjörn ásamt ýmsu viðhaldi. 
Framleiddar voru rúmlega 8.000 plöntur í garðinum og þeim síðan 
plantað víðs vegar um garðinn.

Strandblaksvellirnir í Kjarna njóta alltaf jafnmikilla vinsælda og 
var unnið að hinum ýmsu viðhaldsverkefnum vítt og breytt um 
skóginn.

Engar fuglatalningar fóru fram árið 2019 en talið er á fimm ára 
fresti í fólkvangnum í Krossanesborgum, síðast árið 2018, og á 
tveggja ára fresti í Naustaflóa. Allar skýrslurnar eru aðgengilegar á 
vef bæjarins.

Rekstur opinna leiksvæða og boltavalla var með hefðbundnu 
sniði og rekstrarskoðanir framkvæmdar reglulega.

Rekstur jarðeigna og dýraeftirlits var hefðbundinn en það annast 
eftirlit og skráningu hunda, katta og búfjár. Jarðeignir og 
dýraeftirlit annast enn fremur vöktun og eyðingu á rottum, 
vargfugli, ref, mink og kanínum. Átak hefur verið í gangi við að 
stemma stigu við útbreiðslu kanína og verður því haldið áfram 
næstu ár. Jarðeignir og dýraeftirlit annast leigulönd bæjarins 
ásamt fjallgirðingu, landamerkjagirðingu, fjallskilum og vörnum 
gegn riðu. Einnig að halda utan um útgáfu búfjárleyfa og leigu 
beitarlanda.

Farið var í hreinsunarátak á Akureyri í maí og stóð það fram á 
sumar. Góður árangur náðist í að fjarlægja númeralausar bifreiðar, 
fjölmargir fyrirtækjaeigendur tóku til á lóðum sínum og óæskilegir 
hlutir voru fjarlægðir af fjölmörgum stöðum í bæjarlandinu. 
Samvinna var við hestamenn um hreinsun í báðum 
hesthúsahverfum.

Heimilisúrgangur frá íbúum Akureyrar hefur minnkað lítilega 
síðustu árin. Almennt sorp sem fór í urðun á Sölvabakka var 
rúmlega 208,7 kg að meðaltali á hvert heimili á Akureyri á árinu 
2019 og minnkaði um tæp 7 kg milli ára. Lífrænn úrgangur sem 
fer til jarðgerðar í Moltu hefur lítillega aukist á milli ára eða um 
101,8 kg að meðaltali á hvert heimili samanborið við 101,1 kg á 
árinu 2018. Skil á gámasvæði og grenndarstöðvar jókst á milli ára.

Sorphirðugjaldið árið 2019 var 38.643 krónur á hverja fasteign. 
11 grenndarstöðvar eru á Akureyri auk gámasvæðis í 
Réttarhvammi. Grenndarstöð við Bónus í Naustahverfi var stækkuð 
á árinu. Í Hrísey var lokið við framkvæmdir við afgirt gámasvæði.

Akureyrarbær hyggst áfram leggja áherslu á umhverfismál og vill 
gera sífellt betur í þeim mikilvæga málaflokki.

Umhverfismiðstöð
Undir Umhverfismiðstöð heyrir áhaldahús, malbikunarstöð og 

Strætisvagnar Akureyrar ásamt ferliþjónustu. Starfsmenn 
Umhverfismiðstöðvar vinna ýmis verk sem tengjast verklegum 
framkvæmdum og ýmiss konar viðhaldi og umhirðu sem oft er 
árstíðabundin; snjómokstur og hálkuvarnir yfir veturinn en 
gatnagerð, malbikun, sláttur og hirðing á opnum svæðum yfir 
sumarið. Einnig sinna þeir fjölda annarra verkefna fyrir ýmsar 
stofnanir bæjarins, til dæmis hreinsun á bæjarlandinu, viðhaldi á 
leiksvæðum og jólaskreytingum. 

Síðustu 3 ár hefur verið unnið að því að metanvæða 
strætisvagnaflotann um leið og hann er endurnýjaður með einum 
vagni á ári. Í dag aka því þrír vagnar á 100% metan um götur 
bæjarins. Reynslan hefur að mestu leyti verið góð, vagnarnir virka 
alveg eins og til er ætlast, viðhaldskostnaður að mestu viðunandi. 
Þó eru hlutar sem skemmast í snjósköflum á Scania-vögnunum 
yfir veturinn heldur stórir sem útheimtir hærri kostnað við viðgerðir. 
Vel gekk að koma í veg fyrir þessi tjón á síðari hluta árs 2019, með 
því að hafa þau sérstaklega í huga við snjómokstur (t.d. við 
hringtorg) og hreinlega hægja á vögnunum þegar færð var með 
því móti.

Ferliþjónustan er rekin með 6 bílum auk aðkeyptrar vinnu um 
helgar, sumarafleysingar og þegar bílar detta út vegna viðhalds 
og viðgerða. Síðastliðin 10 ár hefur fjöldi ferða með ferlibílum 
aukist um 1% að meðaltali. Best hefur reynst að miða þjónustuna 
við að meðaltali 10.000 ferðir á bíl á ári. Þegar farið er upp fyrir 
það hefur þurft að leita meira til verktaka sem er kostnaðarsamt.

Slökkvilið Akureyrar
SA sinnir lögbundnum verkefnum eins og slökkvistörfum, 

eldvarnaeftirliti, björgun fastklemmdra og viðbrögð við 
mengunarslysum. Einnig sér Slökkviliðið um sjúkraflutninga á 
Akureyri og nágrenni en auk þess sinna sjúkraflutningamenn SA 
öllum sjúklingum sem fluttir eru með sjúkraflugi á Íslandi. 

Vaðlaheiðargöng voru opnuð á árinu og hefur slökkviliðið varið 
nokkrum tíma í undirbúning þess í formi áætlana og búnaðarmála.

Eldvarnareftirlitið starfar eftir lögum um brunamál. Helstu 
verkefni snúa að reglubundnum skoðunum og umsögnum vegna 
leyfisskyldrar starfsemi og nýbygginga af ýmsum toga. Einnig 
sinnir SA ýmsum verkefnum tengdum leiðbeiningaskyldu 
slökkviliðana til stofnana og fyrirtækja. Má þar nefna námskeið 
fyrir atvinnubílstjóra, dyravarðanámskeið og slökkvitækjanámskeið 
fyrir starfsfólk. Tveir starfsmenn SA sinna eldvarnaeftirliti alla jafna 
en einnig fara þeir í önnur verkefni og útköll hjá slökkviliðinu eftir 
þörfum.

Árið 2019 fóru sjúkrabílar Slökkviliðs Akureyrar í 2.508 útköll. Í 
sumum tilfellum fara tveir sjúkrabílar úr húsi í sama verkefnið en 
það gildir meðal annars um útköll í hjartastopp, meðvitundarleysi, 
meiriháttar bílslys, alvarleg veikindi o.fl. Þau útköll teljast samt sem 
áður sem eitt.

Sjúkraflugvél Mýflugs fór í 770 sjúkraflug með 848 sjúklinga, 
mannaðar með a.m.k. einum sjúkraflutningamanni frá SA. Þetta 
er svipaður fjöldi og 2018.

Verkefni á dælubílum liðsins voru 137. Heildarfjöldi útkalla liðsins 
voru því 3.415 en það þýðir að um níu útköll eru hjá liðinu á dag 
að meðaltali sem er hið sama og var 2018. Erfitt er þó að horfa í 
meðaltalstölur í þessum geira því oft er mjög mikill munur á 
verkefnafjölda á milli daga.

Ekki urðu miklar breytingar á mönnun hjá SA á árinu 2019. Þó 
hætti einn starfsmaður sem starfaði sem slökkviliðs- og 
sjúkraflutningamaður en ekki hefur verið ráðið í þá stöðu vegna 
niðurskurðar.

Fjórir starfsmenn SA sátu námskeið Mannvirkjastofnunar fyrir 
atvinnuslökkviliðsmenn á árinu og munu nú í haust ljúka 
skyldunámi í slökkvifræðum. Starfsmenn sóttu ýmis námskeið á 
árinu auk lögbundinna æfinga slökkviliða. Allir starfsmenn SA sem 
sinna sjúkraflugi eru með gild svokölluð ALS réttindi í sérhæfðri 
endurlífgun en það eru réttindi sem halda þarf við með 
reglubundnum hætti.

Annar af tveimur dælubílum liðsins var að miklu leyti 
endurbyggður með nýjum stjórnbúnaði og bætt á hann öflugum 
froðubúnaði til að nota við slökkvistörf. Með þessu er SA komið 
með slökkvibíl með sambærilegum búnaði og best gerist á hinum 
Norðurlöndunum þar sem tölvubúnaður sér til þess að dæla og 
froðubúnaður sé alltaf rétt stillt miðað við notkun hverju sinni. 
Einnig einfaldar kerfið mjög alla stjórnun búnaðarins og sparar 
þannig mannskap í útköllum og gerir starfsmönnum kleift að 
einbeita sér að öðrum verkefnum. Gert er ráð fyrir að endurnýja 
körfu-/stigabíl SA á árinu 2020. Slökkviliðið kom sér upp 
skoðunarstöð fyrir reykköfunartæki og tveir starfsmenn hafa nú 
réttindi til að yfirfara reykköfunarbúnað SA. Skoðunarstöðin mun 
spara bæði fé og fyrirhöfn við að senda dýran búnaðinn milli 
landshluta á hverju ári.

Öldrunarheimili Akureyrar
Reglubundin starfsemi ÖA, nýsköpunarverkefni og breytingar og 

þróun í starfseminni byggja á áhuga og helgun starfsfólksins sem 
þar starfar. Eins og undanfarin ár hefur starfsfólk ÖA lagt sig fram 
við að veita persónumiðaða og góða þjónustu, samhliða því að 
takast á við nýjar áskoranir og viðvarandi aðhald í öllum 
rekstrinum. 

Hlutverk og helstu verkefni ÖA hafa breyst á síðustu árum og 
áratugum eins og sjá má þegar horft er til breytinga á 
samsetningu rýma á heimilinu (sjá mynd 1).

Hjúkrunarrýmum og dagþjálfunarplássum hefur fjölgað sam- 
hliða fækkun dvalarheimilisrýma. Á árinu fækkaði hjúkrunar- 
rýmum tímabundið og fjölgaði á móti í dagþjálfun vegna 
Sveigjanlegrar dagþjálfunnar sem er nýsköpunar- og þróunar- 
verkefni til næstu tveggja ára. Þessi þróun er samhliða áherslum 
samfélagsins á að eldra fólk búi sem lengst heima og fái 
heimaþjónustu og heimahjúkrun eftir þörfum. 

Nýsköpun og þróun 
Líkt og undanfarin ár voru allnokkur nýsköpunar- og þróunar- 

verkefni í gangi, bæði framhaldsverkefni og ný verkefni. Áfram var 
unnið að þróun Afla-lyfjaumsjónarkerfisins í samstarfi við Þulu og 
Lyfjaver, þar sem bætt var inn lyfjakorti og rafrænni skráningu lyfja. 
Eden hugmyndafræðin og þjónandi leiðsögn skipa áfram 
mikilvægan sess í breytingum og þróun starfsins og áherslum á 
persónumiðun í umönnun. VOPD er norrænt verkefni sem tengist 
fjarheilbrigðisþjónustu. ÖA tók þátt í því verkefni með memazi-
verkefninu þar sem upplýsingaskjáir eru á heimili notanda sem eru 
aðgangsstýrðir og geta m.a. aðstandendur, starfsfólk 
dagþjálfunar, starfsfólk búsetusviðs o.fl. tengst skjánum með 
mismunandi hætti.  Áfram var unnið markvisst að fræðslu um 
heilabilun til aðstandenda og starfsfólks, auk þess að vinna að 
undirbúningi með Alzheimersamtökunum í verkefninu Styðjandi 
samfélag. Á árinu hófst nýsköpunar- og þróunarverkefnið 
Sveigjanleg dagþjálfun þar sem 10 rýmum í tímabundinni dvöl er 
breytt í 20-25 dagþjálfunarrými þar sem áhersla er á sveigjanlega 
þjónustu, lengri opnunartíma, opnun alla daga ársins og 
möguleika á næturdvöl. Áhersla er á teymisvinnu með 
persónumiðaðaðri þjónustu og virkni. Þetta er verkefni til tveggja 
ára með möguleika á framlengingu um tvö ár.

Reksturinn 
Velta ÖA var tæplega 3 milljarðar króna á árinu 2019. Af þeirri 

upphæð fór tæplega 2,1 milljarður króna (72%) í laun og 
launatengd gjöld en hlutfall yfirvinnu af dagvinnulaunum var líkt 
og áður um 21%. Vörukaup ársins voru 205 milljónir og 
þjónustukaup um 632 milljónir. Annar rekstrarkostnaður var því 
um 837 milljónir en af þeirri fjárhæð greiddi ÖA um 232 milljónir í 
leigu af mannvirkjum og búnaði til Akureyrarbæjar eða um 28% 
af öðrum rekstrarkostnaði. Einnig skal tekið fram að 203 milljónir 
af þjónustukaupum eru millifærslur innan stofnunarinnar og 
færðar sem tekjur á eldhús og þvottahús. Tekjur ÖA í formi 
daggjalda frá Sjúkratryggingum Íslands ásamt greiðslum íbúa, 
voru rétt rúmlega 2,3 milljarðar króna og tekjur frá 
Sjúkratryggingum vegna húsnæðisgjalds voru um 123 milljónir 
króna. Greiðslur frá nágrannasveitarfélögum sem aðgang hafa af 
þjónustunni voru 21 milljón. Framlag Akureyrarbæjar var um 352 
milljónir. Á árinu störfuðu hjá ÖA 480 einstaklingar í um 222,5 
ársverkum, 440 konur (93%) og 40 karlar (7%) (mynd 2). 

Rýmin og nýting 
Í árslok 2019 voru á ÖA 173 hjúkrunarrými, þar af þrjú 

geðhjúkrunarrými, og átta dvalarrými. Af 173 hjúkrunarrýmum 
eru sjö rými til tímabundinnar dvalar og 10 hjúkrunarrými notuð í 
verkefnið Sveigjanleg dagþjálfun. Í dagþjálfun eru leyfi fyrir 36 
rýmum í Hlíð en 16 þeirra eru svokölluð „sértæk rými“ og er eitt 
þeirra rekið fyrir Eyjafjarðarsveit samkvæmt samningi. Alls komu 
sex einstaklingar í dvalarrými á árinu; 77 í hjúkrunarrými og 90 
einstaklingar nýttu sér tímabundna dvöl. Alls nýttu 100 
einstaklingar sér dagþjálfun en að meðaltali koma 80-90 
einstaklingar í dagþjálfun í hverri viku. Full nýting var í hjúkrunar- 
og dvalarrými og í dagþjálfunarrýmum var nýtingin 93%. 
Meðalaldur einstaklinga í hjúkrunarplássum var 86 ár og 84,4 ár í 
dvalarrýmum á árinu 2019. Meðaldvalartími íbúa ÖA árið 2019 
var um 2,4 ár en er á landsvísu 2,9 ár. Íbúar á ÖA eru 66% konur 
og 34% karlar, á landsvísu eru hlutföllin 63% konur og 37% 
karlar. ÖA hefur lagt áherslu á málefni hjóna þegar annað eða 
bæði eru metin í þörf fyrir dvöl. Á árinu fluttu fjögur hjón í 
varanlega búsetu. Íbúar ÖA sem fluttu innan hús voru 11, var það 
vegna óska um hentugra rými vegna sérstakra aðstæðna og 
einnig vegna þess að sum rými á ÖA eru óhentug þegar 
umönnunarþörfin vex.

Fræðsla innan ÖA
Fjölbreytt og öflug fræðsluáætlun var keyrð á árinu eins og áður. 

Fræðsluáætlunin á hverju ári byggir á þarfagreiningu og koma 
fyrirlesarar bæði úr hópi starfsmanna ÖA og aðkeypt. Fræðslan var 
opin starfsfólki, íbúum og aðstandendum. Til viðbótar reglulegri 
fræðslu voru málstofur og tilfallandi kynningar á starfseminni. 
Stöðugt verkefni, og eitt af stærri fræðsluverkefnum hvers árs, er 
kennsla og þjálfun í Eden hugmyndafræðinni, þjónandi leiðsögn 
og um lykla vellíðunar (Lífsgæði og vellíðan). Fræðsluviðburðir voru 
23 og voru alls 774 þátttakendur. Fjöldi starfsmanna sem sótti 
fræðsluna var 275. Haustið 2018 var byrjað með aðstandenda- 
skóla fyrir maka og börn einstaklinga sem eru greindir með heila- 
bilun. Skólinn er allan veturinn frá október til maí og er boðið upp á 
viðeigandi fræðslu, stuðning og ráðgjöf. Þar gefst aðstandendum 
tækifæri til að hitta aðra sem eru í svipuðum aðstæðum.

Hluti af fræðslumálum ÖA felst í samstarfsverkefnum við 
innlenda og erlenda framhaldsskóla og háskóla. Um er að ræða 
starfsþjálfun hjúkrunar-, iðjuþjálfa- og sjúkraliðanema og annarra 
nema. Innlendir nemar á árinu voru alls 31 og komu frá 
háskólastiginu (22), framhaldsskóla (18) og einn erlendur nemi. 
Þar fyrir utan voru heimsóknir eða starfskynningar fyrir 
framhaldsskóla, vinnuskóla og grunnskóla.

Hjúkrunar- dvalar- og dagþjálfunarrými á Akureyri 1990-2020

Kynjasamsetning starfsfólks ÖA

Aldursdreyfing íbúa í október 2019

Gæðamál 
Þrisvar á ári er gert RAI-mat (raunverulegur aðbúnaður íbúa). Í 

matinu eru gæðavísar sem stuðst er við þegar horft er til breytinga 
á heilsufari og aðbúnaði íbúa. Samanburðarathugun á RAI-mati 
fyrir árin 2018 til 2019 sýnir að á 16 af 22 gæðavísum heldur ÖA 
uppi viðvarandi jákvæðri þróun og ásættanlegum gæðum. Á árinu 
var haldið áfram vinnu að bættri hjúkrunarskráningu og notkun á 
rafrænni sjúkraskrá (Sögu). Gæðahandbók ÖA er rafræn og 
stöðugt er unnið að uppbyggingu hennar og notkun, t.d. á 
starfsdögum og með starfi gæðaráðs.

Iðja og félagsstarf 
Starfsemi iðju og félagsstarfs var afar fjölbreytt á árinu. Í boði var 

hefðbundið félagsstarf, ýmiss konar handverk, upplestrar, 
spurningahópar, leikfimi, bíósýningar, bingó, krulla og botsía, 
söngstundir, kráarkvöld og skemmtanir tengdar árstíðum, s.s. 
kvennahlaup og ferðalög. Áhersla er lögð á að færa starfsemi iðju 
og félagsstarfs inn á heimilin og er margskonar hópastarf unnið 
þar í umsjá iðjuþjálfa og starfsfólks iðju og félagsstarfs. Eden kaffi 
er mánaðarlega í Lögmannshlíð og vikulega er opið í Kaffi Sól í 
Hlíð. Fjöldi barna mætti í listasmiðju sem haldin var í tengslum við 
Barnamenningarhátíð ásamt fjölda gesta sem komu á viðburði 
tengda Listasumri á Kaffi Sól. Hinir árlegu Gleðidagar voru í byrjun 
júní og tókust mjög vel eins og alltaf, það sama má segja um 
Markaðstorgið í nóvember. Unnið var að endurbótum og eflingu á 
starfsemi Smiðjunnar á árinu. Þar fer fram margskonar hópastarf 
tengt hönnun og sköpun. Sólskinsklúbbar voru starfræktir en þeir 

eru sértækt meðferðarúrræði fyrir einstaklinga með heilabilun. 
Voru klúbbar að jafnaði alla daga vikunnar, stýrt af iðjuþjálfum 
ásamt starfsmönnum iðju og félagsstarfs og/eða starfsmönnum 
heimilanna.

Keppendur ÖA voru sigursælir í alþjóðlegri hjólakeppni þar sem 
notast var við hugbúnaðinn Motiview. Búnaðurinn gerir fólki kleift 
að hjóla í borgum og bæjum um allan heim og hafnaði Hlíð í 5. 
sæti og Lögmannshlíð í 38. sæti af 194 liðum. Þátttakendur í 
keppninni voru 4.333 frá norðurlöndunum, Bretlandi og Kanada. 
Íbúi í Lögmannshlíð hjólaði lengst allra íslendinga 616 km.

Sjálfboðaliðar og gleðivakar 
Sjálfboðaliðar hjá ÖA er stækkandi hópur sem setur mikinn svip 

á starfsemina á ÖA og er ánægjuleg viðbót við aðra starfsemi. 
Góðir vinir ÖA hafa séð um tónlistarflutning á ýmsum 
skemmtunum, s.s. kráarkvöldum, þorrablóti og einstaka tónlistar-  
skemmtunum um margra ára skeið. Einnig aðstoða fyrrverandi 
starfsmenn ÖA, sem ganga undir heitinu „Vinir Hlíðar“, við ýmsa 
viðburði í Hlíð og Lögmannshlíð og sjá nánast alfarið um 
undirbúning og bakstur í Kaffi Sól. Nemendur framhaldsskóla og 
háskóla komu eins og áður í heimsóknir, starfskynningar og í önnur 
verkefni. Þá eru ótaldar heimsóknir „vinaskóla og bekkja“ á grunn- 
og leikskólastigi. Margskonar listafólk hefur glatt starfsfólk og íbúa 
á árinu, hingað hafa komið kórar, einsöngvarar, dansarar, 
hljóðfæraleikarar og rithöfundar svo eitthvað sé nefnt. Allt þetta 
eykur fjölbreytileika lífsins á ÖA og fyrir það er þakkað sérstaklega.

Fulltrúar Akureyrarbæjar í 
nefndum og stjórnum 
31. desember 2019
Bæjarstjóri

Ásthildur Sturludóttir

Endurskoðendur
Enor

Bæjarstjórn Akureyrar
Guðmundur Baldvin Guðmundsson
Ingibjörg Ólöf Isaksen
Halla Björk Reynisdóttir
Andri Teitsson
Hilda Jana Gísladóttir
Dagbjört Elín Pálsdóttir til 24.8.2019
Heimir Haraldsson frá 24.8.2019
Gunnar Gíslason
Eva Hrund Einarsdóttir
Þórhallur Jónsson
Hlynur Jóhannsson
Sóley Björk Stefánsdóttir

Varamenn
Gunnfríður Elín Hreiðarsdóttir
Tryggvi Már Ingvarsson 
Anna Fanney Stefánsdóttir frá 1.12 2019
Hildur Betty Kristjánsdóttir til 1.12.2019
Geir Kristinn Aðalsteinsson 
Heimir Haraldsson til 24.8.2019
Ólína Freysteinsdóttir frá 24.8.2019
Unnar Jónsson
Lára Halldóra Eiríksdóttir
Berglind Ósk Guðmundsdóttir
Þórhallur Harðarson
Rósa Njálsdóttir
Jana Salome Ingibjargar Jósepsdóttir

Bæjarráð
Guðmundur Baldvin Guðmundsson formaður
Halla Björk Reynisdóttir
Hilda Jana Gísladóttir
Gunnar Gíslason
Sóley Björk Stefánsdóttir 
Hlynur Jóhannsson áheyrnarfulltrúi

Varamenn
Ingibjörg Ólöf Isaksen
Andri Teitsson
Heimir Haraldsson
Eva Hrund Einarsdóttir
Jana Salome Ingibjargar Jósepsdóttir 
Rósa Njálsdóttir varaáheyrnarfullltrúi

Fastanefndir
Frístundaráð

Hildur Betty Kristjánsdóttir formaður til 1.8.2019
Anna Hildur Guðmundsdóttir formaður frá 1.8.2019
Arnar Þór Jóhannesson
Sunna Hlín Jóhannesdóttir
Berglind Ósk Guðmundsdóttir
Viðar Valdimarsson
Ásrún Ýr Gestsdóttir áheyrnarfulltrúi

Varamenn
Maron Pétursson
Haraldur Þór Egilsson
Ólöf Rún Pétursdóttir
Elías Gunnar Þorbjörnsson
Stefán Örn Steinþórsson
Valur Sæmundsson varaáheyrnarfulltrúi

Fræðsluráð
Ingibjörg Ólöf Isaksen formaður
Heimir Haraldsson til 4.6.2019
Þorlákur Axel Jónsson frá 4.6.2019
Hildur Betty Kristjánsdóttir til 15.8.2019

Ragnheiður Lilja Bjarnadóttir frá 15.8.2019
Þórhallur Harðarson
Rósa Njálsdóttir
Þuríður Sólveig Árnadóttir áheyrnarfulltrúi

Varamenn
Siguróli Magni Sigurðsson
Ragnheiður Lilja Bjarnadóttir til 15.8.2019
Sólveig María Árnadóttir frá 15.8.2019 til 17.12.2019
Birna Baldursdóttir frá 17.12.2019
Valgerður S Bjarnadóttir
Marsilía Sigurðardóttir til 19.2.2019
Berglind Ósk Guðmundsdóttir frá 19.2.2019
Hlynur Jóhannsson 
Einar Gauti Helgason varaáheyrnarfulltrúi

Kjörstjórn
Helga Eymundsdóttir formaður
Júlí Ósk Antonsdótir
Jón Stefán Hjaltalín Einarsson

Varamenn
Þröstur Kolbeins
Rúnar Sigurpálsson
Baldvin Valdemarsson

Skipulagsráð
Tryggvi Már Ingvarsson formaður
Helgi Snæbjarnarson til 18.6.2019
Ólöf Inga Andrésdóttir frá 18.6.2019
Ólína Freysteinsdóttir til 18.6.2019
Orri Kristjánsson frá 18.6.2019
Arnfríður Kjartansdóttir
Þórhallur Jónsson
Helgi Sveinbjörn Jóhannsson áheyrnarfulltrúi

Varamenn
Grétar Ásgeirsson
Ólöf Inga Andrésdóttir til 18.6.2019
Jón Þorvaldur Heiðarsson frá 18.6.2019
Orri Kristjánsson til 18.6.2019
Ólína Freysteinsdóttir frá 18.6.2019
Ólafur Kjartansson
Sigurjón Jóhannesson
Þorvaldur Helgi Sigurpálsson varaáheyrnarfulltrúi

Stjórn Akureyrarstofu
Hilda Jana Gísladóttir formaður
Sigfús Arnar Karlsson
Anna Hildur Guðmundsdóttir  til 1.8.2019
Anna Fanney Stefánsdóttir frá 1.8.2019
Eva Hrund Einarsdóttir
Finnur Sigurðsson
Karl Liljendal Hólmgeirsson áheyrnarfulltrúi

Varamenn
Valdís Anna Jónsdóttir til 18.6.2019
Sif Sigurðardóttir frá 18.6.2019
Anna Fanney Stefánsdóttir til 1.8.2019
Sigríður Ólafsdóttir frá 1.8.2019
Sverre Andreas Jakobsson
Anna María Hjálmarsdóttir
Kristján Blær Sigurðsson
Hannes Karlsson varaáheyrnarfulltrúi

Umhverfis- og mannvirkjaráð
Andri Teitsson formaður
Jóhann Jónsson til 22.1.2019
Ólína Freysteinsdóttir frá 22.1.2019 til 16.4.2019
Unnar Jónsson frá 16.4.2019 
Ingibjörg Ólöf Isaksen til 3.9.2019
Gunnfríður Elín Hreiðarsdóttir frá 3.9.2019
Gunnar Gíslason til 15.10.2019
Sigurjón Jóhannesson frá 15.10.2019
Jóhanna Norðfjörð til 22.1.2019
Berglind Bergvinsdóttir frá 22.1.2019 
Jana Salóme Ingibjargar Jósepsdóttir áheyrnarfulltrúi

Varamenn
Jón Þorvaldur Heiðarsson
Gunnfríður Elín Hreiðarsdóttir til 3.9.2019
Ingibjörg Ólöf Isaksen frá 3.9.2019
Unnar Jónsson til 16.4.2019

Vignir Þormóðsson frá 16.4.2019
Þórunn Sif Harðardóttir
Berglind Bergvinsdóttir til 22.1.2019
Helgi Sveinbjörn Jóhannsson frá 22.1.2019 til 19.11.2019
Sigríður Valdís Bergvinsdóttir frá 19.11.2019
Ólafur Kjartansson varaáheyrnarfulltrúi

Velferðarráð
Dagbjört Pálsdóttir formaður til 4.6.2019
Heimir Haraldsson formaður frá 4.6.2019
Róbert Freyr Jónsson
Gunnfríður Elín Hreiðarsdóttir
Hermann Ingi Arason
Lára Halldóra Eiríksdóttir
Sigrún Briem áheyrnarfulltrúi

Varamenn
Sif Sigurðardóttir til 18.6.2019
Valdís Anna Jónsdóttir frá 18.6.2019
Maron Pétursson
Petrea Ósk Sigurðardóttir
Snæbjörn Ómar Guðjónsson
Svava Þ. Hjaltalín
Sigríður Inga Pétursdóttir varaáheyrnarfulltrúi

Kjarasamninganefnd
Guðmundur Baldvin Guðmundsson formaður
Guðrún Karitas Garðarsdóttir
Gunnar Gíslason til 17.10.2019
Þórunn Sif Harðardóttir frá 17.10.2019

Varamenn
Ingibjörg Ólöf Isaksen
Brynhildur Pétursdóttir
Eva Hrund Einarsdóttir

Samráðshópur um málefni fatlaðs fólks
Valdís Anna Jónsdóttir, fulltrúi Akureyrarbæjar, formaður
Róbert Freyr Jónsson, fulltrúi Akureyrarbæjar
Sigrún María Óskarsdóttir, fulltrúi Akureyrarbæjar
Friðrik S Einarsson, fulltrúi Grófarinnar geðverndarfélags
Herdís Ingvadóttir, fulltrúi Sjálfsbjargar
Sif Sigurðardóttir, fulltrúi Þroskahjálpar NE

Varamenn
Þorsteinn Kruger, fulltrúi Akureyrarbæjar
Gunnfríður Hreiðarsdóttir, fulltrúi Akureyrarbæjar
Inga Elísabet Vésteinsdóttir, fulltrúi Akureyrarbæjar
Júlíus Blómkvist Friðriksson, fulltrúi Grófarinnar geðverndarfélags
Elmar Logi Heiðarsson, fulltrúi Sjálfsbjargar
Vera K Vestmann Kristjánsdóttir, fulltrúi Þroskahjálpar NE

Ungmennaráð
Ari Orrason
Brynjólfur Skúlason
Embla Blöndal Ásgeirsdóttir
Gunnborg Petra Jóhannsdóttir
Helga Sóley G. Tulinius
Hildur Lilja Jónsdóttir
Ísabella Sól Ingvarsdóttir
Páll Rúnar Bjarnason
Rakel Alda Steinsdóttir
Þura Björgvinsdóttir
Telma Ósk Þórhallsdóttir

Öldungaráð
Helgi Snæbjarnarson formaður - fulltrúi Akureyrarbæjar
Arnrún Halla Arnórsdóttir - fulltrúi Akureyrarbæjar
Elías Gunnar Þorbjörnsson - fulltrúi Akureyrarbæjar
Sigríður Stefánsdóttir - fulltrúi EBAK
Halldór Gunnarsson - fulltrúi EBAK
Valgerður Jónsdóttir - fulltrúi EBAK
Eva Björg Guðmundsdóttir - fulltrúi HSN

Varamenn
Halla Björk Reynisdóttir - fulltrúi Akureyrarbæjar
Guðmundur Baldvin Guðmundsson - fulltrúi Akureyrarbæjar
Guðný Friðriksdóttir - fulltrúi Akureyrarbæjar
Hallgrímur Gíslason - fulltrúi EBAK
Hrefna Hjálmarsdóttir - fulltrúi EBAK
Hjörleifur Hallgríms Herbertsson - fulltrúi EBAK
Bergþóra Stefánsdóttir - fulltrúi HSN

Fulltrúar Akureyrarbæjar 
í samstarfsnefndum/verkefnum
Almannavarnanefnd Eyjafjarðar

Bæjarstjóri
Formaður umhverfis- og mannvirkjaráðs
Varamenn
Sviðsstjóri umhverfis- og mannvirkjasviðs
Formaður bæjarráðs

Atvinnuþróunarfélag Eyjafjarðar bs 
Dagbjört Elín Pálsdóttir til 24.8.2019
Hilda Jana Gísladóttir frá 3.10.2019
Ásgeir Örn Blöndal

Varamaður
Unnar Jónsson

Barnaverndarnefnd Eyjafjarðar
Júlí Ósk Antonsdóttir formaður
Álfheiður Svana Kristjánsdóttir
Hjalti Ómar Ágústsson
Maron Pétursson

Varamenn
Heiðrún Ósk Ólafsdóttir
Jakobína Elva Káradóttir
Alfa Dröfn Jóhannsdóttir 
Róbert Freyr Jónsson

Brunabótafélag Íslands - fulltrúaráð
Guðmundur Baldvin Guðmundsson

Varamaður
Halla Björk Reynisdóttir 

Eyþing – fulltrúar á aðalfund
Guðmundur Baldvin Guðmundsson
Halla Björk Reynisdóttir
Hilda Jana Gísladóttir
Andri Teitsson
Ingibjörg Ólöf Isaksen
Dagbjört Elín Pálsdóttir til 24.8.2019
Heimir Haraldsson frá 3.9.2019
Gunnar Gíslason
Eva Hrund Einarsdóttir
Sóley Björk Stefánsdóttir

Varamenn
Þórhallur Jónsson
Hlynur Jóhannsson
Rósa Njálsdóttir
Gunnfríður Elín Hreiðarsdóttir
Heimir Haraldsson til 3.9.2019
Unnar Jónsson frá 3.9.2019
Lára Halldóra Eiríksdóttir
Alfa Dröfn Jóhannsdóttir

Eyþing - fulltrúaráð
Hilda Jana Gísladóttir
Sóley Björk Stefánsdóttir
Guðmundur Baldvin Guðmundsson
Halla Björk Reynisdóttir
Eva Hrund Einarsdóttir

Varamenn
Gunnar Gíslason
Ingibjörg Ólöf Isaksen 
Andri Teitsson
Rósa Njálsdóttir

Eyþing – stjórn  
Hilda Jana Gísladóttir formaður
Sóley Björk Stefánsdóttir til 16.11.2019
Eva Hrund Einarsdóttir frá 16.11.2019

Varamenn
Halla Björk Reynisdóttir
Gunnar Gíslason

FabEy
Almar Alfreðsson

Félagsstofnun stúdenta við Háskólann á Akur- 
eyri - stjórn

Halla Margrét Tryggvadóttir
Varamaður

Guðríður Friðriksdóttir 

Fjölsmiðjan
Friðbjörg Sigurjónsdóttir

Varamaður
Róbert Freyr Jónsson

Hafnasamlag Norðurlands - stjórn
Þorsteinn Hlynur Jónsson
Jóhannes Gunnar Bjarnason
Ólína Freysteinsdóttir
Eva Hrund Einarsdóttir til 3.12.2019
Þórhallur Jónsson frá 3.12.2019
Edward H. Huijbens til 19.2.2019
Jana Salóme Ingibjargar Jósepsdóttir frá 19.2.2019

Varamenn
Preben Jón Pétursson
Halldóra Hauksdóttir
Hreinn Pálsson
Guðmundur Þ. Jónsson
Jana Salóme Ingibjargar Jósepsdóttir til 19.2.2019
Sóley Björk Stefánsdóttir frá 19.2.2019

Heilbrigðisnefnd Norðurlands eystra
Jón Ingi Cæsarsson formaður
Anna Rósa Magnúsdóttir

Varamenn
Anna María Jónsdóttir
Stefán Friðrik Stefánsson

Iðnaðarsafnið á Akureyri – stjórn
Sóley Björk Stefánsdóttir formaður
Almar Alfreðsson

Lífeyrissjóður starfsmanna Akureyrarbæjar – stjórn
Dan Jens Brynjarsson sviðsstjóri fjársýslusviðs
Guðmundur Baldvin Guðmundsson til 4.7.2019
Halla Björk Reynisdóttir frá 4.7.2019
Gunnar Gíslason

Varamenn
Halla Björk Reynisdóttir til 4.7.2019
Geir Kristinn Aðalsteinsson frá 4.7.2019
Eva Hrund Einarsdóttir

Málræktarsjóður – fulltrúaráð
Hólmkell Hreinsson

Menningarfélag Akureyrar - stjórn
Prepen Jón Pétursson

Varamaður
Brynhildur Pétursdóttir

Minjasafnið á Akureyri – stjórn
Sigfús Arnar Karlsson
Þorsteinn Kruger
Inga Elísabet Vésteinsdóttir

Varamenn
Hildur Friðriksdóttir
Sigríður Stefánsdóttir
Hilda Jana Gísladóttir

Óshólmanefnd
Dagbjört Elín Pálsdóttir til 16.8.2019
Gunnfríður Elín Pálsdóttir frá 16.8.2019
Ólafur Kjartansson

Samband íslenskra sveitarfélaga – stjórn
Guðmundur Baldvin Guðmundsson varamaður

Sinfóníuhljómsveit Norðurlands – listráð
Elín Margrét Lýðsdóttir
Eva Hrund Einarsdóttir
Helgi Þorbjörn Svavarsson

Símenntunarmiðstöð Eyjafjarðar
Halla Margrét Tryggvadóttir

Varamaður
Hlynur Már Erlingsson

Starfsendurhæfing Norðurlands
Guðrún Sigurðardóttir

Varamaður
Laufey Tryggvadóttir

Svæðisskipulagsnefnd Eyjafjarðar
Halla Björk Reynisdóttir
Tryggvi Már Ingvarsson

Varamenn
Ingibjörg Ólöf Isaksen
Þórhallur Jónsson

Veiðifélag Eyjafjarðarár
Hermann Brynjarsson

Vetraríþróttamiðstöð Íslands 
Þórunn Sif Harðardóttir formaður
Siguróli Magni Sigurðsson 

Varamenn
Jónas Björgvin Sigurjónsson
Ingibjörg Ólöf Isaksen

Fulltrúar Akureyrarbæjar í 
stjórnum fyrirtækja
Flokkun Eyjafjörður ehf 

Ásthildur Sturludóttir stjórnarformaður

Fóðurverksmiðjan Laxá hf
Dan Jens Brynjarsson

Norðurorka hf 
Geir Kristinn Aðalsteinsson formaður
Eva Hrund Einarsdóttir
Friðbjörg Jóhanna Sigurjónsdóttir
Hlynur Jóhannsson
Ingibjörg Ólöf Isaksen

Varamenn
Gunnfríður Elín Hreiðarsdóttir
Hannes Karlsson
Hilda Jana Gísladóttir
Víðir Benediktsson
Þórhallur Jónsson




